
ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᖅᓯᒪᓂᖏᑦ 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 
ᐊᖓᔪᖅᑳᖅ ᔭᐃᒥᓯ ᐋᕆᐊᒃ  

(ᐅᖅᑯᒻᒥᐅᑦ) 
 

ᓯᕗᓕᖅᑎ ᐄᕙ ᐋᕆᐊᒃ 
(ᐃᖃᓗᐃᑦ ᑲᓇᓐᓇᖓ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 
ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᑲᑎᒪᔨᕐᔪᐊᖏᓐᓂᑦ; ᒥᓂᔅᑕ 
ᑲᒪᒋᔭᓕᒃ ᓄᓇᑖᖅᐸᓕᐊᔪᓕᕆᓂᕐᒧᑦ 

  
ᔭᐃᒥᓯ ᐊᕐᕚᕐᓗᒃ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᑯᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔩᑦ 

ᑲᑎᒪᔨᖏᓐᓂᑦ 
 

ᕌᓐ ᐃᐊᓕᐊᑦ 
(ᖁᑦᑎᒃᑐᖅ) 

 
ᐋᑕᒥ ᖁᒻᒧᐊᑦᑐᖅ 

(ᐸᓐᓂᖅᑑᖅ) 
 

 
 

ᐊᖓᔪᖅᑳᖅ ᓗᐊᓐ ᑯᓱᒐᖅ 
(ᑲᖏᖅᖠᓂᐅᑉ ᓂᒋᐊ - ᑎᑭᕋᕐᔪᐊᖅ) 

ᒥᓂᔅᑕ ᓄᓇᓕᓐᓂᑦ ᐊᒻᒪ 

ᒥᓂᔅᑕ ᐃᑯᒻᒪᖅᑯᑎᓕᕆᓂᕐᒧᑦ 
 

ᔮᓐ ᓂᓐᖓᖅ 
(ᐊᑯᓪᓕᖅ) 

 
ᔮᓂ ᓂᖏᐅᖓᓐ 

(ᓇᓄᓕᒃ) 
ᐅᖃᖅᑎᐅᑉ ᑐᓪᓕᐊ, ᐃᒃᓯᕙᐅᑕᖅ 
ᑲᑎᒪᔨᑕᐃᓐᓇᐃᑦ ᑲᑎᒪᔨᖏᓐᓄᑦ 

 
ᐹᓪ ᐅᑲᓕᖅ 

(ᐃᖃᓗᐃᑦ ᐱᓇᓐᓇᖓ) 
ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 
 

ᐃᓄᒃ ᐸᐅᓗᓯ 
 (ᓇᑦᑎᓕᒃ) 

ᐃᒃᓯᕙᐅᑕᐅᑉ ᑐᓪᓕᐊ, 
ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 
ᐊᖓᔪᖅᑳᖅ ᑮᑦ ᐲᑕᓴᓐ 

(ᐃᖃᓗᒃᑑᑦᓯᐊᖅ) 
ᒥᓂᔅᑕ ᑮᓇᐅᔭᓕᕆᓂᕐᒧᑦ, 
ᐃᒃᓯᕙᐅᑕᖅ, ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 
ᒥᓂᔅᑕ ᒪᓕᒐᓕᕆᓂᕐᒧᑦ 

 
 

 

ᐋᓚᓐ ᕋᒻᐴᑦ 
(ᑕᓯᐅᔭᕐᔪᐊᖅ) 

 
ᕗᕆᑦ ᓯᐊᓪ 

 (ᕿᑭᖅᑖᓘᑉ ᓂᒋᐊ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 
ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 
ᐅᖃᐅᓯᓕᕆᓂᕐᒧᑦ; ᒥᓂᔅᑕ 
ᓄᓇᖃᖅᑳᖅᓯᒪᔪᓕᕆᓂᕐᒧᑦ 

 

ᐊᖓᔪᖅᑳᖅ ᐲᑕ ᑕᑉᑑᓇ 
(ᖁᕐᓗᖅᑑᖅ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 
ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔪᓕᕆᓂᕐᒧᓪᓗ 

 
ᐊᖓᔪᖅᑳᖅ Hᐊᓐᑐ ᑐᑐ 

(ᐃᖃᓗᐃᑦ ᕿᑎᐊ) 
ᒥᓂᔅᑕ ᑲᒪᒋᔭᓕᒃ ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᓐᓂᑦ; ᒥᓂᔅᑕ 
ᑲᒪᒋᔭᓕᒃ ᖁᓪᓕᖅ 

ᐃᑯᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ 
ᑲᒪᒋᔭᓕᒃ ᐊᖏᕐᕋᖃᓐᖏᑦᑐᓕᕆᓂᕐᒧᑦ  

ᐊᐅᓚᑦᑎᔩᑦ 
ᐊᓪᓚᑦᑎ  
ᔮᓐ ᑯᐊᒃ 

 

ᐊᓪᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 
ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 
ᓲᓴᓐ ᑰᐸ 

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 

ᑎᑎᖅᑲᒃᑯᕕᒃ 1200 
ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 
ᖃᕆᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca



 
 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 
ᓇᒡᒐᔾᔭᐅ, ᒫᑦᓯ 30, 2009 

ᒪᓕᒐᓕᐅᖅᑏᑦ ᐅᐸᒃᑐᑦ: 
ᓯᕗᓕᖅᑎ ᐄᕙ ᐋᕆᐊᒃ, ᐅᖃᖅᑎ ᔭᐃᒥᓯ ᐋᕆᐊᒃ, 
ᔭᐃᒥᓯ ᐊᕐᕚᕐᓗᒃ, ᒨᓯᓯ ᐊᐅᐸᓗᒃᑐᖅ, ᐊᖓᔪᖅᑳᖅ 
ᑕᒑᖅ ᑰᓕ, ᕌᓐ ᐃᐊᓕᐊᑦ, ᐋᑕᒥ ᖁᒻᒧᐊᑦᑐᖅ, 
ᐊᖓᔪᖅᑳᖅ ᓗᐊᓐ ᑯᓱᒐᖅ, ᔮᓐ ᓂᓐᖓᖅ, ᔮᓂ 
ᓂᖏᐅᖓᓐ, ᐹᓪ ᐅᑲᓕᖅ, ᐃᓄᒃ ᐸᐅᓗᓯ, 
ᐊᖓᔪᖅᑳᖅ ᑮᑦ ᐲᑕᓴᓐ, ᐋᓚᓐ ᕋᒻᐴᑦ, ᕗᕆᑦ ᓯᐊᓪ, 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ, ᐊᖓᔪᖅᑳᖅ ᓗᐃ 
ᑕᐹᖅᔪᒃ, ᐊᖓᔪᖅᑳᖅ ᐲᑕ ᑕᑉᑑᓇ, ᐊᖓᔪᖅᑳᖅ 
ᕼᐊᓐᑐ ᑐᑐ. 
 
ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳᖅ ᔭᐃᒥᓯ ᐋᕆᐊᒃ): ᒫᓐᓇ 
ᑕᐃᒪ ᐱᒋᐊᓐᖏᓐᓂᑦᑎᓐᓂ ᐊᐱᕆᔪᒪᓪᓗᖑ 
ᑐᒃᓯᐊᓂᒃᑯᑦ ᐱᒋᐊᖅᑎᑦᑎᔪᓐᓇᕐᒪᖔᖅ ᒥᔅᑕ 
ᓂᓐᖓᖅ. ᒥᔅᑕ ᓂᓐᖓᖅ. 
 
>>ᑐᒃᓯᐊᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓂᓐᖓᖅ. ᐅᓐᓄᓴᒃᑯᑦ, 
ᓯᕗᓕᖅᑎ, ᒥᓂᔅᑕᐃ, ᒪᓕᒐᓕᐅᖅᑎᑦ. 
ᐅᓐᓄᓴᑦᑎᐊᕙᒃᑯᑦ, ᓄᓇᕗᒻᒥᐅᑦ 
ᑲᖏᖅᑐᒑᐱᒡᒥᐅᓪᓗ. ᑐᒃᓯᐊᕐᓂᖅ ᐱᔭᕇᕐᒪᑦ. ᒥᔅᑕ 
ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᑐᖅᑎᓐᖏᓪᓗᒍ ᒪᓕᒐᖅ 27(2), 
ᐊᖏᖅᑕᐅᔪᒪᕗᖓ ᒪᓕᒐᓕᐅᖅᑎᓕᒫᓄᑦ 
ᑕᑲᓄᓐᖓᑦᑕᐅᑎᒋᔪᒪᓪᓗᖓ ᑲᑎᒪᔾᔪᑎᒃᓴᖅ 19-ᒧᑦ 
ᑲᑎᒪᔾᔪᑎᒃᓴᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓯᐊᓪ. ᑖᓐᓇ 
ᐃᓕᔅᓯᓐᓄᓕᒫᖅ ᐊᖏᖅᑕᐅᔪᒪᒻᒪᑦ ᑕᕝᕗᖓ 
ᑲᑎᒪᔾᔪᑎᑦᑎᓐᓄᑦ 19-ᒨᑲᐅᑎᒋᔪᒪᓪᓗᓂ 
ᑲᑎᒪᑐᐃᓐᓇᕐᓂᕐᒧᑦ. ᐋᒡᒑᖅᑐᖃᖅᐸ?  

ᐋᒡᒑᖅᑐᖃᓐᖏᒻᒪᑦ. ᑕᕝᕙ ᒫᓐᓇ 
ᑲᑎᒪᑐᐃᓐᓇᓂᕐᒨᑲᐅᑎᒋᓂᐊᖅᐳᒍᑦ ᓈᓴᐅᑎᓕᖕᒧᑦ 
19-ᒧᑦ.  
 
19. ᑲᑎᒪᑐᐃᓐᓇᕐᓂᖅ ᐱᖁᔭᒃᓴᐃᑦ ᐱᔾᔪᑎᒋᓪᓗᒋᑦ 
ᐊᒻᒪᓗᑦᑕᐅᖅ ᐊᓯᖏᑦ ᐱᓕᕆᐊᒃᓴᑦ. ᐱᖁᔭᒃᓴᖅ 1-
ᒥᒃ ᐱᔾᔪᑎᖃᕐᓂᐊᖅᑐᒍᑦ ᒥᔅᑕ ᓂᖏᐅᖓᓐ 
ᐃᒃᓯᕙᐅᑕᕆᔭᐅᓪᓗᓂ. ᐊᒻᒪᑦᑕᐅᖅ ᒫᓐᓇ 
ᐃᒃᓯᕙᐅᑕᔅᓯᓐᓂᑦ ᐃᒃᓯᕚᑐᐃᓐᓇᕆᑦᑎ ᒫᓐᓇ 
ᑕᕝᕗᖓ ᑲᑎᒪᑐᐃᓐᓇᕐᓂᕐᒨᑲᐅᑎᒋᓂᐊᕋᑦᑕ.  
 
ᐃᖅᓱᒃᑏ. 
 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 
ᑲᑎᒪᑐᐃᓐᓇᖅᑎᓪᓗᒋᑦ 

ᐃᓱᒪᒃᓴᖅᓯᐅᑎᖅᑕᐅᓂᖏᑦ ᒪᓕᒐᒃᓴᐃᑦ 
ᐊᓯᖏᓪᓗ 

 
ᐃᒃᓯᕙᐅᑕᖅ (ᓂᖏᐅᖓᓐ): ᖁᔭᓐᓇᒦᒃ. 
(ᑐᓵᔨᑎᒍᑦ) ᑕᐃᒪ ᑲᑎᒪᑐᐃᓐᓇᕐᓂᕐᒨᓚᐅᕐᒥᑕ. 
ᑲᑎᒪᑐᐃᓐᓇᖅᑎᓪᓗᑕ ᑲᒪᒋᔭᕆᐊᖃᖅᑕᕗᑦ 
ᒪᓕᒐᔅᓴᖅ 1. ᑲᑎᒪᔨᕋᓛᑦ ᖃᓄᐃᒍᒪᕙᑦ? ᒥᔅᑕ 
ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 
ᑕᐃᒪ ᑲᔪᓯᔪᒪᔪᒍᑦ ᒪᓕᒐᔅᓴᖅ 1, ᕿᒥᕐᕈᓗᖑ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᑦ, ᐊᒻᒪ 
ᐊᕙᑎᓕᕆᔨᒃᑯᑦ, ᐊᐅᓚᑦᑎᔨᒃᑯᑦ 
ᒐᕙᒪᐅᖃᑎᒌᑦᑐᓕᕆᔨᒃᑯᑦ, ᐃᓕᖅᑯᓯᓕᕆᔨᒃᑯᑦ, 
ᐃᖅᑲᓇᐃᔭᖅᑐᓕᕆᔨᒃᑯᑦ, ᐊᒻᒪᓗ ᒪᓕᒐᓕᐅᖅᑏᑦ. 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᕐᕚᕐᓗᒃ. ᐊᖏᖅᐱᑖ ᑲᔪᓯᓂᐊᕋᑦᑕ 
ᐊᑭᑐᔪᖅᑐᕈᑎᓄᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᒪᓕᒐᒃᓴᖅ 01 - ᐃᓚᒋᐊᕈᑦ 
(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2009-2010 
- ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ - ᑲᑎᒪᔨᕋᓛᓂᑦ 
ᐃᓱᒪᒃᓴᖅᓯᐅᖅᑕᐅᓂᖓ 

 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
(ᑐᓵᔨᑎᒎᕈᓐᓃᖅᑐᖅ) ᐱᒋᐊᓪᓚᑦᑖᓐᖏᓐᓂᑎᓐᓂ 
ᑖᓐᓇ ᒪᓕᒐᓕᐅᖅᑎᐅᖃᑎᒋᔭᕗᑦ, ᔮᓐ ᓂᓐᖓᖅ, 
ᑭᒡᒐᖅᑐᕐᓗᒍ ᐃᒃᓯᕙᐅᑕᐅᓂᕋᓂ ᑲᓐᓇ ᓯᑏᕝ 
ᒪᑉᓴᓛᒃ ᐃᓕᑕᕆᔪᒪᓪᓗᒍ, ᑐᓐᖓᓱᖁᓪᓗᑎᒍᑦ 
ᑕᕝᕗᖓ Committee of the Whole ᑲᑎᒪᓂᕐᒧᑦ.  
 
>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᑰᓕ, 
ᐃᑲᔪᖅᑎᒋᓂᐊᖅᑕᓐᓂᒃ 
ᐊᓪᓕᕋᐅᔭᕐᒧᐊᖃᑎᖃᖅᑑᓪᓗᐊᖅᐲᑦ? 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. 
ᐄ, ᐃᒃᓯᕙᐅᑖᖅ, (ᑐᓵᔨᑎᒎᕈᓐᓃᖅᑐᖅ) ᒫᓐᓇ 
ᑕᒫᓃᓕᕐᒪᑕ ᑕᐃᑯᖓ ᐃᖏᖃᑎᒋᔪᒪᔭᒃᑲ. 
(ᑐᓵᔨᑎᒍᑦ) ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᑲᑎᒪᔩᑦ ᖃᓄᐃᑦᓴᓐᖏᑦᑑᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᐃᖅᓱᒃᑏ, ᐃᑲᔪᓚᐅᕐᒥᒃᑭᑦ ᑕᐃᒃᑯᐊ 
ᐃᑎᖅᑎᓪᓗᒋᑦ.  
 
ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ ᑰᓕ, 
ᑎᑎᕋᖅᑕᐅᓯᒪᓂᐊᕐᖓᑕ ᑭᒃᑰᒻᒪᖔᑎᒃ ᐃᓚᒌᔮᒃᑭᒃ 
ᐅᖃᐅᓯᕆᓚᐅᒃᑭᒃ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᓐᓇ ᑕᓕᖅᐱᒐᓃᑦᑐᖅ ᑐᖏᓕᕋ ᐋᓕᒃᔅ ᑳᒻᐳᓪ 
ᐊᒻᒪ ᑖᓐᓇ ᓴᐅᒥᒐᓂ ᑐᑭᒧᐊᖅᑎᐅᔪᖅ ᐊᑭᑐᔫᑏᑦ 
ᐸᕐᓇᒃᑕᐅᓂᖏᓐᓄᑦ, ᕉᔅᒥᐊᕆ ᐳᕋᐅᓐ. (ᑐᓵᔨᑎᒍᑦ) 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑰᓕ. ᑲᑎᒪᔨᐅᔪᑦ, 
ᒪᑉᐱᒐᖅ  

H-3-ᒨᖅᑑᓪᓗᐊᖅᑐᒍᑦ. ᑕᐃᒪ 
ᐱᔭᕇᓚᐅᓐᖏᓐᓇᑦᑕᐃᓛᖅ ᐊᐱᖅᓱᕐᓂᕐᒧᑦ 
ᐊᑭᑐᔪᖅᑐᕈᑎᒃᓴᐃᑦ ᒥᒃᓵᓂᑦ. ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᖅᑯᑎᔅᓴᖃᒃᑲᓐᓂᕋᒪ ᓱᓕ. 
ᐅᓪᓗᑐᐃᓐᓇᐅᑎᓪᓗᒍ, ᕿᑎᖅᑰᒻᒦᓛᒃ 
ᖃᒥᒍᔾᔮᓘᒐᑦᑕ, ᐊᐱᖅᑯᑎᖃᓚᐅᖅᑐᖓ 
ᑐᔪᕐᒥᕕᐅᕙᑦᑐᓂᒃ ᐋᓐᓂᐊᕕᓕᐊᖅᐸᑦᑐᓄᑦ. 
ᐊᐱᕆᓂᐊᓚᐅᖅᓯᒪᒐᒃᑯ ᑕᐃᒃᑯᐊ ᑳᓐᑐᕌᖑᔪᑦ. 
 
ᒥᔅᑕ ᑰᓕᐅᑉ ᐱᓇᓱᐊᕈᓯᕐᒥ 
ᐅᑕᖅᑭᒋᐊᖃᕐᓂᕋᐃᓚᐅᕐᖓᑦ ᑕᐃᒃᑯᐊ ᒪᓕᒐᑎᒍᑦ 
ᐱᔭᕇᖅᑕᐅᓇᓱᒃᑎᓪᓗᒋᑦ, ᑭᓯᐊᓂ ᑳᓐᑐᕌᒃᒥᒃ 
ᐱᑕᖃᖅᑐᖅ ᓴᓇᔭᐅᓂᒃᓴᖓᓄᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑰᓕ.  
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᓇ ᐅᖃᐅᓯᕆᒃᑲᓐᓂᐅᔭᓚᐅᕐᓗᒍ ᐋᓕᒃᔅ ᑳᒻᐳᓪ 
ᐃᓚᒋᐊᒃᑲᓐᓂᕈᓐᓇᕐᓂᐊᖅᑕᖓ. 
 
ᑕᐃᒃᑯᐊ Boarding Homes (ᐋᓐᓂᐊᕕᓕᐊᖅᑐᓄᑦ 
ᑐᔪᕐᒥᕖᑦ), ᑕᒪᒃᑯᐊ ᖃᐅᔨᒪᓂᐊᖅᐳᑦ ᑲᑎᒪᔨᐅᔪᑦ 
ᑕᐃᒃᑯᐊ ᑳᓐᑐᕌᒃᑖᖅᑐᑦ ᓇᖕᒥᓂᕆᖃᑦᑕᕐᒪᔾᔪᒃ, 
ᑕᐃᒃᑯᐊ private sector ᑕᐃᒪᐃᓕᖓᓚᐅᖅᖢᓂ 
RFP, ᓇᖕᒥᓂᖃᕈᑎᒃ ᖃᓄᖅ ᐊᑭᑐᑎᒋᓇᔭᖅᐸ 
ᑳᓐᑐᕌᒃᑖᕐᓂᕈᑎᒃ ᒐᕙᒪᒃᑯᓐᓄᑦ ᐱᐅᓛᖑᔪᒥᒃ. 
ᑖᒃᑯᐊ ᓄᓇᓕᓐᓂᑦ ᐊᒻᒪ ᒐᕙᒪᒃᑯᓐᓂᑦ 
ᐱᔨᑦᑎᕋᖅᑐᓕᕆᔨᒃᑯᑦ ᐃᑲᔪᖅᑎᒋᓪᓗᑎᒍ ᑕᒪᒃᑯᐊ 
ᐱᓕᕆᐊᕆᖃᑦᑕᕋᑦᑎᒍᑦ ᓇᓪᓕᐊ ᐅᑭᐅᓄᑦ 20-ᓄᑦ 
ᑳᓐᑐᕌᖃᓕᕈᑎᒃ ᐱᐅᓛᖑᓇᔭᕐᒪᖔᖅ.  
 
ᑕᐃᒪ ᑕᐃᓐᓇ ᑳᓐᑐᕌᒃᑐᖑᓂᐊᖅᑐᖅ ᑕᒫᓂ 
award-ᑎᑦᑕᐅᓯᒪᔪᖅ (ᑐᓂᔭᐅᓯᒪᔪᖅ) 
ᐃᖅᑲᖅᑐᐃᕝᕕᒃᑰᒃᑲᐃᓐᓇᓚᐅᕐᒪᑕ. ᑖᓐᓇ 
ᐱᔾᔪᑎᒋᓪᓗᒍ ᑭᖑᕙᓐᖏᑦᑑᒐᓗᐊᖅ ᑭᓯᐊᓂᓕ 
ᑕᐃᒃᑯᐊ ᑐᓂᔭᐅᓇᓵᕈᑎᒋᖅᑲᐅᒻᒪᒍ ᐃᖅᑲᖅᑐᐃᕝᕕᒃ 
ᐊᓂᒍᕆᐊᖃᓚᐅᕐᒪᑦ appeal-ᒪᑕ 
(ᐃᓱᒪᓕᐅᕈᑕᐅᔪᒧᑦ ᐊᓯᔾᔩᖁᔨᓂᕐᒧᑦ 
ᐊᔪᐃᓐᓇᕆᐊᒃᑲᓐᓂᕐᒪᑕ) ᕿᑭᖅᑕᓂ ᐃᓄᐃᑦ 
Association-ᑯᒃ (ᑲᑐᔾᔨᖃᑎᒌᖏᑦ) QC-ᑯᓪᓗ 
(ᕿᑭᖅᑕᓂ ᑯᐊᐳᕇᓴᒃᑯᓪᓗ).  

ᑖᓐᓇ ᐱᓪᓗᒍ ᑖᒃᑯᐊᓕ ᐊᕝᕖᖅᓯᒪᓕᕐᒪᑕ 
ᕿᓚᕈᔾᔮᖅᓯᒪᓕᕐᒪᑕ ᑕᐃᓐᓇ ᑳᓐᑐᕌᒃᑐ 
ᐱᒋᐊᑐᐃᓐᓇᕐᓂᐊᖅᑐᖅ. 
 
ᑐᓴᒃᑲᓐᓂᕈᒪᒍᑦᓯ, ᐋᓕᒃᔅ ᑳᒻᐳᓪ 
ᐅᖃᒃᑲᓐᓂᕈᓐᓇᖅᑐᖅ ᑖᑦᓱᒪ ᐃᓚᖓᓂᒃ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑰᓕ. ᒥᔅᑕ ᑳᒻᐳᓪ. 
 
ᑳᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒥᓂᔅᑕᐅᔪᖅ ᐅᖃᕇᕋᑖᕐᖓᑦ 
ᖃᓄᐃᓕᖓᓕᕐᓂᖓᓂᒃ ᑖᓐᓇ ᐃᓕᖅᑯᓯᐅᕙᑦᑐᖅ 
ᑕᐃᒃᑯᐊ ᑳᓐᑐᕌᒃᑖᖅᑎᑕᐅᓪᓗᑎᒃ, ᐊᒻᒪᓗ 
ᐃᓂᓪᓚᔅᓴᖅᑕᐅᑦᑎᐊᕐᓗᓂ ᑳᓐᑐᕌᖑᔪᖅ ᑕᐃᒃᑯᓄᖓ 
ᐱᓇᓱᑦᑐᓄᑦ ᐊᒻᒪ ᐱᒋᐊᓕᕋᔭᖅᑐᑎᒃ 
ᐃᖅᑲᓇᐃᔮᖑᒋᐊᕐᓂᖓ ᐱᓇᓱᐊᕈᓰᑦ ᐊᒥᓲᓐᖏᑦᑐᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑳᒻᐳᓪ. 
ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒪᓕ ᖃᖓ ᑕᐃᓐᓇ ᑐᔪᕐᒥᕕᐅᓛᖅᑐᖅ 
ᒪᑐᐃᕋᔭᖅᑲ ᐊᑐᕋᔅᓴᐅᓕᕐᓗᓂ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ. ᑖᓐᓇ ᐋᓕᒃᔅ 
ᑭᐅᑎᒃᑲᓐᓂᕐᓂᐊᖅᑕᕋ ᑖᑦᓱᒥᓐᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑰᓕ. ᒥᔅᑕ ᑳᒻᐳᓪ. 
 
ᑳᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 
ᑖᓐᓇ ᐱᔭᕇᖅᑕᐅᔪᒫᕐᓂᐊᓚᐅᖅᑐᖅ ᓯᑎᐱᕆᒥ 
ᑕᒫᓂ ᐊᕐᕌᒍᒥ, ᑭᓯᐊᓂᓕ ᑭᖑᕙᕆᐊᖅᓯᒪᓂᖓᓄᑦ 
ᓂᕆᐅᒃᑐᒍᑦ ᐱᔭᕇᖅᑕᐅᓂᐊᖅᑐᕆᓪᓗᒍ ᐊᕐᕌᒍ 
ᓄᓐᖑᐊᓂ. ᑭᓯᐊᓂ ᒪᑐᐃᕋᔭᓐᖑᐊᖅᑐᒍᑦ ᐊᐃᐳᕈ 
1-ᒥᖃᐃ 2010-ᓚᕆᒻᒥ,  

ᓯᕗᓂᐊᒎᑐᐃᓐᓇᕆᐊᓕᒃ ᐱᔭᕇᔅᓴᕋᐃᑳᓪᓚᓐᓂᖅᑲᑕ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑳᒻᐳᓪ. 
ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒪᓕ ᐊᐱᕆᒃᑲᓐᓂᕈᒪᓪᓗᒍ ᑖᓐᓇ ᒫᓐᓇᐅᔪᖅ 
ᐊᑐᖅᑕᐅᖃᑦᑕᖅᑐᖅ, ᑕᐃᒪᓕ ᖃᓄᐃᓕᓛᖅᑲ ᑖᓐᓇ 
ᐃᓪᓗ ᓇᔪᖅᑕᐅᕙᑦᑐᖅ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ. ᐄ, ᑖᓐᓇ 
ᐋᓕᒃᔅᒧᑦ ᑭᐅᔭᐅᑎᒃᑲᓐᓂᕐᓂᐊᖅᑕᕋ ᑖᓐᓇᓕ 
ᒐᕙᒪᒃᑯᑦ ᐱᖁᑎᒋᒻᒫᕐᒪᔾᔪᒃ ᐊᑑᑎᖃᕐᓂᐊᕐᒥᔪᖅ 
ᓇᓗᓇᓐᖏᒪᑦ. (ᑐᓵᔨᑎᒍᑦ) 
ᓇᓗᓇᐃᕆᐊᒃᑲᓂᕐᓂᐊᕐᖓᒍ ᐋᓕᒃᔅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 
ᒥᔅᑕ ᑳᒻᐳᓪ. 
 
ᑳᒻᐳᓪ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᓐᓇ 
ᐃᓪᓘᔪᖅ ᒐᕙᒪᒃᑯᑦ ᐱᖁᑎᒋᒻᒪᒍ ᒥᓂᔅᑕ 
ᐅᖃᕋᑖᕐᖓᑦ ᑖᒃᑯᐊ ᑲᒪᓪᓗᐊᑕᖅᑐᑦ ᓄᓇᓕᓐᓂᑦ 
ᒐᕙᒪᒃᑯᓐᓄᑦ ᐱᔨᑦᓯᖅᑏᑦ.  
 
ᑖᓐᓇᓕ ᐃᓕᓐᓂᐊᖅᑐᓕᕆᔨᒃᑯᓐᓄᑦ 
ᐃᓪᓗᖁᑎᒋᔭᐅᓚᐅᖅᓯᒪᔪᖅ ᑕᕝᕗᖓ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐅᑎᓛᖅᑐᔅᓴᐅᕗᖅ 
ᐊᑐᖅᑕᐅᓛᕐᓗᓂ. ᑕᐃᒫᖏᓐᓇᖅ ᖃᐅᔨᒪᔪᖓ 
ᒫᓐᓇᐅᔪᖅ, ᐃᒃᓯᕙᐅᑖᖅ. ᖁᔭᓐᓇᒦᒃ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑳᒻᐳᓪ. 
ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᒃᑯᐊ 90-ᐅᔪᑦ ᐃᓪᓕᐅᔪᑦ ᑕᕝᕙᓂ ᓈᒻᒪᒃᑲᔭᖅᑑᑦ,  

ᐱᕕᑭᓗᐊᕋᔭᓐᖏᑐᖃᐃ 90-ᓂᒃ ᐃᓪᓕᖃᕐᓗᓂ 
ᑐᔪᕐᒥᕕᒃ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. (ᑐᓵᔨᑎᒎᕈᓐᓃᖅᑐᖅ) ᐄ, ᑖᓐᓇ RFP 
ᑕᐃᒪᓐᓇᐃᓕᔭᐅᒻᒪᑦ ᑐᑭᖃᖅᖢᓂ 
ᐃᖏᕐᕋᑎᑕᐅᓚᐅᕐᒪᑦ ᑕᑉᐱᓐᓇ ᐊᒥᒐᓗᐊᓕᖅᖢᓂ. 
ᐊᒻᒪ ᑖᒃᑯᐊ ᒫᓐᓇ ᐊᒥᓱᕐᖑᕆᐊᕈᑎᖏᑦ ᖃᓄᖅ 
ᐊᑯᓂᐅᑎᒋᔪᖅ ᓇᓗᓇᖃᑦᑕᖅᑐᑦ, ᑭᓯᐊᓂᓕ 
ᓈᒻᒪᓈᕆᐊᖅᖢᒍ ᐊᒥᒐᓐᖏᑲᐃᓐᓇᕋᔭᕐᓂᖓ 
ᑕᐃᒪᓐᓇ ᐱᔭᐅᓯᒪᓪᓗᓂ ᐃᓱᒪᒋᔭᐅᔫᒐᓗᐊᖅ 
ᐃᓚᖓᓂᒃ.  
 
ᐊᐅᓚᑦᑐᓐᓇᓐᖏᓇᑦᑎᒍ ᑕᒪᒃᑯᐊ 
ᐊᒥᓱᓐᖑᕆᐊᕈᑕᐅᓲᑦ ᐊᐅᓪᓚᖃᑦᑕᖅᑐᓄᑦ 
ᐃᕐᓂᔭᖅᑐᖅᑐᓪᓗ, ᓱᕈᓰᓪᓗ ᐃᓐᓇᐃᓪᓗ 
ᐋᓐᓂᐊᕋᔪᓐᓃᑦ ᐱᔾᔪᑎᒋᓪᓗᒋᑦ ᐊᒥᓱᓐᖑᓲᖑᒻᒪᑕ. 
ᑭᓯᐊᓂ ᐃᓱᒪᒋᔭᐅᓯᒪᔪᕐᓕ ᐱᓕᕆᕝᕕᒻᒥ 
ᓈᒻᒪᑲᐃᓐᓇᕐᓂᐊᕋᓱᒋᔭᐅᓪᓗᑎᒃ ᑖᒃᑯᐊ 
ᐃᓂᐅᓂᐊᖅᑐᑦ ᑕᒡᕙᓂ ᑕᐃᓐᓇ 
ᐋᖅᑭᒃᑕᐅᓂᐊᖅᐸᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑰᓕ. ᒥᔅᑕ 
ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐄ, ᖁᕕᐊᑦᑐᖓ ᑖᓐᓇ ᐅᖃᕐᖓᑦ ᑕᒪᒃᑯᓄᖓ 
ᐃᕐᓂᔭᖅᑐᑉᐸᑦᑐᓄᓪᓗ. 
 
ᑕᒪᒃᑯᐊᖏᓛᖅ ᐊᕐᓇᐃᑦ ᐅᖃᖃᑎᒋᓪᓗᒋᑦ ᑕᒪᐅᖓ 
ᓄᓇᑦᑎᓃᓐᖔᖅᑐᑦ ᐃᕐᓂᔭᖅᑐᑉᐸᑦᑐᑦ ᐊᒻᒪᓗ 
ᐃᓱᒫᓘᒍᑎᖃᖃᑦᑕᕐᖓᑕᐃᓛᒃ ᐊᔾᔨᒌᓐᖏᑦᑐᓂᒃ 
ᐋᓐᓂᐊᖃᕈᓘᔭᖅᑎᓪᓗᒋᑦ. 
 
ᐅᖃᖅᑐᖃᓚᐅᕐᒪᑦ ᑕᐃᓐᓇᓪᓕᖃᐃ ᐊᑲᐅᒐᔭᖅᑯᖅ 
ᓇᔾᔨᔪᓄᐃᓐᓇᖅ ᐃᓂᒋᔭᐅᖃᑦᑕᖅᑲᑦ ᑕᒪᒃᑯᓄᖓ  

ᑲᒪᒋᔭᐅᑦᑎᐊᓂᖅᓴᐅᒍᓐᓇᕋᔭᕐᖓᑕ. ᑖᓐᓇ 
ᐃᓱᒪᒋᔭᐅᓚᐅᖅᓯᒪᕙ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ. ᑕᒪᒃᑯᐊ 
ᐃᓛᒃ ᐳᐃᒎᒪᔭᐅᓐᖏᑦᑎᐊᖅᑐᑦ ᐱᓕᕆᕝᕕᒻᒥ 
ᑭᓯᐊᓂ ᐊᑭᑐᓂᖓ ᑕᒡᕙ ᑖᓐᓇ 
ᐃᓱᒫᓗᖕᓇᖃᑦᑕᕐᒪᑦ. ᐃᓛᒃᑰᑐᐃᓐᓇᐅᒍᓐᓇᕋᔭᖅᐸᑕ 
ᑮᓇᐅᔭᖅ ᐊᔪᕐᓇᓐᖏᑎᓪᓗᒍ ᐊᔪᕐᓇᓐᖏᑦᑑᒐᓗᐊᖅ, 
ᑭᓯᐊᓂ ᐃᑉᐸᒃᓵᓂ ᐅᖃᓚᐅᕋᑦᑕ ᑕᒪᒃᑯᐊ 
boarding homes (ᐋᓐᓂᐊᕕᓕᐊᖅᑐᓄᑦ 
ᑐᔪᕐᒥᕕᐅᖃᑦᑕᖅᑐᑦ), ᐃᓛᒃ ᐃᓂᐅᖃᑦᑕᖅᑐᑦ 
ᑐᔪᕐᒥᔾᔪᑕᐅᔪᑦ ᓇᖕᒥᓂᖅ ᓴᓇᔭᐅᑎᑦᑕᕋᑦᑎᒍ 
ᑕᐃᒃᑯᓄᖓ ᒐᕙᒪᑐᖃᒃᑯᓐᓄᑦ 
ᐊᑭᓕᖅᑐᖅᑕᐅᖃᑦᑕᕐᒪᑕ ᐃᓂᖏᑦ ᑖᒃᑯᐊ, ᐅᕙᒍᑦ 
ᐃᖏᕐᕋᓂᖓ ᐊᐅᓚᒃᑲᓗᐊᖅᖢᒍ.  
 
ᑭᓯᐊᓂ ᑖᓐᓇ ᐱᔾᔪᑎᒋᓪᓗᒍ ᒫᓐᓇ 
ᐃᖅᑲᒃᓴᖅᓯᒪᓐᖏᑦᑐᒍᑦ ᐃᓛᒃᑰᖓᓕᕋᔭᕐᒪᖔᑕ 
ᑕᒪᒃᑯᐊ. ᐃᒻᒪᖄᓕ ᐱᓕᕆᕝᕕᒻᒥ 
ᐅᖃᖃᑎᒌᑦᑐᐊᓪᓚᐅᖅᑰᖅᑐᒍᑦ, ᑕᐃᒃᑯᐊ 
ᑕᐃᒪᓐᓇᐃᑦᑐᒥᒃ ᓇᔾᔨᔪᓪᓘᓐᓃᑦ, ᓯᖓᐃᔪᑦ 
ᒪᕐᕈᐃᖑᑉᐸᑎᒃ, ᐃᓚᖏᑦ ᐊᑖᓃᓐᓂᖅᓴᐅᓗᑎᒃ, 
ᓇᒥᕈᓗᑐᐃᓐᓈᓗᐊᓐᖏᓪᓗᑎᒃ ᑕᒪᒃᑯᐊ 
ᐊᐅᓚᑦᑑᓪᓗᐊᖅᑕᕗᓪᓕ ᐃᖢᐊᖅᓯᒋᐊᕆᐊᓪᓗᒍ 
ᓇᓗᓇᓐᖏᑦᑐᖅ.  
 
ᑕᐃᒃᑯᐊ ᐊᒥᓱᑲᓪᓚᐅᓂᐊᔭᓕᕐᒪᑕ, 90-ᖑᓂᐅᔭᕐᒪᑕ 
ᐃᒡᓖᑦ ᑖᓐᓇ ᓄᑖᖅ ᓴᓇᔭᐅᑉᐸᑦ, ᒫᓐᓇᒥᓪᓕ 
ᐊᒥᓱᓐᖑᖅᐹᓪᓕᓪᓚᕆᖕᓂᐊᕐᒪᑦ. ᓲᕐᓗ ᒫᓐᓇ 38-
ᑐᐃᓐᓇᕐᓂᑦ ᐃᒡᓕᖃᕐᒪᑦ ᑕᑉᐱᓐᓇ ᑕᒻᒫᖅᑎᕐᕕᒃ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑰᓕ. ᒥᔅᑕ 
ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᖅᑐᒍᓪᓗ ᒥᓂᔅᑕᐅᔪᖅ ᑭᐅᒻᒪᑦ. ᐄ, 
ᑐᓴᕈᒥᓇᖅᐳᖅ ᑖᒃᑯᐊ ᑮᓇᐅᔭᑦ ᒥᒃᓵᓄᑦ, 
ᖃᐅᔨᒪᓪᓗᑕᓗ ᑮᓇᐅᔭᑦ ᐊᒥᒐᐃᓐᓇᕐᖓᑕ ᑭᓯᐊᓂ 
ᑕᕝᕗᖓ ᐃᒃᐱᐊᕐᔪᕐᒥ, ᓇᐅᔮᓂᑦ ᑕᓗᕐᔪᐊᓂᓗ 
ᐋᓐᓂᐊᕕᖏᑦ ᑎᑎᕋᖅᓯᒪᓚᐅᕋᓗᐊᕐᖓᑕ ᐊᕐᕌᓂ.  
ᑮᓇᐅᔭᓂᓪᓗ ᐊᑐᖅᑐᒥᓂᐅᓪᓗᑎᒃ ᐊᕐᕌᓂ, ᑭᓯᐊᓂ 
ᑕᒫᓂ ᐊᕐᕌᒍᒥ ᐱᑕᖃᓐᖏᒻᒪᑦ. 

ᑕᐃᒃᑯᐊ ᒐᕙᒪᒋᓕᖅᑕᕗᑦ ᒫᓐᓇᐅᔪᖅ 
ᐅᖃᓚᐅᖅᓯᒪᑎᓪᓗᒋᑦ ᑮᓇᐅᔭᑎᒍᑦ 
ᖃᓄᐃᓕᐅᕐᓂᕆᓂᐊᖅᑕᖏᓐᓂᒃ. 
ᐅᖃᖅᑲᐅᒻᒥᒐᕕᑦᑕᐅᖅ ᒐᕙᒪᑐᖃᒃᑯᓐᓂ 
ᑮᓇᐅᔭᖃᖅᑎᑕᐅᓂᖏᓐᓄᑦ ᐃᑲᔪᕋᓱᓐᓂᐊᕐᓗᑎᒃ 
ᐊᓪᓚᓂᒃ, ᐃᓄᓐᓂᒃ, ᐊᒻᒪᓗ ᐊᓪᓚᖓᔪᓂᒃ ᑖᒃᑯᐊ 
ᐃᓚᖏᑦ ᐅᖃᓕᒫᒡᒐᓇᕐᖓᑕ. 
 
ᑕᐃᒪᓕ ᑮᓇᐅᔭᓂᒃ ᐱᑕᖃᖅᑳᑦ ᑕᒫᓂ ᑮᓇᐅᔭᓂᒃ 
ᒐᕙᒪᑐᖃᒃᑯᓐᓂᑦ ᑕᒪᒃᑯᓄᖓ ᑐᕌᖓᔪᓄᑦ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᑕᐃᒪᖃᐃ ᐃᖅᑲᐃᑎᓪᓗᑎᑦ ᑖᒃᑯᐊ 
ᓇᓗᓇᐃᖅᓯᒪᔪᑦ ᐃᓛᒃᑰᖅᑐᑦ. ᐅᖃᐅᓯᕆᒐᑦᑎᒍ H-
4-ᒦᑦᑐᑦ, ᐊᐱᖅᑯᑎᒋᔭᕗᑦ ᑕᕝᕗᖓ 
ᐊᑭᑐᔪᖅᑐᕈᑎᓄᑦ ᑐᕌᖓᔪᑦ. ᑖᒃᑯᐊ 
ᐊᐱᖅᓱᕐᓇᐅᑎᓪᓗᒍ ᐊᐱᖅᓱᕈᓐᓇᕋᕕᒋᑦ, ᑭᓯᐊᓂ 
ᒥᓂᔅᑕ ᑰᓕ ᑭᐅᔪᒪᒻᒪᖔᖅ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᒃᑯᐊ ᐅᖃᐅᓯᕆᒃᑲᓐᓂᕈᓐᓇᓂᐊᖅᖢᑎᒍ 
ᐅᑭᐅᖑᓂᐊᖅᑐᖅ O&M (ᐊᐅᓚᔾᔪᑏᑦ 
ᐋᖅᑭᐅᒪᐃᓐᓇᕈᑏᓪᓗ) ᑕᐃᒃᑯᐊ ᒥᒃᓵᓄᓗᐊᖅ 
ᑐᕌᖓᔪᓂᑦ.  
 
ᒐᕙᒪᑐᖃᒃᑯᑦ ᐊᖏᔫᓐᖏᑦᑑᒐᓗᐊᓂᑦ 
ᐋᓐᓂᐊᖅᑕᐃᓕᓂᖅ ᒥᒃᓵᓄᑦ ᑐᕌᖓᔪᖅᑕᖃᓚᐅᕐᒪᑦ. 
ᐅᑭᐅᕐᓗ ᑕᐃᓐᓇ ᕕᕝᕗᐊᕆᐅᑎᓪᓗᒍ ᒥᔅ ᐊᒡᓘᒃᑲᖅ, 
MP-ᕗᑦ (ᐱᖁᔭᓕᐅᕐᕕᔾᔪᐊᒥ ᑲᑎᒪᔨᒋᔭᕗᑦ), 
ᑲᖏᖅᖠᓂᕐᒦᖦᖢᓂ ᑕᐃᒪ ᓂᓪᓕᓚᐅᕐᒪᑦ 
$400,000 ᐅᖓᑖᓄᑦ ᓄᓇᕗᑦᒧᑦ ᑐᕌᖅᑐᑦ ᒪᒃᑯᒃᑐᑦ 
ᓯᐴᖅᑐᖅᑕᐃᓕᓂᐅᑉ ᒥᒃᓵᓄᑦ 
ᓄᖅᑲᖅᓵᓕᓇᔭᕐᓂᖓᑕ ᑐᕌᖅᑐᒥᒃ 
ᑐᓂᕐᕈᑎᖃᓚᐅᖅᖢᓂ.  
 
ᑕᒪᒃᑯᐊ ᐊᖏᔫᑕᐅᓐᖏᑦᑐᓂᑦ ᐋᓐᓂᐊᖅᑕᐃᓕᓂᖅ 
ᐃᓚᖏᑦ ᑐᕌᒐᖃᓚᐅᕐᒪᑕ ᑕᐃᒃᑯᐊᓗ ᑕᐅᕗᖓ 
ᓯᕗᓂᑦᑎᓐᓄᑦ Public Health ᒥᒃᓵᓄᑦ ᑐᕌᖅᑐᑦ 
ᐊᒥᓱᒐᓚᒻᒪᕇᑦ Nutrition-ᓗ, ᓄᓇᖃᖅᑳᖅᓯᒪᔪᑦ 
ᒥᒃᓵᓄᑦ ᑐᕌᖅᑐᑦ. ᑕᐃᒃᑯᐊ ᓲᕐᓗ Current 
Funding-ᒦᒻᒪᑕ (ᑮᓇᐅᔭᖅᑖᖅᑎᐅᓯᒪᒻᒪᑕ 
ᒫᓐᓇᐅᓂᖓᓂ), ᐊᕐᕌᒍ ᐃᓚᖏᑦ 
ᐃᓱᓕᓐᓂᐊᖅᖢᑎᑦ, ᑭᓯᐊᓂᓕ ᐱᓕᕆᕝᕕᕗᑦ 
ᐊᔭᐅᕋᓱᐃᓐᓇᕋᓗᐊᖅᑐᒍᑦ ᑕᐃᒃᑯᐊ  

ᐅᐃᒍᔭᐅᒃᑲᓐᓂᖁᓪᓗᒋᑦ ᒫᓐᓇ ᐊᑐᖅᑕᕗᑦ. 
ᐅᕙᒍᑑᓐᖏᑦᑐᖅ, ᑕᐅᕙᒃᑯᐊᓗ ᒥᓂᔅᑕᐅᖃᑎᕗᑦ 
ᓄᓇᑦᓯᐊᕐᒥ ᔫᑳᓐᒥᓗ ᑕᐃᒪᐃᓕᐅᕆᓪᓗᑎᒃ.  
 
ᑖᓐᓇ ᐋᓕᒃᔅ ᑭᐅᔪᒪᓐᓂᖅᑲᑦ ᐃᓱᒪᖅᓱᖅᑎᓚᖓᔭᕋ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 
ᒥᔅᑕ ᑳᒻᐳᓪ 
 
ᑳᒻᐳᓪ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᓐᓇ 
ᒪᓕᒐᓕᐅᖅᑎ ᓱᓕᔪᖅ ᑕᐃᒃᑯᐊ ᒐᕙᒪᐅᓕᖅᑐᑦ 
ᐅᓪᓗᒥᐅᔪᖅ ᓴᖅᑮᓚᐅᕐᒪᑕ ᖃᑭᒋᐊᒃᑲᓐᓂᕈᑎᔅᓴᓄᑦ 
ᑲᓇᑕᒧᑦ ᑮᓇᐅᔭᑎᒍᑦ.  
 
ᑕᒪᒃᑯᐊᓕ ᐃᓚᖏᑦ ᐱᓕᕆᐊᕆᕙᑦᑕᕗᑦ ᐊᒻᒪᓗ 
ᐋᓐᓂᐊᕕᐅᔪᑦ ᑕᕝᕙᓂ ᐃᓗᐊᓃᖃᑕᐅᓐᖏᑦᑐᑦ 
ᑕᕝᕙᓃᓐᓂᖅᑲᑕ ᑕᕝᕙᓕ ᑮᓇᐅᔭᑦ 
ᓈᒻᒪᒃᑲᔭᓐᖏᑦᑐᑦ ᒐᕙᒪᑐᖃᒃᑯᓐᓂᑦ ᑮᓇᐅᔭᓂᑦ 
ᐊᑐᕐᓗᓂ ᐋᓐᓂᐊᕕᓕᐅᕐᓂᕐᒧᑦ. 
 
ᒫᓐᓇᐅᔪᖅ ᒐᕙᒪᒃᑯᑦ ᐱᓕᕆᖃᑎᖃᖅᑐᑦ 
ᓄᓇᓕᓐᓂᑦ ᒐᕙᒪᒃᑯᓐᓂᓗ ᐱᔨᑦᑎᖅᑎᐅᔪᓂᒃ 
ᒐᕙᒪᑐᖃᒃᑯᓐᓂᑦ ᐊᔪᐃᓐᓇᑲᓐᓂᕋᓱᑦᑐᑎᑦ ᑕᒪᒃᑯᐊ 
ᐃᓚᖏᑦ ᒪᓕᑦᑕᐅᒋᐊᖃᖅᑐᑦ 
ᖁᔭᓐᓈᖅᑕᐅᑲᐃᓐᓇᕐᓗᑎᑦ ᐃᓚᖏᑦ ᒪᓕᒻᒪᑕ ᐃᒫᒃ 
ᐃᓄᒋᐊᓐᓂᖏᑎᒎᑎᕐᓗᒋᑦ ᑕᒪᒃᑯᓂᖓ 
ᐱᓐᖏᑦᑐᑑᓗᖃᑦᑕᕋᑦᑕ ᑮᓇᐅᔭᓂᑦ ᐊᒥᓱᓂᑦ.  
 
ᐄ, ᑕᐃᒪ ᑐᔅᓯᕌᕆᓯᒪᔭᕗᑦ ᐃᓕᓯᒪᔭᕗᑦ ᑖᒃᑯᓄᖓ 
ᓄᓇᓕᓐᓂᑦ ᒐᕙᒪᓕᕆᓂᕐᒧᓪᓗ. ᐅᖃᖅᑲᐅᒐᒪᐃᓛᒃ 
ᑖᒃᑯᐊ ᐃᓚᖏᑦ ᐱᓕᕆᐊᕆᔭᕗᑦ ᑮᓇᐅᔭᑦ 
ᐊᒥᓲᒻᒪᑕ ᑮᓇᐅᔭᖃᖅᑎᑕᐅᓐᖏᓇᑦᑕᓗ 
ᒐᕙᒪᑐᖃᒃᑯᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑳᒻᐳᓪ. 
ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᓪᓗ ᑭᐅᒻᒪᖓ. ᒪᒥᐊᓇᖅ ᐊᐱᖅᓱᕋᒪ. 
ᑕᐃᒪᓕ ᑖᒃᑯᐊ ᐊᕐᕌᒍᑕᒫᑦ 
ᐊᖏᕈᑕᐅᓯᒪᔫᔮᖅᑑᒐᓗᐊᑦ ᐃᒃᐱᐊᕐᔪᒻᒥ 
ᐋᓐᓂᐊᕕᑦᑖᕐᓗᓂ, ᓇᐅᔮᕐᓗ ᑕᓗᕐᔪᐊᕐᓗ 
ᐊᐱᕆᔭᐅᖃᑦᑕᖅᓯᒪᒐᒪ.  
 
ᐃᒃᐱᐊᕐᔪᒻᒥ ᖃᐅᔨᒍᒪᒻᒪᑕᐃᓛᒃ 
ᖃᓄᐃᓕᖓᓕᕐᒪᖔᑕ ᐋᓐᓂᐊᕐᕕᐅᔪᑦ, ᓱᒻᒪᑦ 
ᖃᓄᐃᓕᐅᖅᓯᒪᓐᖏᒻᒪᖔᑕ. ᐃᒫᒃ 
ᖃᐅᔨᒪᒐᓗᐊᖅᑐᒍᑦ ᑮᓇᐅᔭᑦ ᐊᒥᒐᕐᖓᑕ ᑭᓯᐊᓂ 
ᑮᓇᐅᔭᖅᑕᖃᓐᖏᑉᐸᑦ ᑕᒫᓂ ᐊᕐᕌᒍᒥ, ᐊᕐᕌᒍᓪᓕ 
ᑕᐃᒪ ᓇᑭᓐᖔᓛᖅᑲᑦ ᑮᓇᐅᔭᑦ ᖃᐅᔨᒪᓐᓂᖅᑲᑕ 
ᓴᖅᑭᖅᑐᖃᕐᓂᐊᖅᑲᑦ? 
 
ᑕᐃᒪᓕ ᐊᐱᕆᔪᒪᓕᕐᒥᔪᖓ: ᓂᕆᐅᑉᐱᓰ ᐊᑕᐅᓯᕐᒥᒃ 
ᐋᓐᓂᐊᕕᒻᒥᒃ ᐅᕝᕙᓘᓐᓃᑦ ᒪᕐᕉᓐᓂᒃ 
ᐱᖓᓱᓂᓪᓘᓐᓃᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐄ, ᑖᓐᓇ ᑐᑭᓯᓇᑦᑎᐊᖅᑐᖅ ᓯᕗᓪᓕᖅᐹᒥᒃ 
ᐊᐱᖅᓱᕐᒪᔾᔪᒃ ᑕᒡᕗᖓᕋᑦᑕ ᑕᐃᒪᓐᖓᓂᑦ 
ᑕᐃᒃᑯᐊᓗ ᐱᖓᓲᓪᓗᑎᒃ.  
 
ᒫᓐᓇ ᑮᓇᐅᔭᓂᒃ ᐊᕐᕌᓂ ᐱᓯᒪᓕᓚᐅᖅᖢᑎᒃ, ᐃᓛᒃ 
ᐅᑭᐅᓗᒃᑖᕐᖏᓛᒃ ᐸᕐᓇᒃᑎᓪᓗᒋᑦ ᑖᒃᑯᐊ 
ᐋᓐᓂᐊᕐᕕᒃᓴᐃᑦ ᐃᓛᒃ health centre-ᖑᔪᑦ 
ᐱᖓᓱᑦ ᑎᑎᕋᐅᔭᖅᑕᐅᒻᒪᑕ.  

ᑎᑎᕋᐅᔭᖅᑕᐅᕌᓂᒃᐸᑕ ᑭᓯᐊᓂ 
ᓇᓗᓇᐃᑦᑎᐊᕐᓂᐊᕐᒪᑦ ᖃᓄᖅ ᐊᑭᑐᑎᒋᒻᒪᖔᑕ 
ᖃᐅᔨᖅᑳᕈᑦᑕ.  
 

ᒐᕙᒪᒃᑯᑦ ᓲᕐᓗ planning ᐊᒻᒪ design 
(ᐸᕐᓇᒃᑕᐅᓯᒪᓂᖏᑦ ᑎᑎᕋᐅᔭᖅᑕᐅᓯᒪᓂᖏᓪᓗ) 
ᐋᖅᑭᒃᑕᐅᖅᑳᖅᑎᓐᓇᒋᑦ ᑮᓇᐅᔭᓂᒃ ᑐᓂᓯᓂᖅ 
ᐊᔪᕐᓇᖅᓯᕙᓪᓕᐊᔾᔪᑎᒋᒻᒪᒍ ᐊᑭᖓ 
ᖃᐅᔨᒪᓐᖏᓐᓂᑦᑎᓐᓂ. ᑭᓯᐊᓂᓕ ᐅᖃᕈᓐᓇᖅᑐᒍᑦ 
ᑖᒃᑯᐊᓕ ᐱᖓᓱᑦ ᑎᑎᕋᐅᔭᖅᑕᐅᓂᖏᑦ 
ᐱᐊᓂᒃᐸᓪᓕᐊᔪᐊᐱᐅᒻᒪᑕ ᑮᓇᐅᔭᓕᒡᓗ ᒫᓐᓇ 
ᐊᑐᖅᖢᑎᒃ, ᐊᑐᓐᖏᑦᑐᓪᓚᐅᓐᖏᓪᓚᕆᒻᒪᑦ, ᐊᑐᕐᒪᑕ 
ᒫᓐᓇ. ᐱᐊᓂᓐᓂᐊᖅᖢᑎᒡᓗ ᑕᒡᕙᓂ ᐃᒻᒪᖃ 
ᑕᖅᑭᒥᒃ ᖃᐃᔪᒥᒃ ᓇᓗᓇᓐᖏᑦᑐᖅ. ᐅᖃᓚᐅᕋᒪ 
ᐳᓛᕆᐊᓚᖓᔪᑦ ᑕᐃᒃᑯᐊ ᑎᑎᕋᐅᔭᖅᑕᐅᓯᒪᓂᖏᑦ 
ᐱᐊᓂᒃᐸᑕ ᓄᓇᓕᓐᓄᑦ ᑕᐃᑯᖓ 
ᑕᑯᑎᑕᐅᔭᖅᑐᓛᖅᑐᖅ ᕼᐋᒻᒪᓚᒃᑯᑦ. ᑕᐃᒃᑯᐊ 
ᐅᖃᖃᑎᒋᒃᑲᓐᓂᓚᐅᕐᓗᒋᑦ ᖃᓄᐃᒋᔭᐅᓐᖏᑉᐸᑕ 
ᐱᐅᔪᓪᓚᕆᐅᓂᐊᖅᑐᖅ ᐊᑭᑐᑎᒋᓇᔭᕐᓂᖏᑦ 
ᖃᐅᔨᓴᖅᑕᐅᓕᕐᓂᐊᕐᒪᑕ ᐱᓕᕆᕝᕕᒻᒥ.  
 

ᐅᕙᖓᓕ ᒥᓂᔅᑕᐅᑎᓪᓗᖓ ᑕᒪᕐᒥᒃ ᑕᐃᒃᑯᐊ 
ᓴᓇᔭᐅᓇᔭᖅᐸᑕ, ᐄ. ᓲᕐᓗ ᑲᑎᒪᔨᐅᖃᑎᒐ 
ᐅᖃᓚᐅᕐᒪᑦ, ᐃᓕᓐᓂᐊᖅᑐᓕᕆᔩᑦ ᒥᓂᔅᑕᖓᑦ, 
ᑮᓇᐅᔭᑦ ᐊᑐᐃᓐᓇᕈᖅᑕᐅᐸᑦ ᑕᐃᒃᑯᐊ ᐱᖓᓱᑦ 
ᓴᓇᔭᐅᒐᔭᖅᑲᑕ ᐱᐅᔫᒐᓗᐊᖅ ᑭᓯᐊᓂᑦᑕᐅᖅ 
ᐊᓯᖏᓐᓂᑦ ᓴᓇᔭᐅᔪᒃᓴᖃᓚᖓᒻᒪᑦ 
ᐃᓕᓐᓂᐊᕐᕕᒃᑖᕈᒪᔪᓪᓗ ᐃᓚᖏᑦ ᐊᒥᓲᓪᓗᑎᒃ.  
 

ᑖᒃᑯᐊ ᒥᓂᔅᑕᐅᖃᑎᒃᑲᓕ ᐅᖃᐅᑎᓂᐊᖅᑕᒃᑲ 
ᑖᒃᑯᐊ ᑐᐊᕕᐊᕆᒻᒥᔭᕋᓗᐊᕗᑦ ᐱᖓᓱᑦ, ᑭᓯᐊᓂ 
ᐅᖃᕐᓂᖅ ᐊᔪᖅᑐᒍᑦ ᐅᕙᓂ ᒫᓐᓇᐅᔪᖅ ᖃᑦᓯᑦ 
ᓴᓇᔭᐅᓂᐊᕐᒪᖔᑕ ᒥᓂᔅᑕᓕᒫᑎᒍᑦ 
ᐃᓱᒪᒃᓴᖅᓯᐅᕆᐊᖃᕐᓂᐊᕋᑦᑕ.  
 

ᐊᕐᕌᒍ ᑮᓇᐅᔭᕆᓂᐊᖅᑕᕗᑦ 
ᑕᐃᒪᓐᓇᒐᓚᐅᓂᐊᖅᑐᒃᓴᐅᒻᒪᑦ $800-900 ᒥᓕᐊᓐ 
ᑲᑎᓗᑦᑖᕐᓗᒍ ᑕᒪᕐᒥᒡᓗ ᐊᑐᔾᔮᒐᓂ ᐱᖁᑎᓄᑦ 
ᐊᑭᑐᔪᓄᑦ, ᐃᓚᐃᓐᓇᑯᓗᐊᑦᑕᐅᖅ ᑭᓯᐊᓂ. ᑖᒃᑯᐊ 
ᓱᓕ ᑕᐃᒪᐃᓕᐅᕆᐊᓚᐅᓐᖏᓐᓇᑦᑕ, ᐅᐱᕐᖔᕐᓗ 
ᐊᐅᔭᕐᓗ ᓇᓗᓇᓐᖏᑦᑐᖅ 
ᑕᐃᒪᐃᑦᑐᒃᑰᖅᐸᓪᓕᐊᓂᐊᖅᑐᒍᑦ. ᑕᐃᒫᑲᓚᐅᖅ. 
ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑰᓕ. ᒥᔅᑕ 
ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐄ, ᖁᔭᓕᒐᓗᐊᖅᑐᖓ  

ᐱᕕᖃᖅᑎᑕᐅᒐᒪ.  
 
ᑭᖑᓪᓕᖅᐹᒥᒃ ᐊᐱᖅᑯᑎᒋᔭᕋ: ᒥᓂᔅᑕ 
ᐊᖏᕈᓐᓇᖅᑲ ᐃᑉᐱᐊᕐᔪᒻᒧᑦ ᐅᖄᓚᒍᓐᓇᕋᔭᕐᒪᖔᑦ 
ᐊᔪᕐᓇᕈᓐᓃᖅᐸᑦ ᓇᓗᓇᐃᖅᓯᑦᑎᐊᕐᓗᓂ ᑕᒪᔅᓱᒥᖓ 
ᒫᓐᓇᐅᔪᖅ ᖃᓄᐃᓕᕐᓂᖓᓂᒃ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐄ, ᑖᓐᓇ ᑐᑭᓯᑦᑎᐊᓐᖏᑕᕋ ᐊᐱᖅᑯᑖ, 
ᖃᐅᔨᔭᕋᓗᐊᕋ ᑕᐃᒃᑯᐊ ᓇᔭᓐᖑᐊᑦ 
ᐱᓕᕆᐊᒃᓴᓕᓪᓚᕆᐅᖅᑰᕐᒪᑕ, ᐋᓐᓂᐊᖅᑐᓂᒡᓗ 
ᑲᒪᓪᓗᑎᒃ. ᑕᒪᑐᒪ ᐃᒡᓗᕐᔪᐊᑦ ᐱᖁᑎᐊᓗᐃᑦ 
ᒥᒃᓵᓄᑦ ᖃᓄᖅ ᑲᒪᓇᔭᕐᒪᖔᑕ ᖃᐅᔨᒪᓐᖏᑕᒃᑲ. 
 
ᑖᓐᓇ ᓴᐅᒥᒐᓃᑦᑐᖅ ᑕᒪᒃᑯᓂᖓ ᐱᓕᕆᖕᒪᑦ 
ᐅᖃᖃᑎᖃᕈᓐᓇᑦᑎᐊᖃᑦᑕᖅᖢᓂᓗ. 
ᐅᖃᕈᓐᓇᖅᑐᖓ ᓯᕗᓪᓕᖅᐹᖑᓪᓗᒋᑦ 
ᐱᓕᕆᐊᕆᖃᑦᑕᖅᑕᖓ ᐅᓘᔅᒥᐊᕆ ᐳᕋᐅᓐ ᑖᓐᓇ 
functional program, ᓲᕐᓗ ᐃᓂᖏᑦ 
ᖃᓄᐃᓕᖓᒐᔭᖅᐸᑦ ᐱᐅᓇᔭᖅᐸᑦ ᑕᐃᒃᑯᓄᖓᓕ 
ᑕᐃᒃᑯᐊ ᐃᖢᐊᖅᓴᐃᔩᓪᓗ ᓇᔭᓐᖑᐊᓗ 
ᐅᖃᖃᑎᒋᓲᕗᑦ ᓄᓇᓕᖕᓃᑦᑐᑦ.  
 
ᑖᓐᓇᓕ ᐃᒡᓗᕐᔪᐊᖅ ᐱᐅᓐᖏᓗᐊᕐᓂᖓᓂᒃ 
ᖃᐅᔨᔪᒪᒑᖓᑦᑕ ᐊᑐᒐᒃᓴᐅᒻᒪᖔᑦ ᑕᐃᒃᑯᓂᖓ 
ᓇᔭᓐᖑᐊᓂᑦ ᐱᖃᑦᑕᓐᖏᑦᑐᒍᑦ, ᓄᓇᓕᓐᓂᑦ ᐊᒻᒪ 
ᒐᕙᒪᒃᑯᓐᓂᑦ ᐱᔨᑦᑎᕋᖅᑐᓕᕆᔨᒃᑯᓐᓂᑦ 
ᐃᖅᑲᓇᐃᔭᖅᑎᖏᓐᓂᑦ, technical staff-ᓂᑦ 
ᐊᐱᖅᓱᖃᑦᑕᖅᑐᒍᑦ. ᑕᒪᕐᒥᓗᒃᑖᑦ ᐊᐱᕆᔭᐅᓯᒪᔪᑦ 
ᑕᒪᒃᑯᐊ ᐱᔾᔪᑎᒋᓪᓗᒋᑦ. ᑕᐃᒫᒃ ᑭᓯᐊᓂ 
ᐅᖃᕈᓐᓇᖅᑐᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑰᓕ. (ᑐᓵᔨᑎᒍᑦ) 
ᒥᔅᑕ ᐃᐊᓕᐊᑦ, ᑭᖑᓪᓕᖅᐹᖑᓂᕋᓕᖅᑲᐅᔭᐃᓄᓇ 
ᐊᐱᖅᑯᑏᑦ. ᐊᐱᕆᒃᑲᓐᓂᕈᒪᓕᕆᕖᑦ?  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ. ᐄ, 
ᑭᖑᓪᓕᖅᐹᖑᓂᐊᓕᖅᑲᐅᔫᒐᓗᐊᖅ.  

ᑐᑭᓯᔭᒃᑯᑦ ᒥᓂᔅᑕᐅᑉ ᐅᖃᖅᑕᖓᒍᑦ, ᐋᒡᒐᐃ. ᐃᒫᒃ 
ᐊᖏᖅᑕᐅᒍᒪᔪᖓ ᐋᒡᒐᓘᓐᓃᑦ. ᐋᒡᒑᖅᑑᖅ, 
ᐅᖃᐅᔾᔨᔭᐅᓐᖏᑦᑑᖅ ᐋᓐᓂᐊᕐᕕᐅᔪᒥᑦ 
ᐃᒃᐱᐊᕐᔪᒻᒥ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. 
(ᑐᓵᔨᑎᒎᕈᓐᓃᖅᑐᖅ) ᐃᒃᓯᕙᐅᑖᖅ, ᐅᖃᖅᑲᐅᒐᒪ 
ᑐᓴᕐᕕᐅᓯᒫᓂᑦᑐᑦ ᑖᑦᓱᒪ ᓲᕐᓗ ᐅᓪᓗᒥ 
ᐅᖃᖃᑎᖃᐃᓐᓇᖃᑦᑕᕐᒥᒐᒪᓕ ᐊᐃᑉᐸᕋᓂᒃ 
ᓄᓕᐊᕋᓂᒃ ᓲᕐᓗ ᑕᐃᒫᒃ ᓇᔭᓐᖑᐊᑎᑐᑦ. 
 
ᐅᓇ ᐃᓂᖓ ᓈᖕᒪᓚᖓᕚ ᐃᒡᓗᒥᒃ ᓂᐅᕕᕈᒪᒐᑦᑕ 
ᑕᐃᒪᐃᓕᐅᖅᑕᐅᕌᓂᒃᓯᒪᔪᑦ ᑕᐃᒃᑯᐊ ᓇᔭᓐᖑᐊᑦ. 
ᒪᑖᒻ ᐳᕋᐅᓐ, ᑖᓐᓇ functional programs 
ᓯᕗᓪᓕᖅᐹᒥᒃ ᐱᓕᕆᐊᕆᐊᓂᒃᓯᒪᔭᖓ 
ᑐᓴᕐᕕᒋᓯᒪᔭᕗᑦ. 
 
ᐊᒻᒪᓗ technical stuff ᐃᒡᓗᕐᔪᐊᑦ ᒥᒃᓵᓄᑦ 
ᐱᐅᖕᒪᖔᖅ ᐅᓗᕆᐊᓇᖅᑐᖃᕐᒪᖔᑕ ᓄᓇᓕᓐᓂᑦ 
ᐊᒻᒪ ᒐᕙᒪᒃᑯᓐᓂᑦ ᐱᔨᑦᑎᕋᖅᑐᓕᕆᔨᒃᑯᑦ 
ᐅᖃᖃᑎᒋᖃᑦᑕᖅᓯᒪᔭᕗᑦ ᐊᒻᒪᓗ ᑕᐃᒃᑯᐊ 
ᓄᑕᐅᓐᖏᓗᐊᖅᑐᓕᒫᖑᓪᓘᓐᓃᑦ 
ᑕᐃᒪᐃᓕᐅᖃᑦᑕᖅᑕᕗᑦ ᑕᑉᐱᒃᑯᐊ 
ᐃᑉᐱᐊᕐᔪᑐᐃᓐᓇᐅᓐᖏᓪᓚᕆᑦᑐᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑰᓕ. (ᑐᓵᔨᑎᒍᑦ) 
ᒥᔅᑕ ᐃᐊᓕᐊᑦ, ᐱᔭᕇᖅᑮᑦ? ᖁᔭᓐᓇᒦᒃ. ᒥᔅᑕ 
ᓂᓐᖓᖅ. 
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᕌᓗᒃ, ᐃᔅᓯᕙᐅᑖᖅ. 
ᐊᐱᕆᓚᐅᓐᖏᓂᕐᓂ ᑕᑲᓄᖓ ᑕᕝᕙᓂ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᐃᓕᑕᖅᓯᒪᒐᒪ ᑕᐃᒪᐃᒃᑲᔭᕋᓗᐊᕐᖓᑦ ᑕᕝᕙᓂ 
ᒪᓕᒐᓕᐅᕐᕕᓕᐊᖅᓱᓄ ᓯᑏᕝ ᒪᑉᓴᓛᒃ, ᕆᒥ ᕿᖁ, 
ᑰᒑᕐᔪᒻᒥᐅᑕᐅᔪᖅ. ᑐᓐᖓᓱᒋᔅᓯ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 

 
 



ᓇᒡᒐᔾᔭᐅ, ᒫᑦᓯ 30, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  479 
 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ. ᕼ-3-ᒦᑦᑐᖅ 
ᐅᖃᐅᓯᖃᕐᖓᑦ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, 
ᐅᔾᔨᑐᕐᓂᕐᒧᑦ ᐊᒻᒪᓗ ᑖᓐᓇ ᐅᖃᖃᑦᑕᕋᑖᓐᖓᑦ 
ᓇᐅᔮᑦ ᒥᒃᓵᓄᑦ ᐋᓐᓂᐊᕕᖓᑕ ᒥᒃᓵᓄᑦ 
ᖁᔭᓐᓇᒦᑦᑐᒍ ᐅᖃᖃᑦᑕᕋᑖᕐᖓᑦ ᐊᐱᖅᑯᑎᒋᒍᒪᔭᕋ. 
 
ᖃᐅᔨᒪᒐᑦᑕ ᐊᐅᒃᑯᑦ ᓱᑲᖃᓗᐊᕐᓂᐅᔪᖅ 
ᐱᕙᓪᓕᐊᑐᐃᓐᓇᖅᑑᒐᓗᐊᖅ 
ᐊᑦᑎᓂᖅᐹᖑᒐᓗᐊᖅᑐᒍᑦ ᑲᓇᑕᒥ ᑭᓯᐊᓂᓕ 
ᑕᒪᒃᑯᐊ ᑲᒪᒋᔭᐅᔭᕆᐊᖃᖅᐸᑦᑐᑦ, 
ᐃᕐᕈᑐᖅᑕᐅᒋᐊᓖᑦ ᐅᐃᓂᐱᒡᒨᓲᖑᒻᒪᑕ, ᐋᑐᕚᒥ, 
ᐃᑦᒥᑕᒧᑦ, ᐊᐱᕆᔪᒪᔪᖓ ᐸᕐᓇᐃᓯᒪᕚᑦ 
ᐃᕐᕈᐃᓴᐃᑎᐅᔪᒥᒃ ᐱᑕᖃᖅᑐᓴᐅᒻᒪᖔᖅ ᓄᓇᕗᒻᒥ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓂᓐᖓᖅ. ᒪᓕᒐᓕᐅᖅᑏᑦ ᐃᖅᑲᐃᑎᑦᑐᒪᓪᓗᒋᑦ 
ᐊᑭᑐᔪᖅᑐᕈᑎᓃᒃᑲᑦᑕ ᐅᓐᓄᓴᐅᔪᖅ ᑕᕝᕗᖓ 
ᑐᕌᖓᔫᒥᔪᓂᒃ ᐊᐱᖅᓱᖃᑦᑕᓚᐅᕆᔅᓯ, ᐊᐱᖅᓱᕋᔅᓯ 
ᐊᐅᓚᓂᖏᓐᓄᑦ, ᒪᑭᒪᓂᖏᓐᓄᑦ. ᒥᓂᔅᑕ ᓂᓐᖓᖅ, 
ᐃᓛᒃ ᐃᓚᐃᓐᓈᓂᐊᓐᖏᓇᑦᑕ ᑭᐅᔪᒪᒍᕕᐅᒃ, 
ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ. ᖁᔭᓐᓇᒦᒃ 
ᑖᓐᓇ ᐊᐱᖅᑯᑎᒋᔭᐃᑦ ᑐᑭᓯᓇᑦᑎᐊᖅᑐᖅ. ᐃᓚᖏᑦ 
ᑕᐃᒃᑯᐊ ᐊᒃᓱᕈᓐᓇᖅᑐᒃᑰᓲᑦ ᑎᖑᑉᓗᑦᑐᑦ, ᑕᐃᓐᓇ 
ᐅᖃᐅᓯᕆᖅᑰᕋᕕᐅᒃ dialysis.  
 
ᑭᓯᐊᓂ ᑕᐃᒃᑯᐊ diabetes ᒥᒃᓵᓄᑦ 
ᐅᖃᐅᓯᖃᖅᑎᓪᓗᒋᑦ, ᐅᖃᐅᑎᒍᓐᓇᖅᑕᒋᓪᓕ 
ᑕᒪᒃᑯᐊ ᑕᐃᒪᓐᓇᐃᑦᑐᖃᖅᑐᑦ ᐃᓚᖏᑦ ᐊᑯᓂᐊᓗᒃ 
ᑐᑭᓯᐅᒪᓲᖑᓚᐅᕐᖏᒻᒪᑕ ᑭᓯᐊᓂᓕ ᒫᓐᓇ 
ᐅᑉᓗᒥᐅᑎᓪᓗᒍ ᑐᑭᓯᐅᒪᑎᑦᑎᓇᓱᓐᓂᓴᓪᓚᕆᐅᒐᑦᑕ. 
 
ᐊᒻᒪ ᒐᕙᒪᑐᖃᒃᑯᑦ ᐃᑲᔪᓪᓚᕆᒡᖢᑎᒃ ᑕᒪᑐᒪ 
ᒥᒃᓵᓄᑦ ᐱᓗᐊᖅᑐᒥᒃ ᑕᐃᒃᑯᐊ ᓄᓇᖃᖅᑳᖅᓯᒪᔪᑦ 
ᐋᓐᓂᐊᖅᑕᐃᓕᒪᓂᖏᑕ ᒥᒃᓵᓄᒃ ᑐᕌᖓᔪᓂᒃ 
ᑮᓇᐅᔭᓂᒃ ᑐᓂᓯᖃᑦᑕᕐᒪᑕ ᓄᓇᖃᖅᑳᕐᓂᑯᕕᓂᕐᓄᑦ 
ᐊᒻᒪ ᓄᓇᖃᖅᑳᕐᓂᑯᕕᓂᕐᓄᑦ ᑕᒪᐅᖓ ᑐᕌᖅᑐᖅ  

diabetes. ᑕᒪᓐᓇ ᐱᓪᓗᒍ, ᐊᖏᔪᑲᓪᓚᒻᒥᒃ 
ᐃᑲᔪᖃᑦᑕᖅᑐᑦ ᑕᐃᒪ ᑕᐃᒃᑯᐊ local community 
health worker-ᒐᓚᐃᑦ 
ᐱᓕᕆᐊᕆᖃᑕᐅᖃᑦᑕᖅᖢᓂᔾᔪᒃ ᑖᓐᓇ 
ᐃᖏᕐᕋᐃᓇᕐᓂᐊᖅᑐᖅ ᐃᓱᓕᓐᓂᐊᕐᓂᖓᓕ ᑖᓐᓇ 
ᐃᓱᓕᓐᓂᐊᖅᑰ8ᖏᑦᑐᖅ ᑕᐃᒪᐃᓕᖓᓪᓗᓂ. 
 
ᑐᑭᓯᓇᒃᑲᓐᓂᖁᓪᓗᒍ ᑕᐃᒃᑯᐊ dialysis ᒥᒃᓵᓄᑦ 
ᐊᐅᓪᓚᖃᑦᑕᓲᖑᒻᒪᑕᓕ ᑖᓐᓇ ᐋᓕᒃᔅ, ᐃᒃᓯᕙᐅᑖᖅ, 
ᑭᐅᒃᑲᓐᓂᖁᔭᕋᓗᐊᕋ ᒥᔅᑕ ᑳᒻᐳᓪ. (ᑐᓵᔨᑎᒍᑦ) 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 
ᒥᔅᑕ ᑳᒻᐳᓪ. 
 
ᑳᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓯᕗᓪᓕᖅᐹᒥᒃ, ᐄ, ᖁᕕᐊᒋᔭᕗᑦ ᐊᐱᖅᑯᑕᐅᑎᓪᓗᒍ 
ᑕᒪᓐᓇ, ᐃᑲᔪᖅᑐᖅᑐᑎᒍᓗ ᐊᐱᖅᑯᑎᒋᔭᖓ. ᑖᓐᓇ 
ᓴᖅᑭᑕᐅᖃᑦᑕᕐᖓ ᐱᒻᒪᕆᐅᒻᒪᓂᓛᒃ ᐅᕙᑦᑎᓐᓄᑦ 
ᐊᕐᕌᒍᓂᖅᑲᐃ ᐊᒥᓱᑲᓪᓚᐅᔪᓂᑦ. ᑕᒪᒃᑯᐊᓕ ᐃᒫᒃ 
ᑕᐃᒪᐃᑦᑕᐃᓕᒪᑎᑦᑎᖄᕋᓱᒋᐊᖃᖅᑐᒍᑦ ᑕᕝᕙᓂ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᑦ ᓄᓇᓕᓐᓂᓗ 
ᑕᒪᒃᑯᐊ ᐋᓐᓂᐊᖑᖃᑦᑕᖅᑐᑦ. 
 
ᑭᓯᐊᓂᓕ ᑕᐃᒃᑯᐊ ᓄᓇᖃᖅᑳᖅᓯᒪᔪᓄᑦ 
ᑲᒪᔾᔪᑕᐅᕙᑦᑐᑦ ᒐᕙᒪᑐᖃᒃᑯᓐᓂ ᑕᐃᒃᑯᐊ 
ᐊᖅᑯᑎᒋᓪᓗᒋᑦ ᐋᔩᖃᑎᖃᖃᑦᑕᖅᑐᒍᑦ 
ᒐᕙᒪᑐᖃᒃᑯᓐᓂ ᐃᒪᐃᖃᑦᑕᕐᖓᑕ ᐃᓛᓐᓂᒃᑯᑦ 
ᐃᓚᒋᔭᐅᔪᑦ. 
 
ᓲᕐᓗ ᐃᒡᓗᓕᒑᕐᔪᒻᒥ ᐊᐅᓚᖅᓯᒪᔪᖃᖅᑐᓂ 
ᓅᒋᐊᖃᓚᐅᖅᑐᖅ ᐅᐃᓂᐸᐃᒡᒧᑦ, ᑕᐃᓐᓇ 
ᐃᕐᕈᑐᖅᑕᐅᖃᑦᑕᓂᐊᕐᖓᑦ. ᑕᐃᒪ ᐱᔾᔪᑎᒋᒐᑦᑎᒍ  
ᑮᓇᐅᔭᑭᒃᓴᕐᓂᐅᔪᖅ ᑕᐃᒃᑯᐊᖃᐃ ᓂᐅᕕᕈᓐᓇᕈᑦᑕ 
ᑕᒪᒃᑯᓄᖓ ᑕᐅᓄᖓ  

ᑲᖏᖅᓯᓂᕐᒨᑎᑦᑎᓗᑕ. ᑖᓐᓇ ᓯᕗᓪᓕᖅᐸᐅᒐᔭᖅᑐᖅ 
ᑕᐃᒪᐃᑐᖅ.  
 
ᑭᓯᐊᓂᓕ ᒫᓐᓇᐅᔪᖅ 
ᐅᖃᐅᓯᕆᔭᐅᓯᒪᓐᖏᑦᑑᒐᓗᐊᖅ ᑭᓯᐊᓂ 
ᒐᕙᒪᑐᖃᒃᑯᓐᓄᑦ ᐅᖃᐅᓯᐅᖃᑦᑕᖅᑐᖅ. ᑕᒪᓐᓇᓗ 
ᐃᒃᐱᒋᑦᑎᐊᖅᑐᒍ ᑕᒪᒃᑯᐊ ᐊᒥᓲᔪᑦ ᑕᒪᒃᑯᐊ 
ᓄᓇᓕᓐᓂ ᑲᒪᒋᔭᐅᓕᖅᐸᓪᓕᐊᔭᕆᐊᖃᕐᖓᑕ. 
ᑕᐃᒫᒃ ᐸᕐᓇᑦᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑳᒻᐳᓪ. 
ᒥᔅᑕ ᓂᓐᖓᖅ.  
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑐᑭᓯᐅᒪᔭᒃᑯᑦ ᑕᒪᒃᑯᐊ ᐃᕐᕈᖅᑑᑕᐅᔪᑦ 
ᐊᑭᑐᔪᒻᒪᕆᐋᓘᓪᓗᓂᓗ ᐊᑭᑐᔫᑎᓃᒃᑲᔭᕐᖓᑦ. 
ᑕᐃᒪᓕ, ᑖᒃᑯᐊ ᖁᔭᓐᓇᒦᖅᑕᒃᑲ ᑭᐅᒡᒍᓯᒋᔭᖏᓐᓄᑦ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓂᓐᖓᖅ. ᖃᐅᔨᔭᕋᓗᐊᕋ, ᐊᑏ, ᑖᒃᑯᐊ 
ᐊᐅᓪᓗᑎᓇᓱᒃᑲᓗᐊᕋᑎᒍ ᐊᑭᑐᔪᖅᑐᓕᕆᓂᐅᔪᑦ H-
4-ᒦᑦᑐᑦ. ᒥᔅᑕ ᐸᐅᓗᓯ. 
 
ᐸᐅᓗᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐃᑉᐸᖓᓂ ᒪᓕᒐᓕᐅᖅᑏᑦ ᑲᑎᒪᑎᓪᓗᒋᑦ, 
ᐊᑭᑐᔪᖅᑐᕈᑎᓂᑦ ᑕᓗᕐᔪᐊᕐᒥ ᐋᓐᓂᐊᕕᐅᔪᖅ 
ᐃᓕᓯᒪᓚᐅᖅᓯᒪᒐᓗᐊᕐᖓᑦ 2008-09 ᐊᒻᒪᓗ 
ᓯᕗᓪᓕᐅᔾᔭᐅᔭᕆᐊᖃᖅᑐᓂ. ᑖᒃᑯᐊ ᑭᒡᒐᑐᖅᑕᒃᑲ 
ᑕᓗᕐᔪᐊᒻᒥᐅᔪᑦ ᖁᕕᐊᓱᑦᑐᒻᒪᕆᐅᓚᐅᕐᖓᑕ ᓄᑖᒥ 
ᐱᑖᓛᓕᕋᒥ. ᑕᐃᒪᓕ ᔭᒐᑐᐃᓐᓇᖅᓯᒪᓕᕆᓪᓗᓂ 
ᐸᕐᓇᒍᑕᐅᔪᓂᑦ 2009-2010.  
 
ᑕᐃᒪᓕ ᑕᐃᔅᓱᒪᓂ ᒥᓂᔅᑕᐅᔪᖅ 
ᒪᓕᒐᓕᐅᖅᑎᑐᐃᓐᓇᐅᑎᓪᓗᒍ 
ᐊᐱᖅᑯᑎᖃᖃᑦᑕᓚᐅᕐᖓᑦ ᑖᔅᓱᒧᖓ ᑕᓗᕐᔪᐊᕐᒥ 
ᐋᓐᓂᐊᕕᔅᓴᐅᔪᒥᑦ. ᑕᐃᒪᓕ ᒥᓂᔅᑕᐅᓕᕐᖓᑦ ᑖᓐᓇ 
ᐊᑭᑐᔪᖅᑐᕈᑎᓃᓐᖔᖅᑐᑦ ᔭᒐᑐᐃᓐᓇᖅᓯᒪᓕᖅᑯᑦ.  
 

ᓯᕗᓪᓕᐅᔾᔭᐅᓂᐊᓚᐅᖅᓯᒪᑎᓪᓗᒍ, ᒥᓂᔅᑕᐅᔪᖅ 
ᐅᖃᐅᑎᔪᓐᓇᖅᐹᖓ ᑭᒡᒐᑐᖅᑕᒃᑲᓪᓗ 
ᖃᓄᐃᓕᖓᓕᕐᒪᖔᑦ ᑖᓐᓇ ᑕᓗᕐᔪᐊᕐᒥ 
ᐋᓐᓂᐊᕕᔅᓴᐅᔪᖅ ᐅᑎᖅᑎᑕᐅᔪᓐᓇᖁᓪᓗᒍ 
ᐸᕐᓇᒍᑕᐅᔪᓄᑦ 2010-11 ᐊᑭᑐᔫᑎᓄᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᐸᐅᓗᓯ.  
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐄ, ᑐᑭᓯᑎᑦᑎᐊᖅᑕᕋ ᐅᖃᐅᓯᕆᔭᖓ ᐊᒻᒪᓗ ᑖᓐᓇ 
ᒪᓕᒐᓕᐅᖅᑎᐅᔪᖅ ᖁᔭᓐᓇᒦᖅᖢᒍ 
ᐊᐱᖅᑯᑎᖓᓄᑦ.  
 
ᑖᒃᑯᐊ ᐅᖃᐅᓯᕆᖅᑲᐅᔭᕗᑦ ᐅᑭᐅᖑᔪᐃᑦ ᐊᕐᕌᓂᓂᑦ 
ᐱᒋᐊᖅᖢᒍ ᑐᐊᕕᕐᓇᖅᑑᓚᐅᖅᓯᒪᓪᓗᓂ. 
ᑎᑎᕋᐅᔭᖅᑕᐅᓂᖓ ᓯᕗᓪᓕᖅᐹᖑᒋᐊᖃᓚᐅᕐᒪᑦ. 
ᑕᐃᑲᓂ ᐱᔭᕇᓕᕋᒥ ᓱᓕ ᑕᐃᓐᓇ ᑖᓐᓇ Design 
stage-ᖓ (ᑎᑎᕋᐅᔭᖅᑕᐅᓯᒪᓂᖓ) ᓱᓕ 
ᐱᐊᓂᓐᖏᖦᖢᓂ. ᑕᐃᒪ ᐅᖃᖅᑲᐅᒐᒪ 
ᐱᐊᓂᒃᐸᓪᓕᐊᓂᐊᖅᑐᔅᓴᐅᔪᖅ ᑕᖅᑭᒥ ᖃᐃᔪᒥ. 
 
ᐆᒥᖓᓕ ᐅᖃᐅᑎᔪᒪᓪᓗᒋᑦ ᒫᓐᓇ ᑖᒃᑯᐊ ᑕᖅᑭᑦ 
6-ᖑᖅᑰᖅᑐᓂᑦ ᐅᖃᕋᔭᕈᒪ, ᑖᓐᓇ ᐱᓕᕆᕝᕕᒋᔭᕗᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐱᖓᓱᓂᑦ 
ᒥᓂᔅᑕᖃᖅᓯᒪᓕᕐᖓᑦ ᐅᓪᓗᒥᒧᑦ ᑎᑭᒃᖢᒍ. 
ᑕᐃᒪᐃᑦᑎᓪᓗᒍ ᑕᐃᒃᑯᐊ ᐊᒻᒪᓗ Cabinet 
ᐊᓯᓐᖑᓚᐅᖅᖢᓂ. 
 
ᑖᒃᑯᐊ ᑕᒪᕐᒥᐊᓗᒃ ᐊᑕᐅᑎᒃᑯᑦ ᐃᖏᕐᕋᓯᒋᐊᕈᑦᑎᒍ 
ᑖᒃᑯᐊ ᐊᑮᑦᑐᑦ ᐊᒥᓱᓐᖑᕋᔭᓪᓚᕆᖅᑲᐅᒻᒪᑕ. ᑖᓐᓇ 
ᐱᔾᔪᑎᒋᓪᓗᒍ ᑕᐃᒃᑯᐊ ᐅᑭᐊᔅᓵᖅ ᐃᓱᒪᓕᐅᓕᕐᖓᑕ 
ᒥᓂᔅᑕᓐᖑᕋᑖᖅᑎᓪᓗᒋᑦ ᐊᑕᐅᑦᑎᒃᑯᓄᑯᐊ 
ᓴᓇᔭᐅᓂ ᐊᔪᓚᖓᔪᑦ ᑖᓐᓇ ᑐᑭᓯᓇᖅᓯᓚᐅᕐᓂᖓ 
ᐱᓪᓗᒍ.  
 
ᑖᒃᑯᐊ ᓯᕗᓪᓕᖅᐹᖑᑎᑕᐅᒐᓱᐊᓕᑕᐃᓐᓇᕐᒪᑕ 
ᑎᑎᕋᐅᔭᖅᑕᐅᔪᑦ. ᐊᑭᖏᓪᓗ 
ᖃᐅᔨᑦᑎᐊᓚᐅᖅᑳᕐᓗᑎᒍᑦ ᓇᓪᓕᐊ 
ᓴᓇᔭᐅᓂᐊᕐᒪᖔᑦ ᐃᖏᕐᕋᓯᖁᓪᓗᒋᑦ. ᑖᓐᓇ 
ᑕᐃᒪᐃᔾᔪᑎᒋᔭᖓ ᐅᑉᓗᒥᒧᑦ ᑎᑭᖦᖢᒍ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑰᓕ. ᒥᔅᑕ 
ᐸᐅᓗᓯ.  

ᐸᐅᓗᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᖅᑯᑎᒐ ᐃᒪᓐᓇᐃᑦᑐᖅ: ᒥᓂᔅᑕᐅᔪᖃᐃ 
ᑕᓗᕐᔪᐊᖅ ᐋᓐᓂᐊᕐᕕᖓ ᐊᑭᑐᔫᑎᓄᑦ 
ᐃᓕᔭᐅᒃᑲᓐᓂᕈᓐᓇᖁᓪᓗᒍ 2010-11-ᒧᑦ 
ᐋᖅᑭᒃᓯᔪᓐᓇᖅᐹ? ᐊᒻᒪᓗ ᑕᐃᒪᐃᑦᑐᓐᓇᖅᐸᑦ, 
ᑕᓗᕐᔪᐊᕐᒥᐅᑦ ᑐᓴᖅᑎᑕᐅᔪᓐᓇᖅᐸᑦ ᑕᐃᒪ 
ᖃᓄᐃᓕᒋᐊᕈᑎᒋᓂᐊᕐᒪᖔᒍ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐸᐅᓗᓯ. ᒥᓂᔅᑕ 
ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐄ, ᑐᑭᓯᑦᑎᐊᖅᑕᕋ ᐊᐱᖅᑯᑎᒋᔭᐃᑦ ᑕᐃᒃᑯᐊᓗ 
ᑕᓗᕐᔪᐊᕐᒥᐅᑦ ᑐᓵᓂᐊᖅᖢᑎᒃ ᓇᓗᓇᓐᖏᒻᒪᑦ.  
 
ᑖᓐᓇ ᐸᕐᓇᑦᑕᐅᓕᖅᑎᓪᓗᒍ ᑕᓗᕐᔪᐊᕐᒥᐅᑦ 
ᐋᓐᓂᐊᕐᕕᒃᓴᖓᑦ (health centre) 
ᓴᓇᔭᐅᔪᒫᖅᑐᖅ ᑕᐃᒪᐃᓕᒍᓐᓇᖅᑐᖓ ᐊᒻᒪᓗ 
ᑕᐃᒃᑯᐊ ᐸᕐᓇᐅᑕᐅᔪᑦ ᓴᓇᔭᐅᕋᑕᕈᒫᖅᑐᑦ.  
 
ᑭᓯᐊᓂ ᓇᒻᒥᓂᖅ ᒥᓂᔅᑕᐅᑎᓪᓗᖓ ᐃᓱᒪᓕᕆᓂᖅ 
ᐊᔪᖃᑕᕋᒃᑯ ᑭᓯᐊᓂ ᑖᒃᑯᐊ ᒥᓂᔅᑕᐃᑦ ᑲᑎᒪᔨᖏᑦ 
ᑕᒪᕐᒥᒃ ᐊᑕᐅᑦᑎᒃᑯᑦ 
ᐃᓱᒪᒃᓴᖅᓯᐅᕈᑎᒋᒋᐊᖃᕋᑉᑎᒍᑦ. ᑕᒡᕗᖓ 
ᑐᓂᓛᖅᑕᕋ ᑖᓐᓇ ᑕᐃᒪᐃᓕᒍᓐᓇᖅᑕᕋᓗᐊᒃᑲ 
ᑕᓗᕐᔪᐊᕐᒥᐅᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑰᓕ. ᒥᔅᑕ 
ᐸᐅᓗᓯ. 
 
ᐸᐅᓗᓯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ 
ᑭᖑᓪᓕᖅᐹᕆᓗᒍ, ᑕᐃᒪ 
ᓯᕗᓪᓕᐅᔾᔨᓯᒪᖁᔭᐅᔪᒪᓕᕐᒪᑦ ᐃᖢᐊᖅᕼᐊᖅᑕᐅᒻᒪᑦ 
ᒪᒥᖅᕼᐃᕆᐅᕕᒃᓴᖅ ᑕᓗᕐᔪᐊᕐᒥᑦ 
ᕼᐊᓇᔭᐅᔪᓐᓃᖅᑐᕕᓂᐅᒻᒪᑦ ᐊᑭᑐᔪᕕᓂᐅᓪᓗᓂᓗ 
ᐃᖢᐊᖅᕼᐊᖅᑕᐅᓂᖓ, plan-ᓕᐅᖅᑕᐅᓂᖓ.  
ᑕᒡᕙᓂ ᑮᓇᐅᔭᓂᑦ ᐊᑭᑐᔫᑎᓄᑦ ᐸᕐᓇᐅᑎᓂᑦ 
ᑕᐅᑐᓐᓇᕈᓐᓃᑦᓯᐊᒻᒪᑦ. 
 
ᑖᓐᓇ ᒥᓂᔅᑕᐃᑦ ᑲᑎᒪᔨᖏᓐᓄᑦ 
ᐃᕼᐅᒪᒋᔭᐅᕚᓪᓕᖁᓪᓗᒍ ᑕᓗᕐᔪᐊᕐᒥᐅᑦ 
ᓂᕆᐅᒃᕼᐃᒪᓕᕐᒪᑕ ᑐᕼᐊᐅᒪᓕᕋᒥᒃ 
ᒪᒥᖅᕼᐃᕆᕕᐅᒃᓴᒥᒃ ᓄᑖᒥᒃ 
ᕼᐊᓇᔭᐅᓂᐊᖅᑐᕆᔭᐅᑎᑉᓗᒍ  

ᑐᕼᐊᐅᒪᓕᕋᒥᒃ ᓂᕆᐅᒻᒪᑕ 
ᐊᓕᕙᖅᑖᕈᓐᓇᖅᑎᓪᓗᒍᑦᑕᐅᖅ. ᑖᓐᓇ ᑐᕼᐊᖅᖢᒍ 
ᑕᐅᑐᒃᖢᒍᓗ ᖁᕕᐊᓇᓐᖏᒻᒪᑦ ᑖᓐᓇ 
ᐃᖅᑯᓪᓕᐅᑎᒋᒐᒃᑯ ᑕᐃᒃᑯᐊ ᓂᕈᐊᖅᑎᒋᔭᒃᑲ 
ᑭᒡᒐᖅᑐᕐᓂᐊᕋᒃᑭᑦ ᐊᒃᕼᐅᕈᓗᖓ 
ᐊᒃᕼᐅᕈᐃᓐᓇᕐᓗᖓ ᑭᒡᒐᖅᑐᕐᓂᐊᕋᒃᑭᑦ.  
 
ᑕᐃᓐᓇ ᐊᐱᖅᑯᑎᒋᔪᒪᔭᕋ ᒥᓂᔅᑕᐃᑦ ᑲᑎᒪᔨᖏᓐᓄᑦ 
ᐊᒻᒪᓗ ᒥᓂᔅᑕᒧᑦ ᐃᕼᐅᒪᒋᔭᐅᖁᓪᓗᒍ 2010-11-
ᒧᑦ ᐃᓕᔭᐅᒃᑲᓐᓂᖁᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐸᐅᓗᓯ. ᒥᓂᔅᑕ 
ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. 
(ᑐᓵᔨᑎᒎᕈᓐᓃᖅᑐᖅ) ᐊᐱᕆᖕᒪᖔᑦ ᑐᑭᓯᓐᖏᑕᕋ, 
ᐃᓛᒃ ᑭᓯᐊᓂ ᑐᑭᓯᐊᔭᕋ ᐅᖃᐅᓯᕆᔭᐃᑦ ᑖᓐᓇ 
ᒪᓕᒐᓕᐅᖅᑎ ᓇᑦᑎᓕᖕᒧᑦ ᐊᒻᒪᓗ 
ᒥᓂᔅᑕᐅᖃᑎᓕᒫᒃᑲ ᑐᓵᖕᒪᑕ ᑐᑭᓯᐊᑦᑎᐊᖅᖢᑎᒃ 
ᑕᒪᕐᒥᒃ ᐊᑕᐅᑦᓯᒃᑯᑦ ᐊᐱᕆᖅᑰᕋᕕᒋᑦ ᐅᕙᖓᓗ. 
ᑖᓐᓇ ᐃᓱᒪᒋᓂᐊᖅᑕᕗᑦ ᐅᖃᐅᓯᕆᔭᑎᑦ ᑕᒡᕗᖓ 
ᑭᓯᐊᓂ ᑕᐃᒫᒃ ᑭᐅᑲᐃᓐᓇᕈᓐᓇᖅᑕᕋ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑰᓕ. ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᖅᑯᑎᒐ ᐅᓇ 
ᐊᔭᐅᖅᑎᑐᐃᓐᓈᓗᒍᒪᓐᖏᒃᑲᓗᐊᖅᑕᕋ ᑭᓯᐊᓂ 
ᐋᓐᓂᐊᕐᕕᒃᓴᖅ ᑭᓐᖓᕐᓄᑦ. 
 
2005-06-ᒥ ᐃᓕᔭᐅᓚᐅᖅᓯᒪᖕᒪᑦ ᐊᒻᒪᓗ 
ᐲᖅᑕᐅᓚᐅᖅᓯᒪᓪᓗᓂ ᑕᓪᓕᒪᓄᑦ ᐅᑭᐅᓄᑦ 
ᐃᓕᓯᒪᓐᖏᖦᖢᓂ. ᑖᓐᓇ ᐋᓐᓂᐊᕐᕕᒃ ᑭᓐᖓᕐᓂ 
ᐊᑯᓂᐅᓂᖅᐹᖅ ᓇᐸᓕᕐᒪᑦ ᐊᒻᒪᓗ 
ᓄᑖᓐᖑᖅᑎᖅᑕᐅᓚᐅᖅᓯᒪᓇᓂ. 
 
ᑕᐃᒃᑯᐊ ᓄᓇᒥᐅᑕᓕᕆᔨᒃᑯᑦ 
ᖃᐅᔨᓴᕆᐊᖅᑐᕐᓂᐊᕐᒪᑕ ᖃᓄᐃᓕᖓᓕᕐᒪᖔᑦ  

ᐊᐃᐳᕈᒥ. ᑖᓐᓇ ᐊᐱᖅᑯᑎᒋᔪᒪᔭᕋ: ᑕᐃᓐᓇ 
ᐋᓐᓂᐊᕐᕕᒃ ᖃᐅᔨᔭᐅᑉᐸᑦ 
ᐋᖅᑭᒋᐊᖅᑕᐅᔭᕆᐊᖃᕐᓂᖓᓄᑦ, 
ᖃᓄᐃᓕᒋᐊᖅᑕᐅᓂᐊᖅᐸ ᒥᓂᔅᑕᒧᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ. ᐄ, ᑖᓐᓇ 
ᐊᐱᖅᑯᑎᒋᔭᖓ ᑐᑭᓯᑦᑎᐊᖅᑕᒻᒪᕆᐊᓗᒐ 
ᑕᐃᑲᓃᓐᓇᑦᑕ ᒥᓂᔅᑕᐃᑦ ᑲᑎᒪᔨᐅᔪᓕᒫᑎᒍᑦ 
ᑕᐃᑲᓃᖦᖢᑕ ᕿᒥᕐᕈᑎᑕᐅᓚᐅᕋᒪ ᑕᐃᑦᓱᒥᖓ. 
ᑕᐃᑲᓃᓐᓇᒪ ᐅᖃᐅᑎᓚᐅᖅᑕᒃᑲ ᑕᐃᒃᑯᐊ 
ᐃᖅᑲᓇᐃᖅᑎᓕᒫᖏᑦ ᐃᒃᓯᕙᖃᑎᒋᓪᓗᒋᑦ, 
ᐅᑕᖅᑭᒡᒍᔪᐊᓗᓐᓃᑦ, patience-ᖃᑦᑎᐊᖅᑐᑦ.  
 
ᐊᒻᒪᓗ ᑕᑖᖅᑐᓪᓚᕆᐅᓕᖅᖢᓂ ᑕᐃᒃᑯᐊᓘᓐᓃᒃ 
ᐱᔨᖏᑦ health, public health-ᓕᕆᔨᖏᑦ 
ᖃᕆᑕᐅᔭᖃᑦᑎᐊᖏᖦᖢᑎᓪᓗ ᐃᓚᖏᑦ 
ᑕᐃᒪᐃᓕᖓᓚᐅᖅᖢᑎᒃ ᐃᓂᖃᓐᖏᓐᓂᑯᒧᑦ. ᑖᓐᓇ 
ᑐᑭᓯᐅᒪᑦᑎᐊᖅᑕᕋ ᑐᐊᕕᕐᓇᖅᑐᒥᒃ. ᑖᓐᓇ 
ᖃᑉᕙᖅᐸᓪᓕᐊᒋᐊᖃᕐᓂᖓ ᑭᓐᖓᕐᒥᐅᑦ ᑕᕝᕗᖓ 
ᐅᖃᕈᓐᓇᖅᖢᒍ. 
 
ᐊᒻᒪᓗ, ᐃᒃᓯᕙᐅᑖᖅ, ᑖᓐᓇ ᐊᑭᑐᔫᑎᓕᕆᔨᕗᑦ 
ᑕᒪᒃᑯᐊ ᐱᓕᕆᐊᕆᒻᒪᒋᑦ, renovate-
ᑕᐅᒋᐊᖃᕐᓂᖏᑦ (ᐊᓯᓐᖑᒋᐊᖅᑕᐅᒋᐊᖃᕐᓂᖏᑦ) 
ᓱᓇᒐᓚᖏᑦ. ᑖᑦᓱᒪ ᒥᒃᓵᓄᑦ ᑭᐅᒃᑲᓐᓂᖁᓪᓗᒍ 
ᕉᔅᒥᐊᕆ ᐳᕋᐅᓐ ᓂᓪᓕᒃᑲᓐᓂᖁᔭᕋᓗᐊᕋ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 
ᒥᔅ ᐳᕋᐅᓐ. 
 
ᐳᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒃᑯᐊ ᐱᖓᓱᑦ ᐋᓐᓂᐊᕐᕖᑦ 
ᐅᖃᐅᓯᕇᓐᓇᖅᑕᖅᐳᑦ ᑕᓗᕐᔪᐊᖅ, ᓇᐅᔮᑦ, ᐊᒻᒪᓗ 
ᐃᒃᐱᐊᕐᔪᖅ ᐋᓐᓂᐊᕐᕕᒃᓴᖏᑦ ᐊᑯᓂ 
ᑎᑎᕋᖅᓯᒪᔪᒦᓕᕐᒪᑕ. ᐊᒻᒪᓗ ᓄᓇᒥᐅᑕᓕᕆᔨᒃᑯᑦ  
ᑕᐃᑲᓃᑏᓐᓇᖅᖢᓂᒋᑦ ᑲᒪᒋᔭᐅᔪᓐᓇᖁᓪᓗᒋᑦ, 
ᑖᒃᑯᐊ ᐱᖓᓱᑦ 
ᓯᕗᓪᓕᖅᐸᐅᑎᑕᐅᔭᕆᐊᖃᕋᓱᒋᒐᑦᑎᒍ ᑖᒃᑯᐊ 
ᑎᑎᕋᐅᔭᖅᑕᐅᓯᒪᔪᑦ ᑖᒃᑯᓄᖓ ᐱᖓᓲᔪᓄᑦ 
ᑐᕌᖓᓪᓗᑎᒃ. ᐊᑕᐅᓯᖅ ᑎᑎᕋᐅᔭᖅᓯᒪᔪᖅ. 
 

ᑭᓐᖓᕐᓄᓪᓕ ᑖᓐᓇ ᓄᑕᐅᓐᖏᑦᑑᓕᕐᒪᑦ ᐊᒻᒪᓗ 
ᐊᑭᑐᔫᑎᓂᒃ ᐃᓕᔭᐅᓚᐅᖅᓯᒪᔫᒐᓗᐊᖅ ᑭᓯᐊᓂ 
ᐊᑭᑐᔫᑎᑦ ᓯᓚᑖᓃᒻᒪᑦ ᐋᓐᓂᐊᖅᑐᓕᕆᔨᒃᑯᑦ 
ᓴᖅᑭᑎᑦᑎᒃᑲᓐᓂᕈᒪᔪᑦ ᑭᓐᖓᐃᑦ 
ᐋᓐᓂᐊᕐᕕᒃᓴᖓᓂᒃ ᑖᓐᓇ ᐊᑭᑐᔫᑎᓄᑦ 
ᐃᓕᔭᐅᒃᑲᓐᓂᕈᓐᓇᖁᓪᓗᒍ ᐸᕐᓇᒃᓯᒪᔪᑦ.  
 
ᑖᓐᓇᓗ ᖃᐅᔨᓴᖅᑕᐅᓇᔭᕐᒪᖔᖅ 
ᓄᓇᒥᐅᑕᓕᕆᔨᒃᑯᑦ ᐃᖅᑲᓇᐃᔭᖅᑎᖏᓐᓄᑦ 
ᐊᐱᖅᑯᑎᖃᕋᑖᕋᕕᑦ. ᓇᓗᓇᐃᖅᓯᒪᔪᒃᓴᐅᒋᕗᖅ 
ᑖᓐᓇ ᐋᓐᓂᐊᕐᕕᐅᔪᖅ ᐃᓚᖓ 
ᓄᑖᓐᖑᖅᑎᖅᑕᐅᔭᕆᐊᖃᕐᓂᖓᓂᒃ ᓯᕗᓂᐊᒍᑦ 
ᐃᓛᒃ ᓄᑖᓪᓚᑦᑖᕐᒥᒃ ᐃᓕᓯᕝᕕᐅᖅᑳᖅᑎᓐᓇᒍ. 
ᓄᓇᒥᐅᑕᓕᕆᔨᒃᑯᑦ ᐊᕐᕌᓂ ᐅᖃᓚᐅᕐᒪᑕ 
ᐃᓚᖓᒎᖅ ᓄᑖᓐᖑᖅᑎᑕᐅᔭᕆᐊᖃᕐᒪᑦ 
ᒫᓐᓇᑲᐅᑎᒋ. ᑕᒪᒃᑯᐊ ᐅᖃᖅᓯᒪᓐᖏᓪᖢᑎᒃ 
ᒫᓐᓇᑲᐅᑎᒋ ᓄᑖᒥᒃ ᐃᓕᓯᕕᐅᔭᕆᐊᖃᕐᒪᖔᖅ 
ᐅᖃᓚᐅᖅᓯᒪᓇᑎᒃ. 
 
ᑭᓯᐊᓂ ᑕᒪᒃᑯᐊ ᐊᑐᓕᖁᔭᐅᓯᒪᒧᑦ ᑖᒃᑯᐊ 
ᓴᖅᑭᑎᑕᐅᓇᔭᖅᑐᑦ ᐋᓐᓂᐊᖅᑐᓕᕆᔨᒃᑯᓐᓄᑦ 
ᑲᒪᒋᔭᐅᒋᐊᓕᕐᓗᑎᒡᓗ ᐱᔭᐅᔭᕆᐊᓖᑦ ᒪᓕᒡᓗᒋᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐸᕋᐅᓐ. 
ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 
ᐅᖃᐅᓯᑯᓘᔭᔾᔮᓐᖏᓐᓇᒃᑯ. 
 
ᑭᓯᐊᓂ ᖁᔭᓐᓇᒦᖅᑐᖓ ᑕᑯᒋᐊᖅᑕᐅᖁᔭᕋᓗᐊᕋ 
ᒫᓐᓇᑲᐅᑎᒋ ᑮᓇᐅᔭᑦ ᐊᒥᒐᖅᑐᑦ 
ᓇᓗᓇᓐᖏᑑᒐᓗᐊᖅ ᐅᓐᓄᑐᐃᓐᓇᕐᓗ 
ᓴᖅᑭᑎᑕᐅᔾᔮᓐᖏᖦᖢᓂ ᓇᓗᓇᓐᖏᑦᑐᖅ ᑭᓯᐊᓂ  
ᕿᓚᒥᐅᓂᖅᐹᒃᑯᑦ ᐱᓕᕆᐊᖑᖁᓇᔭᖅᑕᕋ 
ᓄᑖᖓᕐᒥᒃ ᐃᓕᓯᕝᕕᐅᓇᔭᕐᓂᖓ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᐊᐱᖅᑯᑎᒥᒃ ᑐᓴᓐᖏᓐᓇᒪ; ᑖᒃᑯᐊ  

ᑎᑎᕋᖅᑕᐅᔪᑦ ᓇᓗᓇᓐᖏᖦᖢᑎᓪᓗ. ᒥᔅᑕ 
ᖁᒻᒧᐊᑦᑐᖅ. 
 
ᖁᒻᒧᐊᑦᑐᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. 
ᖁᔭᓐᓇᒦᖅᑕᕋ ᐊᒻᒪᓗ ᒥᓂᔅᑕ 
ᓇᓗᓇᐃᖅᓯᑦᑎᐊᓚᐅᕐᒪᑦ. ᓄᓇᑦᑎᓐᓂ ᑕᐃᓐᓇ 
ᐋᓐᓂᐊᕕᔅᓴᖅ ᐊᕐᕌᒍᓗᐊᐸᓗᒻᒥᒃ 
ᑭᖑᕙᖅᓯᒪᕙᓪᓚᐃᒻᒪᑦ ᐊᒻᒪᓗ 
ᒪᑐᐃᖅᑕᐅᔪᒫᕐᓂᐊᕐᓂᖓ ᐊᐅᒎᓯ ᓯᑎᐱᕆᒥ ᑖᒃᑯᐊ 
ᓱᓇᒃᑯᑖᔅᓴᖏᑦ ᐅᒥᐊᕐᔪᐊᒃᑯᑦ ᑎᑭᑉᐸᑕ ᑖᓐᓇ 
ᑐᑭᓯᑦᑎᐊᓚᐅᖅᑕᕋ. ᐅᓇᓕ ᐊᐱᖅᑯᑎᒋᔪᒪᔭᕋ: 
ᑭᓱᒥᒃᑭᐊᕐᖓᐃ ᐱᔾᔪᑎᖃᖅᑐᑎᒃ ᑖᓐᓇ 
ᐱᔭᕇᕐᓂᕆᓚᐅᖅᑕᖓ ᑭᖑᕙᓗᐊᕐᓂᖓ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᖁᒻᒧᐊᑦᑐᖅ. 
ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. 
(ᑐᓵᔨᑎᒎᕈᓐᓃᖅᑐᖅ) ᐃᑉᐸᒃᓵᓂ 
ᑲᑎᒪᔨᕋᓛᒃᑰᖅᑎᓪᓗᑕ ᑭᐅᖅᑰᓚᐅᕋᓗᐊᖅᖢᒋᑦ 
ᐃᓚᖏᑦ, ᒫᓐᓇ ᐅᖃᐅᓯᕆᒃᑲᓂᕐᓂᐊᖅᐸᕋ ᐃᒫᒃ. 
ᑕᒪᒃᑯᐊ ᑳᓐᑐᕌᒃᑎᐅᔪᐃᑦ ᓴᓇᒑᖓᑕ ᑕᒪᒃᑯᓂᖓ 
ᐊᑭᑐᔪᓂᒃ ᐱᖁᑎᕐᔪᐊᓂᒃ ᒪᓕᒡᓗᑎᐅᒋᐊᖃᓲᖑᒻᒪᑕ 
ᐃᓛᒃᑰᖅᑐᓄᓪᓗ ᖃᐅᔨᓴᖅᑕᐅᒋᐊᖃᓕᓲᖑᓪᓗᑎᑦ 
Inspection ᓱᓇᓕᒫᑦᑎᐊᖏᑦ ᓈᒻᒪᓈᖅᑲᑕ ᐃᓪᓗ 
ᑕᐃᒪ ᒪᑭᐸᓪᓕᐊᓂᓗᑦᑖᖓᓄᑦ, ᑕᐃᒃᑯᐊ 
ᓈᒻᒪᒋᔭᐅᓕᕐᓂᐊᖅᐸᑦ ᑭᖑᓪᓕᖅᐹᖅ ᑕᐃᓐᓇ 
Substantial Completion Inspection-
ᖃᖅᑎᓪᓗᒍ certify-ᑕᐅᒋᐊᖃᓲᖑᒻᒪᑦ 
ᓇᓗᓇᐃᒃᑯᑕᑦ ᑕᐃᒃᑯᐊ.  
 
ᐅᑭᐊᔅᓵᖑᓚᐅᖅᑐᖅ Fail-ᓚᐅᕐᒪᑕ, ᓲᕐᓗ 
ᐊᓂᒍᓚᐅᓐᖏᒻᒪᑦ. ᑕᐃᒪᓕ ᐊᓂᒍᓐᖏᒻᒪᑦ 
ᑳᓐᑐᕌᒃᑎᐅᔪᑦ ᑕᐃᒃᑯᐊ ᒐᕙᒪᒃᑯᑦ 
ᐱᔾᔪᑕᐅᓚᐅᓐᖏᑦᑐᑦ. ᑳᓐᑐᕌᒃᑎᐅᔪᑦ 
ᐅᖃᐅᓯᕆᓗᐊᕈᒪᓐᖏᖦᖢᒋᓪᓗ ᑭᓇᒃᑰᒻᒪᖔᑕ  
ᑭᓯᐊᓂ ᑕᐃᒃᑯᐊ ᓴᓇᔭᐅᒪᓂᖓ 
ᓈᒻᒪᓈᖅᓯᒪᓐᖏᑦᑐᕕᓂᐅᓚᐅᕐᒪᑕ. Warranty-ᑯᓪᓗ 
ᑭᓯᐊᓕ ᓴᓇᔭᐅᒃᑲᓐᓂᕆᐊᖃᓕᖅᖢᑎᑦ 
ᖃᓄᐃᑦᑑᓂᖏᑦ. ᑖᓐᓇᓕ ᑕᐃᒪ ᒫᓐᓇᓵᖑᖅᑲᐅᔪᖅ 
ᐊᓂᒎᑎᖅᑲᐅᓂᕐᒪᑕ ᑕᐃᓐᓇ Substantial 
Completion-ᒥᑦ ᐱᑖᖅᖢᑎᑦ. ᑖᓐᓇ Language-
ᒋᔭᖓᖓᑦ Construction Trade 
(ᐃᓪᓗᓕᕆᓂᐅᑉ) ᐅᖃᐅᓯᕆᔭᕋ.  
 

ᑕᐃᓐᓇᓕ ᐊᓂᒍᕐᒪᑦ ᑕᐃᒪ ᑕᐅᑯᖓ ᐊᐅᔭᖅ 
ᐊᐅᔭᒧᑦ ᑭᓯᐊᓂᐅᓕᖅᖢᓂᑦ ᑕᐃᒃᑯᐊ ᐱᖁᑎᐊᓄᑦ 
ᐃᓚᖏᑦ ᓱᓇᒃᑯᑖᑦ ᐊᑐᕆᐊᖃᖅᑐᑦ ᑎᑭᓴᖅᑕᐅᓂᑦ 
ᐊᑕᐅᑎᒃᑯᑦ ᐊᔪᓚᐅᕐᒪᑕ ᐱᐊᓂᒃᓯᒪᓐᖏᑎᓪᓗᒋᑦ 
ᐃᑎᖅᑕᐅᓯᒪᖁᔭᐅᓚᐅᓐᖏᒻᒪᑕ. ᐊᒡᕕᐊᓕᕐᓂᖅᑲᑕ 
ᒐᕙᒪᒃᑯᑦ ᐸᓯᔭᔅᓴᓐᖑᑐᐃᓐᓇᕆᐊᖃᖅᑐᑎᓪᓗ 
ᐱᓚᐅᕐᓂᕐᒪᑕ.  
 
ᑕᐃᒪ ᐊᐅᔭᒧᑦ ᑭᓯᐊᓂ ᐅᒥᐊᕐᔪᐊᖅ 
ᑎᑭᓚᖓᓪᓗᑎᐅᒪᑕ, ᑕᐃᒪ 
ᑭᖑᕙᓯᐅᑎᒋᓗᐊᓕᖅᑕᖓ. ᒫᓂ 
ᐊᑐᕆᐊᓕᐊᓘᓕᕐᓂᕈᑕ ᑕᖅᑭᐅᑉ ᐱᖃᑖᓂ 
ᐊᒻᒪᑐᐃᓐᓇᕆᐊᖃᕋᔭᖅᑐᔅᓴᐅᓚᐅᖅᑑᒐᓗᐊᒃ 
ᐅᒃᑯᐃᕐᓗᓃᓛᒃ.  
 
ᑖᒃᑯᐊ ᒥᒃᓵᓄᑦ ᕉᔅᒥᐊᕆ ᐳᕋᐅᓐ 
ᐅᖃᒃᑲᓐᓂᕈᓐᓇᖅᑐᖅ, ᐃᒃᓯᕙᐅᑖᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑰᓕ. ᒥᔅ ᐳᕋᐅᓐ. 
 
ᐳᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒥᓂᔅᑕ ᐅᖃᖅᑲᐅᒪᐃᓛᒃ ᐃᓚᖏᑦ ᓄᓇᓕᒻᒧᑦ 
ᑎᑭᑎᑕᐅᓚᐅᖅᑐᑦ ᓯᑲᐅᒃᑯᑦ ᐊᒻᒪᓗ 
ᐃᓂᔅᓴᖃᕈᓐᓃᓚᐅᖅᖢᑎᑦ ᓯᕐᓗᐊᖅᓴᒻᒥᑦ 
ᐃᓂᔅᓴᖃᕈᓐᓃᓚᐅᖅᖢᑎᑦ. ᒫᓐᓇᐅᔪᕐᓕ ᑖᒃᑯᐊ 
ᑎᑭᑎᑕᐅᔪᓐᓇᖅᓯᒪᓪᓗᑎᑦ ᑳᓐᑐᕌᒃᑎᐅᔪᖅ 
ᑭᖑᕙᖅᓯᒪᓚᐅᕐᓂᖓᓄᑦ, ᑖᒃᑯᐊ ᐱᖁᑕᐅᓯᕕᒃᑯᑦ 
ᑎᑭᑎᑕᐅᔪᓐᓇᓂᐊᕐᒪᑕ ᓱᕈᖁᓇᒋᑦ ᐱᖁᑏᑦ.  
 
ᑕᐃᓐᓇ ᐱᐊᓂᒃᓯᒪᓕᖅᐸᑦ ᐃᓗᐊᓗ 
ᐱᐊᓂᒃᑕᐅᕙᓪᓕᐊᓕᖅᐸᑦ, ᐅᖃᓘᑎᑦ 
ᐃᓕᐅᖅᑲᖅᑕᐅᓗᑎᑦ ᐊᓯᖏᓪᓗ ᐋᖅᑭᓱᖅᑕᐅᓗᑎᑦ. 
ᐃᓚᖏᑦ ᓇᔭᓐᖑᐊᑦ ᐋᖅᑭᓱᐃᔪᓐᓇᓂᐊᖅᑐᑦ 
ᐃᓪᓗᑕᓂᑦ ᑕᒪᒃᑯᐊ ᐱᐊᓂᖅᑕᐅᔪᓐᓇᔾᔮᖏᒃᑭᓪᓗᑎᑦ 
ᑭᓯᐊᓂ ᐱᖁᑏᑦ ᓯᑲᐅᒃᑯᑦ ᑎᑭᐊᓂᒃᐸᑕ.  
 
ᑕᐃᒪᓐᓇᑦᑕᐅᖅ ᐊᓯᖏᑦ ᑕᐃᒪᐃᖃᑦᑕᕐᒪᑕ 
ᐃᓕᓐᓂᐊᕕᔅᓴᐃᓪᓗ ᑕᒪᒃᑯᐊᓗ ᐅᑭᐅᒃᑯᑦ 
ᐅᐱᕐᖔᑯᓪᓗ ᐱᐊᓂᒃᑕᐅᔪᖃᕌᖓᑦ ᐃᒡᓗᕐᔪᐊᓂᑦ  

ᑕᒪᒃᑯᐊ ᐊᐅᔭᒃᑯᑦ ᓯᑲᐅᒃᑯᑦ ᑎᑭᑎᑕᐅᓕᖃᑦᑕᕐᒪᑕ 
ᐱᖁᑏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐳᕋᐅᓐ. 
ᒥᔅᑕ ᖁᒻᒧᐊᑦᑐᖅ. 
 
ᖁᒻᒧᐊᑦᑐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ 
ᑭᐅᑦᑎᐊᕋᔅᓯᒃ. ᓂᓪᓕᑲᓐᓂᕈᒪᑐᐃᓐᓇᓕᖅᑐᖓ ᒪᓐᓇ 
ᐱᓗᐊᓐᖑᐊᖅᑐᒍ ᑖᓐᓇᐃᓛᒃ ᓄᓇᑦᑎᓐᓂᒥᐅᑕᐃᑦ 
ᑖᔅᓱᒥᖓ ᐅᑕᖅᑭᖅᓴᓕᕐᖓᑕ ᑖᓐᓇᓗ 
ᐊᑐᖅᑕᐅᕙᑦᑐᑦ ᒥᑭᓗᐊᖅᑐᕈᓘᓕᖅᑐᓂ. ᑕᐃᒪᐃᓛᒃ 
ᐅᒥᐊᕐᔪᐊᖅᑕᖃᓲᖑᒐᑦᑕ ᑕᒫᓂ ᐋᒋᓯᕈᔪᒻᒥ ᐊᒻᒪᓗ 
ᐊᕙᓂ ᐊᒃᑐᕝᕙ ᑖᒃᑯᐊ ᓱᓇᒃᑯᑖᔅᓴᖏᑦ ᑭᓯᐊᓂ 
ᑎᑭᓵᖑᓴᕋᐃᑉᐸᑕ ᑕᐃᑰᓇ ᓯᕗᓪᓕᐹᒃᑰᕈᓐᓇᖅᑲᑕ 
ᒪᑐᐃᖅᓴᕋᐃᓐᓂᖅᓴᐅᒐᔭᕐᖓᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᖁᒻᒧᐊᑦᑐᖅ. 
ᒥᓂᔅᑕ ᑰᓕ.  
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᓐᓇ ᕉᔅᒥᐊᕆ ᐳᕋᐅᓐ ᑭᐅᒍᓐᓇᖅᑕᖓ ᑕᐃᑰᓇ 
ᓯᕗᓪᓕᖅᐹᒃᑰᕈᓐᓇᕐᒪᖔᑕ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑰᓕ. ᒥᔅ ᐳᕋᐅᓐ. 
 
ᐳᕋᐅᓐ (ᑐᓵᔨᑎᒍᑦ): ᑕᐃᒪᓐᓇ ᑐᒃᓯᕋᕈᓐᓇᖅᑐᒍᑦ 
ᐊᒻᒪᓗ ᐃᒃᓯᕙᐅᑖᖅ, ᒪᓕᒐᕆᔭᐅᔪᑦ ᒪᓕᒃᖢᒋᑦ 
ᑕᐃᒃᑯᐊ ᐱᖁᑎᓂᑦ ᓴᓇᖃᑦᑕᖅᑐᑦ ᑕᒪᒃᑯᓂᖓ 
ᓴᓇᕙᓪᓕᐊᖃᑦᑕᕐᒪᑕ ᐊᑐᖅᑕᐅᓂᐊᖅᑐᓂᑦ 
ᑎᑭᑎᑦᑎᓂᐊᖅᑎᓪᓗᒋᑦ. ᑕᐃᒪᓐᓇ 
ᑐᒃᓯᕋᖅᕕᒋᔪᓐᓇᖅᑕᖅᐳᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐳᕋᐅᓐ. 
ᖁᔭᓐᓇᒦᒃ, ᒥᔅᑕ ᖁᒻᒧᐊᑦᑐᖅ. ᐊᑎᕐᓂᑦ 
ᐱᓯᒪᔪᓐᓃᕋᒪ ᐊᐱᖅᓱᕈᒪᔪᓂᑦ. ᒪᒃᐱᒐᖅ H-3. 
ᐋᓐᓂᐊᖅᑐᓕᕆᔨᒃᑯᑦ. ᐊᐅᓚᑎᔨᒃᑯᑦ ᐊᑖᒍᑦ 
ᐊᑭᑐᔫᑎᓄᑦ. $4,690,000. 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑭᑐᔪᓄᑦ 
ᐊᑐᖅᑐᒃᓴᐃᑦ. H-2. ᐋᓐᓂᐊᖅᑐᓕᕆᔨᒃᑯᓐᓄᑦ. 
ᓇᐃᓪᓕᒋᐊᖅᓯᒪᔪᒃᑯᑦ. ᓇᓗᓇᐃᔭᖅᑕᐅᓯᒪᔪᑦ. 
ᑲᑎᑦᑐᒋᑦ ᐊᑭᑐᔫᑎᓄᑦ ᐊᑐᖅᑐᒃᓴᐃᑦ. $4,690,000. 
ᑲᑎᒪᔩᑦ ᐊᖏᖅᐹᑦ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔨᕋᓛᑦ ᐊᖏᖅᐹᑦ 
ᑖᒃᑯᐊ ᐋᓐᓂᐊᖅᑐᓕᕆᔨᒃᑯᑦ ᐱᐊᓂᒃᑕᐅᒻᒪᑕ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᑰᓕ, 
ᐅᖃᐅᓯᒃᓴᖃᑲᐃᓐᓇᒐᓛᒍᒪᒍᕕᑦ.  
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐄ, ᖁᔭᓐᓇᒦᖅᖢᖓ. ᑕᐃᒃᑯᐊ ᐊᒃᓱᕈᕐᓇᑐᒃᑰᖅᑐᑦ 
ᑐᑭᓯᐊᑦᑎᐊᖅᑕᕗᑦ ᐅᖁᒪᐃᑦᑐᒃᑰᖅᑐᓪᓗ. ᑕᒪᒃᑯᐊ 
ᐋᓐᓂᐊᖅᑐᒥᒃ ᑲᒪᕝᕕᐅᑦᑕᖅᑐᖅ 
ᐊᒃᓱᕈᓐᓇᖅᑐᐊᓗᒃᑯᑦ ᐱᔭᕆᐊᑐᔪᒃᑰᕐᒪᑕ 
ᖃᐅᔨᒪᑦᑎᐊᖅᖢᑎᒍ. ᑮᓇᐅᔭᖃᕋᔭᕈᑦᑕ ᑕᒪᕐᒥᒃ 
ᑕᐃᒃᑯᐊ ᓄᑕᐅᓐᖏᓗᐊᓕᖅᑐᑦ 
ᐊᓯᓐᖑᖁᓐᓇᐅᒐᓗᐊᑦ ᐊᒻᒪᓗ 
ᑲᒪᒋᑦᑎᐊᕋᓱᐊᓚᖓᕙᕗᑦ. 
 
ᑖᒃᑯᐊᓗ ᕿᓄᐃᓵᕐᓂᖏᑦ ᒪᓕᒐᓕᐅᖅᑎᐅᖃᑎᒃᑲ 
ᖃᐅᔨᑦᑎᐊᖅᖢᑎᒍ, ᓄᓇᓕᓐᓂᑦ ᐊᒻᒪ ᒐᕙᒪᒃᑯᓐᓂᑦ 
ᐱᔨᑦᑎᕋᖅᑐᓕᕆᔨᒃᑯᓪᓗ ᐱᓕᕆᖃᑎᒌᑦᑕᕋᑦᑕ 
ᑕᒪᒃᑯᓂᖓ ᖃᐅᔨᓴᑦᑎᐊᕋᓱᐊᕐᓂᐊᖅᐸᕗᑦ. ᐊᒻᒪᓗ 
ᖁᔭᓐᓇᒦᕌᓗᒃ ᐊᐱᖅᓱᖃᑦᑕᖅᑲᐅᕋᑦᓯ. ᐃᒃᓯᕙᐅᑖᖅ, 
ᑕᐃᒪᑲᓚᐅᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑰᓕ. ᐃᒻᒪᖃ, 
ᐃᖅᓱᒃᑏ, ᑖᒃᑯᐊ ᐃᑲᔪᖅᑎᒋᖅᑲᐅᔭᖏᒃ  
ᐊᓂᑎᑲᐃᓐᓇᕈᓐᓇᕈᕕᒋᒃ.  
 
(ᑐᓵᔨᑎᒍᑦ) ᖁᔭᓐᓇᒦᒃ, ᐊᐱᕆᔪᒪᓕᕐᒥᔭᕋ ᒥᓂᔅᑕ 
ᓯᐅᑦᓴᒃ, ᐊᕙᑎᓕᕆᔨᒃᑯᑦ ᒥᓂᔅᑕᖓ ᐅᖃᐅᓯᒃᓴᒥᓂᒃ 
ᐱᒋᐊᕈᓐᓇᖅᓯᒻᒪᖔᖅ.  

ᒪᓕᒐᒃᓴᖅ 01 - ᐃᓚᒋᐊᕈᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2009-2010 
- ᐊᕙᑎᓕᕆᔨᒃᑯᑦ - ᑲᑎᒪᔨᕋᓛᓂᑦ 
ᐃᓱᒪᒃᓴᖅᓯᐅᖅᑕᐅᓂᖓ 

 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ: ᒪ’ᓇ, ᐃᒃᓯᕙᐅᑖᖅ. 
(ᑐᓵᔨᑎᒍᑦ) ᖁᕕᐊᓱᑦᑐᖓ ᐅᑉᓗᒥ 
ᑲᑎᒪᑐᐃᓐᓇᖅᑎᓪᓗᒋᑦ ᓴᖅᑭᑦᑎᑦᑎᔪᓐᓇᕋᒪ 
ᐊᑭᑐᔫᑎᓄᑦ ᐸᕐᓇᐅᑕᐅᓯᒪᔪᓂᒃ 2009-2010-ᒥ 
ᑮᓇᐅᔭᖃᕐᓇᐅᔪᒥᑦ. 
 
ᐃᒃᓯᕙᐅᑖᖅ, ᐊᕙᑎᓕᕆᔨᒃᑯᑦ ᑐᒃᓯᕋᐅᑎᒋᓯᒪᔭᖓ 
ᐊᑭᑐᔫᑎᓄᑦ 2009-2010-ᒥ $1,685,000-ᒦᒻᒪᑦ.  
ᑖᒃᑯᐊ ᐊᑭᑐᔫᑎᓄᑦ ᑐᕌᖓᔪᑦ 
ᒪᕐᕉᐃᓕᖓᓗᐊᖅᑐᒨᖓᔪᑦ ᒥᕐᖑᐃᕐᓯᕐᕕᖕᓄᑦ ᐊᒻᒪᓗ 
ᐊᔾᔨᐅᖏᑦᑐᓄᑦ ᐊᑐᖅᑕᐅᓂᐊᖅᑐᓄᑦ 
ᐆᒪᔪᓕᕆᓂᕐᒥᓪᓗ ᐊᐅᓚᑦᓯᔾᔪᑎᒃᓴᓄᑦ. 
 
ᑕᒪᓐᓇ ᐃᒃᓯᕙᐅᑖᖅ ᐱᖕᒪᕆᐊᓘᖕᒪᑦ, ᓄᓇᕗᒻᒥ 
ᒥᕐᖑᐃᖅᓯᕐᕕᓕᕆᓂᖅ ᑕᒪᓐᓇ ᓄᓇᕗᒥᐅᓂᒃ 
ᐃᑲᔪᕈᓐᓇᖃᑦᑕᖅᖢᓂ ᑕᒪᒃᑯᐊ ᒥᕐᖑᐃᕐᓯᕐᕖᑦ 
ᐱᕙᓪᓕᐊᔾᔪᑕᐅᖃᑦᑕᕐᒪᑕ ᐱᕚᓪᓕᕈᑕᐅᓪᓗᑎᒃ 
ᓄᓇᕗᒥᐅᓄᑦ ᐊᒻᒪᓗ ᑲᓇᑕᒥ 
ᐳᓚᕋᖅᑕᐅᔪᓐᓇᖃᑦᑕᖅᖢᑎᒃ ᑕᒪᒃᑯᐊ ᓄᓇᕗᒻᒥᐅᑦ 
ᑎᑭᑉᐸᓪᓕᐊᑐᐃᓐᓇᖃᑦᑕᖁᓪᓗᒋᑦ ᓄᓇᕗᒻᒧᑦ.  
 
ᑖᒃᑯᐊ ᐸᕐᓇᐅᑕᐅᓯᒪᔪᑦ ᐆᒪᔪᓕᕆᓂᕐᒧᑦ 
ᐱᓕᕆᐊᖑᓯᒪᔪᑦ ᑕᒪᒃᑯᐊ ᓄᑕᐅᓐᖏᑦᑐᑦ  
ᓄᓇᒃᑰᕈᑏᑦ ᓄᑖᓂᒃ ᐃᓕᓯᕝᕕᐅᔪᓐᓇᖁᓪᓗᒋᑦ. 
 
ᐊᒻᒪᓗ ᖃᓄᐃᓕᐅᕈᑎᒃᓴᐃᑦ ᒥᑭᓂᖅᓴᓄᑦ 
ᐱᒋᐊᖅᑎᑕᐅᔪᓐᓇᖁᓪᓗᒋᑦ ᑖᓐᓇᓗ ᑎᑎᕋᕐᕕᒃᓴᖅ 
ᐱᐊᓂᒃᑕᐅᓚᐅᖅᖢᓂ ᐃᖃᓗᑦᑑᑦᑎᐊᕐᒥ ᓴᓂᕋᔭᒻᒥᓗ 
ᐊᒻᒪᓗ ᐊᒡᓚᒡᕕᖓ ᒥᕐᖑᐃᖅᓯᕐᕕᒃ  

ᓇᑉᐸᖅᑎᖅᑕᐅᓚᐅᖅᖢᓂ ᐸᓐᓂᖅᑑᑉ 
ᖃᓂᒋᔮᓃᑦᑐᖅ. 
 
ᐃᒃᓯᕙᐅᑖᖅ, ᑖᓐᓇ ᐃᑲᔪᖅᑐᐃᓯᒪᔪᖅ ᐊᑭᑐᔫᑎᓄᑦ 
ᐸᕐᓇᐅᑕᐅᓯᒪᔪᓂᒃ ᐱᔭᐅᔭᕆᐊᓖᑦ ᐃᓱᒪᒋᓪᓗᒋᑦ 
ᓄᓇᕗᒥ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐃᑲᔪᖅᑎᖕᓂᒃ ᖃᐃᖁᔨᓂᐊᖅᐱᑦ? 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᖃᐃᖁᔨᓂᐊᖅᑐᖓ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᐹᑦ 
ᐃᑲᔪᖅᑎᒋᓂᐊᖅᑕᖏᑦ ᐃᑎᖅᑎᑕᐅᖁᓪᓗᒋᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᐃᖅᓱᒃᑏ, ᐃᑲᔪᓚᐅᕐᒥᒃᑭᑦ 
ᐃᑎᖅᑎᓪᓗᒋᑦ.  
 
(ᑐᓵᔨᑎᒍᑦ) ᖁᔭᓐᓇᒦᒃ. 
ᑎᑎᕋᖅᑕᐅᓯᒪᔪᓐᓇᖁᓪᓗᒋᑦ ᑭᒃᑰᒪᖔᑕ 
ᓇᓗᓇᐃᔭᒃᑭᑦ ᑖᒃᑯᐊ. ᒥᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑕᓕᖅᐱᒐᓃᑦᑐᖅ 
ᓴᐃᒪᓐ ᐊᕙ, ᒥᓂᔅᑕᐅᑉ ᑐᖏᓕᐊ 
ᐊᕙᑎᓕᕆᔨᒃᑯᓐᓂᑦ, ᐊᒻᒪᓗ ᐆᕈᓪ ᐹᑕᓘ 
ᓴᐅᒥᖅᖠᒐᓃᑦᑐᖅ, ᒥᓂᔅᑕᐅᑉ ᑐᖏᓕᐊᑕ 
ᐃᑲᔪᖅᑎᖓ ᐊᕙᑎᓕᕆᔨᒃᑯᓐᓂᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓯᐅᑦᓴᒃ. (ᑐᓵᔨᑎᒎᕈᓐᓃᖅᑐᖅ) ᑐᓐᖓᓱᒋᑦᑎ. 
(ᑐᓵᔨᑎᒍᑦ) ᑲᑎᒪᔨ ᒪᓕᒐᓕᐅᖅᑎᑐᐃᓐᓇᕐᓂᑦ 
ᐅᖃᐅᓯᒃᓴᖃᖅᐸ? ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᕕᐊᓱᒃᑐᖓ ᒪᑐᐃᖅᓯᔾᔪᑎᓂᒃ  

ᐅᖃᓕᒫᕈᓐᓇᕋᒪ ᑭᒡᒐᖅᑐᖅᖢᒋᑦ 
ᒪᓕᒐᓕᐅᖅᑎᑐᐃᓐᓇᐃᑦ ᑲᑎᒪᔨᖏᑦ, 
ᑲᑎᒪᑐᐃᓐᓇᕈᑎᖃᓯᒋᐊᕐᓂᐊᖅᑎᓪᓗᑕ 2009-2010 
ᐊᑭᑐᔪᖅᑐᕈᑎᒃᓴᓂᒃ ᐊᕙᑎᓕᕆᔨᒃᑯᓐᓄᑦ.  
 
ᒪᓕᒐᓕᐅᖅᑏᑦ ᐅᔾᔨᕆᓚᐅᖅᑐᑦ ᐊᕙᑎᓕᕆᔨᒃᑯᑦ 
ᐊᑭᑐᔪᖅᑐᕈᑎᒃᓴᖏᑦ 2009-2010-ᒥ $1,685,000-
ᖏᓐᓃᓐᓂᖏᓐᓂ. ᐊᑭᑐᔪᖅᑐᕈᑎᒃᓴᑦ $1.7 
ᒥᓕᐊᖑᓚᐅᖅᓯᒪᔪᑦ 2008-09-ᒥ ᐊᒻᒪᓗ 
$2,025,000-ᖑᓚᐅᖅᓯᒪᓪᓗᑎᒃ 2007-08-ᒥ. 
 
ᐃᒃᓯᕙᐅᑖᖅ, ᐊᕙᑎᓕᕆᔨᒃᑯᑦ 2008-09-ᒥ 
ᐊᑭᑐᔪᖅᑐᕈᑎᒃᓴᖏᑦ ᐃᓚᖃᓚᐅᖅᑐᑦ $600,000-
ᓂᒃ ᑮᓇᐅᔭᖃᖅᑎᑕᐅᔪᓐᓇᕐᓂᐊᕐᒪᑦ ᑰᒑᕐᔪᖕᒥ 
ᒥᕐᖑᐃᖅᓯᕐᕕᒃᓴᓕᐊᖑᔪᖅ. $100,000-ᑲᓐᓃᑦ 
ᓴᓂᕐᕙᒃᑕᐅᓯᒪᓚᐅᕐᒥᔪᑦ ᑖᔅᓱᒧᖓᔅᓴᐃᓐᓇᖅ 
ᐊᑐᖅᑐᒃᓴᐅᑕᐅᓪᓗᑎᒃ 2009-2010-ᒥ. 
ᒪᓕᒐᓕᐅᖅᑏᑦ ᑕᒪᑐᒥᖓ 
ᐃᑲᔪᖅᓱᐃᒐᓗᐊᖅᑎᓪᓗᒋᑦ, ᖃᐅᔨᒪᖕᒥᔪᑦ 
ᐊᑕᐅᓯᐅᓐᖏᑦᑐᑦ ᓱᓕ 
ᐋᖅᑭᒃᓱᖅᑕᐅᖅᑳᕆᐊᖃᕐᓂᖏᓐᓂᒃ ᑖᓐᓇ 
ᒥᕐᖑᐃᖅᓯᕐᕕᒃᓴᖅ ᑲᔪᓯᑎᑕᐅᒃᑲᓐᓂᕈᓐᓇᕐᓂᐊᖅᐸᑦ. 
ᒪᓕᒐᓕᐅᖅᑏᑦ ᒥᓂᔅᑕᒧᑦ ᐅᖃᐅᔾᔭᐅᓯᒪᔪᑦ 
ᑐᑭᓯᓇᓱᖕᓂᖅᑕᖃᒃᑲᓐᓂᕐᓂᐊᕐᓂᖓᓂᒃ ᓲᕐᓗ 
ᓄᓇᐃᑦ ᐊᑐᖅᑕᐅᖃᑦᑕᕐᓂᐊᕐᓂᖏᑦᑕ ᒥᒃᓵᓄᑦ 
ᐊᒻᒪᓗ ᐅᔭᕋᒃᓯᐅᕐᓂᖅ ᒥᕐᖑᐃᖅᓯᕐᕕᒃᓴᐅᑉ ᐃᓗᐊᓂ.  
 
ᐃᒃᓯᕙᐅᑖᖅ, ᐊᕙᑎᓕᕆᔨᒃᑯᑦ 2007-08-ᒥ 
ᐊᑭᑐᔪᖅᑐᕈᑎᒃᓴᖏᑦ ᑮᓇᐅᔭᖃᖅᑎᑦᑎᓚᐅᖅᓯᒪᔪᑦ 
ᐆᒪᔪᓕᕆᔨᒃᑯᑦ ᑎᑎᕋᕐᕕᖏᑦ ᐃᖃᓗᒃᑑᑦᑎᐊᕐᒥ, 
ᐃᒡᓗᓕᒑᕐᔪᖕᒥ, ᓴᓂᕋᔭᖕᒥ, ᐊᒻᒪᓗ ᑎᑭᕋᕐᔪᐊᕐᒥ 
ᐊᓯᔾᔨᖅᑕᐅᔪᓐᓇᕐᓂᐊᕐᒪᑕ. ᐊᕙᑎᓕᕆᔨᒃᑯᑦ 2009-
2010-ᒥ ᐊᑭᑐᔪᖅᑐᕈᑎᒃᓴᖏᑦ ᓴᓂᕐᕙᐃᓯᒪᔪᒪᔪᑦ 
$100,000-ᓂᒃ ᓄᑖᓐᖑᕆᐊᖅᑎᑕᐅᔪᓐᓇᕐᓂᐊᕐᒪᑕ 
ᓴᓇᔭᐅᒃᑲᓂᕐᓗᑎᒡᓗ ᐆᒪᔪᓕᕆᔨᑦ ᑎᑎᕋᕐᕕᖏᑦ 
ᐊᒻᒪᓗ ᖃᐅᔨᓴᐃᕝᕕᖏᑦ ᓄᓇᕗᓕᒫᒥ. 
ᐊᑭᑐᔪᖅᑐᕈᑎᒃᓴᑦ ᐊᑐᐃᓐᓇᕈᖅᐸᑕ, ᒪᓕᒐᓕᐅᖅᑏᑦ 
ᐊᕙᑎᓕᕆᔨᒃᑯᓐᓂᒃ ᐊᔭᐅᖅᑐᐃᒃᑲᓐᓂᕈᒪᔪᑦ ᓄᑖᓂᒃ 
ᐆᒪᔪᓕᕆᕕᖕᓂᒃ ᑎᑎᕋᕐᕕᖕᓂᒃ ᓴᓇᖁᓪᓗᒋᑦ 
ᑕᐃᒃᑯᓇᓂ ᓄᓇᓕᖕᓂ ᑎᑎᕋᕐᕕᖏᑦ 
ᓄᑕᐅᔪᓐᓃᖅᐸᓪᓕᐊᑎᓪᓗᒋᑦ. 
 
ᐊᕙᑎᓕᕆᔨᒃᑯᑦ 2009-2010-ᒥ 
ᐊᑭᑐᔪᖅᑐᕈᑎᒃᓴᖏᑦ ᐃᓚᓕᐅᔾᔨᓯᒪᔪᑦ 
$1,845,000-ᓂᒃ ᑮᓇᐅᔭᖃᖅᑎᑕᐅᔪᓐᓇᕐᓂᐊᕐᒪᑕ 
ᒥᑭᔫᑏᑦ ᐊᑭᑐᔪᑦ ᐱᓕᕆᐊᖑᔪᒪᔪᑦ. ᑕᒪᒃᑯᐊ  

ᒥᑭᔫᑏᑦ ᐱᔾᔪᑎᖃᓗᐊᖅᑐᑦ ᐊᓯᔾᔨᖅᑕᐅᓂᐊᕐᓂᖏᑦ 
ᐃᖏᕐᕋᔾᔪᑏᑦ ᐊᒻᒪᓗ ᐱᖁᑎᕐᔪᐊᑦ 
ᓴᓇᔭᐅᕙᓪᓕᐊᓯᒋᐊᕈᓐᓇᕐᓂᐊᕐᒪᑕ 
ᒥᕐᖑᐃᖅᓯᕐᕕᖕᓂ. ᒪᓕᒐᓕᐅᖅᑏᑦ ᐃᑲᔪᖅᓱᐃᔪᑦ 
ᓄᓇᕗᒻᒥ ᒥᕐᖑᐃᖅᓯᕐᕖᑦ ᐱᕈᓐᓇᒃᓴᖅᑕᐅᓂᖏᓐᓂᒃ 
ᐊᒻᒪᓗ ᓂᕆᐅᒃᐳᑦ 
ᐱᕙᓪᓕᐊᓂᖃᑦᑎᐊᕐᓂᐊᕐᓂᖏᓐᓂᒃ ᐊᒻᒪᓗ 
ᐊᑐᓕᖅᑎᑕᐅᕙᓪᓕᐊᓂᐊᕐᓂᖏᑦ ᐊᐅᓚᑦᑎᔾᔪᑏᑦ 
ᐸᕐᓇᐅᑎᖏᑦ ᐃᑦᑕᕐᓂᓴᖃᕐᕕᖕᓄᑦ ᓲᕐᓗ ᑰᑦ 
ᑲᖏᕐᔪᐊᕐᒥ ᐊᒻᒪᓗ ᓴᕐᕙᖅᑑᕐᒥ. ᒪᓕᒐᓕᐅᖅᑏᑦ 
ᓂᕆᐅᒃᐳᑦ ᑐᓴᐅᒪᑎᑕᐅᓂᐊᕐᓂᕐᒥᖕᓂᒃ ᐃᖃᓗᐃᑦ 
ᑰᖓᓂ ᐃᑳᕈᑎᓕᐊᕆᔭᐅᓂᐊᖅᑑᑉ ᒥᒃᓵᓄᑦ.  
 
ᕕᕝᕗᐊᕆ 8, 2008-ᒥ, ᑲᓇᑕᐅᑉ ᒐᕙᒪᒃᑯᖏᑦ 
ᐊᒻᒪᓗ ᓄᓇᕗᑦ ᒐᕙᒪᒃᑯᑦ ᓇᓗᓇᐃᖅᓯᓚᐅᖅᓯᒪᔪᑦ 
ᑲᓇᑕᐅᑉ ᒐᕙᒪᒃᑯᖏᑦ ᒫᓂ $1.6 ᒥᓕᐊᓐᓂᒃ 
ᐃᓕᓯᓂᐊᕐᓂᖏᓐᓂᒃ ᑖᔅᓱᒧᖓ ᐃᑳᕈᒻᒧᑦ. ᑖᓐᓇ 
ᓇᓗᓇᐃᖅᑕᐅᓚᐅᖅᑐᖅ “ᑲᓇᑕᒥ 
ᐃᓄᓕᕆᔨᑐᖃᒃᑯᑦ ᑐᓂᓯᓂᐊᕐᓂᖏᓐᓂᒃ 
$838,669-ᓂᒃ ᐅᑭᐅᖅᑕᖅᑐᒥ 
ᑮᓇᐅᔭᓕᐅᕋᓱᐊᕐᓂᕐᒧᑦ ᑐᕌᖓᑎᑕᐅᓗᓂ, ᐊᒻᒪᓗ 
ᐅᓇᑕᖅᑐᒃᓴᒃᑯᑦ ᐃᓕᓯᓂᐊᕐᓂᖏᓐᓂᒃ $800,000 
ᐅᖓᑖᓃᑦᑐᓂᒃ ᑎᑎᕋᐅᔭᖅᑕᐅᔪᓐᓇᕐᓂᐊᕐᒪᑦ 
ᓴᓇᔭᐅᓗᓂᓗ ᐃᑳᕈᑦ, ᐊᒻᒪᓗ ᐊᐅᓚᑕᐅᓂᐊᖅᖢᓂ 
ᑲᓇᑕᐅᑉ ᒐᕙᒪᒃᑯᖏᑦᑕ ᐱᓕᕆᐊᓐᖑᖅᑎᓯᒪᔭᖓᑦ 
ᐊᖅᑯᑕᐅᓗᓂ.” 
 
ᐃᒃᓯᕙᐅᑖᖅ, ᒫᑦᓯ 6, 2008-ᖑᑎᓪᓗᒍ, 
ᐊᕙᑎᓕᕆᔨᒃᑯᑦ ᒥᓂᔅᑕᖓᑦ ᒪᓕᒐᓕᐅᕐᕕᖕᒥ 
ᓇᓗᓇᐃᖅᓯᓚᐅᖅᓯᒪᔪᖅ ᓄᓇᕗᑦ ᒐᕙᒪᒃᑯᑦ 
ᐸᕐᓇᐅᓯᐅᕐᓂᖏᓐᓂᒃ ᐊᑐᖅᓯᒪᔪᑦ 
ᐊᑐᖅᑕᐅᒃᑲᓐᓂᕈᓐᓇᕐᓂᖏᑦᑕ ᒥᒃᓵᓅᖓᔪᓂᒃ. 
ᐊᕙᑎᓕᕆᔨᒃᑯᑦ ᑕᓪᓕᒪᓄᑦ ᐊᕐᕌᒍᓄᑦ 
ᐊᑭᑐᔪᖅᑐᕈᑎᒃᓴᑦ ᐸᕐᓇᐅᑎᖏᑦ ᐃᓚᓕᐅᔾᔨᓯᒪᔪᑦ 
ᓂᐅᕕᕈᑎᒃᓴᓂᒃ ᐊᑐᒃᑲᓐᓂᕈᓐᓇᖅᑐᓄᑦ 
ᐊᑐᖅᑐᒃᓴᓂᒃ ᓱᓇᒃᑯᑖᓂᒃ ᐊᒻᒪᓗ ᐊᔾᔭᖅᓯᔪᓄᑦ 
ᐃᓕᓯᕕᐅᖃᑦᑕᕈᓐᓇᕐᓂᐊᖅᑐᓂᒃ. ᑲᑎᓕᒫᖅᖢᒋᑦ  
$900,000-ᓂᒃ ᐊᑐᕐᓂᐊᖅᑐᑦ 2010-11-ᒥ ᐊᒻᒪᓗ 
2011-12-ᒥ.  
 
ᒥᓂᔅᑕᐃᑦ ᐅᖃᐅᓯᖏᑦᑎᒍᑦ ᒫᑦᓯ 6, 2008-ᒥ, 
ᒥᓂᔅᑕ ᐅᖃᓚᐅᖅᓯᒪᖕᒥᔪᖅ ᓴᖅᑭᑦᑎᓂᐊᕐᓂᕐᒥᖕᓂᒃ 
“ᓄᑖᓂᒃ ᐱᖁᔭᕐᔪᐊᕐᓂᒃ ᓄᓇᕗᑦ ᒐᕙᒪᒃᑯᓐᓂᒃ 
ᐱᔪᓐᓇᕐᓂᖅᑖᖅᑎᑦᑎᔾᔪᑎᓂᒃ 
ᒥᒃᖠᒋᐊᖅᑕᐅᒃᑲᓐᓂᕈᓐᓇᕐᓂᐊᕐᒪᑕ, 
ᐊᑐᒃᑲᓐᓂᕈᓐᓇᕐᓂᐊᕐᒪᑕ, 
ᐅᑎᖅᑎᑕᐅᔪᓐᓇᕐᓂᐊᕐᒪᑕ, ᐊᒻᒪᓗ 
ᐊᑐᖅᑕᐅᒃᑲᓐᓂᕈᓐᓇᕐᓂᐊᕐᒪᑕ ᑕᖏᓖᑦ ᐃᖅᑲᑯᑦ.”  

ᒪᓕᒐᓕᐅᖅᑏᑦ ᓂᕆᐅᒃᐳᑦ ᑕᒪᑐᒪ 
ᐱᕙᓪᓕᐊᑎᑕᐅᓂᐊᕐᓂᖓᓂᒃ ᐊᒻᒪᓗ 
ᐃᖅᑲᓇᐃᔭᖃᑎᖃᕈᓐᓇᕐᓂᐊᕐᓂᕐᒥᖕᓂᒃ ᐱᔅᓂᓯᓂᒃ 
ᐊᒻᒪᓗ ᐅᓯᑲᖅᑕᖅᑎᓂᒃ ᕿᓈᓗᑎᒃ ᖃᓄᖅ 
ᐊᒃᑕᑯᐃᑦ ᑕᒫᓐᖓᑦ 
ᐊᐅᓪᓚᖅᑎᑕᐅᔪᓐᓇᕐᓂᐊᕐᓂᖏᓐᓂᒃ.  
 
ᐃᒃᓯᕙᐅᑖᖅ, ᑕᒪᔾᔭ ᒪᑐᐃᖅᓯᒋᐊᕈᑎᒃᑲ 2009-
2010 ᐊᑭᑐᔪᖅᑐᕈᑎᒃᓴᕆᔭᐅᔪᒪᔪᓂᒃ ᐱᔾᔪᑎᓖᑦ 
ᐊᕙᑎᓕᕆᔨᒃᑯᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᑲᑎᒪᔩᑦ ᐅᖃᐅᓯᒃᓴᑐᐃᓐᓇᖃᖅᑳᑦ? ᒥᔅᑕ ᓂᓐᖓᖅ. 
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒥᓂᔅᑕᐅᔪᖅ ᐅᖃᐅᓯᖃᖅᑲᐅᒻᒪᑦ ᒥᑭᓐᓂᖅᓴᓂᒃ 
ᐊᑭᑐᔫᑎᓄᑦ ᐊᑐᖅᑐᒃᓴᐅᓂᖅᑐᓂᑦ ᓄᓇᕗᑦ 
ᐃᓗᐊᓂ. ᑰᒑᕐᔪᖕᒥ 
ᐆᒪᔪᓕᕆᔨᖃᓐᖏᒃᑲᓗᐊᖅᑎᓪᓗᑕ 
ᐱᑕᖃᖃᑦᑕᓚᐅᕋᓗᐊᖅᑐᒍᑦ ᑭᓯᐊᓂ 
ᓄᑕᐅᓐᖏᑦᑐᓂᒃ ᐅᒥᐊᖃᕐᒪᑕ ᑕᐃᑲᓂ, ᐃᑯᒪᓂᒡᓗ 
ᑖᒃᑯᐊ ᒥᑭᓐᓂᖅᓴᐅᖅᑰᖅᑐᑦ ᐊᑭᑐᔫᑎᓄᑦ 
ᐊᑐᖅᑐᒃᓴᓕᐊᖑᓇᔭᖅᑐᑦ. 
 
ᐊᒻᒪᓗ ᑕᐃᑲᓂ ᐊᕐᕙᖕᓂᐊᖅᑐᖃᓚᐅᖅᖢᓂ ᐊᒻᒪᓗ 
ᑑᒑᓕᒃᑕᖃᖅᑐᖃᖃᑦᑕᓚᐅᖅᖢᓂ. ᑖᒃᑯᐊ 
ᓴᑉᐳᓐᓂᐊᖅᑕᐅᓯᒪᔪᑦ ᐆᒪᔪᑦ ᒪᕐᕈᐃᖑᔫᑎᓪᓗᒋᑦ 
ᐱᓕᕆᐊᖑᖃᑦᑕᖅᑐᑦ ᑖᒃᑯᐊ ᐊᐅᔭᒃᑯᑦ 
ᖃᐅᔨᓴᖅᑕᐅᔭᕆᐊᖃᖃᑦᑕᕐᒪᑕ. ᐃᓛᒃ 
ᐊᕐᕙᕐᓂᐊᖅᑐᖃᖃᑦᑕᓚᐅᖅᖢᓂ ᑕᒪᓐᓇ 
ᖃᐅᔨᓴᖅᑕᐅᓂᐊᖃᑦᑕᖅᑎᓪᓗᒍ, ᓄᓇᓖᑦ  
ᓄᓇᒋᔭᖅᐳᑦ ᐊᐱᖅᓱᕐᓂᖃᖃᑦᑕᕐᒪᑕ ᐊᕐᕖᑦ 
ᖃᐅᔨᓴᖅᑕᐅᓇᔭᖅᐸᑕ.  
 
ᓲᕐᓗ ᐱᖁᑎᑖᕆᐊᖃᕋᔭᕐᒪᑕ ᐅᒥᐊᓂᒃ, ᐃᑯᒪᓂᒃ. 
ᒥᓂᔅᑕᐅᔪᖃᐃ ᐸᕐᓇᐃᓯᒪᕚ ᓄᓇᓖᑦ  

ᓯᕗᓂᑦᑎᓐᓂ ᐅᒥᐊᖅᑖᕈᓐᓇᖁᓪᓗᒋᑦ ᑕᐃᑯᓐᖓ 
ᖃᐅᔨᓴᕆᐊᖅᑐᕐᓗᑎᒃ ᑕᒪᒃᑯᓄᖓ 
ᐅᖃᐅᓯᕆᓵᖅᑲᐅᔭᒃᑲᓐᓂᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓂᓐᖓᖅ. ᐃᖅᑲᐃᑎᑦᑎᔪᒪᓪᓗᖓ ᒪᓕᒐᓕᐅᖅᑎᓂᑦ 
ᒫᓐᓇ ᐅᖃᐅᓯᒃᓴᑐᐃᓐᓇᕐᓂᒃ ᐱᒐᑦᑕ, ᐊᐱᖅᑯᑎᓄᑦ 
ᓅᓐᓂᐊᕆᓪᓗᑕ. ᐅᖃᐅᓯᒃᓴᑐᐃᓐᓇᕐᓃᒃᑲᑦᑕ 
ᒫᓐᓇᐅᔪᖅ ᐃᖅᑲᐃᑎᑦᑎᔪᒪᓪᓗᖓ. 
ᐊᐱᖅᑯᑎᒃᓴᖃᖅᑲᐅᖕᒪᑦ ᑖᓐᓇ ᐅᖃᐅᓯᕆᓂᐊᕐᒪᒍ 
ᐊᐱᖅᑯᑎᓂᒃ ᑖᒃᑯᐊ ᐊᑐᓂᑦ ᒪᑉᐱᒐᐃᑦ 
ᑲᒪᒋᒋᐊᓕᕈᑦᑎᒍᑦ. ᒥᔅᑕ ᓂᓐᖓᖅ.  
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐃᑦᑖ, ᓯᕗᒧᐊᓗᐊᓕᕐᓂᕋᒪ ᐊᐱᕆᒋᐊᕐᓂᐊᕆᕙᕋ 
ᐅᐊᑦᑎᐊᕈ ᑖᒃᑯᐊ ᑲᒪᒋᓕᕈᑦᑎᒍᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑎᕐᓂᒃ ᐱᓯᒪᔪᓐᓃᕋᒪ. 
ᒫᓐᓇ ᐊᑐᓂᑦ ᑖᒃᑯᐊ ᒪᑉᐱᒐᑦ 
ᐅᖃᐅᓯᕆᕙᓪᓕᐊᓂᐊᓕᕋᑦᑎᒍᑦ. I-3 ᒪᑉᐱᒐᖅ. 
ᐊᕙᑎᓕᕆᔨᒃᑯᑦ. ᖃᓄᐃᓕᐅᕈᑎᖏᓐᓄᑦ 
ᐊᐅᓚᑦᓯᔾᔪᑏᑦ. ᑲᑎᖦᖢᒋᑦ ᐊᑭᓕᐅᑎᒃᓴᖅ. 
$1,685,000. ᒥᔅᑕ ᓂᓐᖓᖅ. 
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᒡᕙᓂ ᐊᐱᕆᔪᒪᔭᕋ ᒥᓂᔅᑕᐅᔪᖅ 
ᐊᕙᑎᓕᕆᔨᒃᑯᓐᓄᑦ. ᑖᓐᓇ ᐅᖃᐅᓯᕆᖅᑲᐅᔭᕋ 
ᒥᓂᔅᑕᒧᑦ ᒪᓕᒃᖢᒍ, ᐸᕐᓇᐃᓯᒪᕕᓯᖃᐃ ᑕᒪᒃᑯᐊ 
ᐅᒥᐊᑦ ᐃᑯᒪᐃᓪᓗ, ᓄᑖᓂᒃ ᐱᑎᑕᐅᓇᔭᕐᒪᖔᑕ 
ᑕᒪᒃᑯᓂᖓ ᑰᒑᕐᔪᖕᒥᐅᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓂᓐᖓᖅ. ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᖢᒍ 
ᐊᐱᖅᑯᑎᖃᕐᒪᑦ ᑕᒪᑐᒥᖓ.  
 
ᓯᕗᓪᓕᖅᐹᒥᒃ ᐅᖃᒃᑲᓐᓂᕈᒪᓪᓗᖓ, ᐄ, 
ᑕᐃᒪᓐᓇᐃᑦᑎᐊᖅᑐᑦ  

ᐆᒪᔪᓕᕆᔨᑕᖃᖃᑦᑕᕐᒪᑦ ᑕᒪᐃᓐᓂᒃ ᓄᓇᓕᖕᓂᒃ 
ᑕᒪᒃᑯᐊᓗ ᐱᒻᒪᕆᐊᓘᓪᓗᑎᒃ ᓄᓇᖅᑲᑎᖏᓐᓂᒃ 
ᐃᑲᔪᕆᐊᖃᑦᑕᕋᔭᕐᓂᕐᒧᑦ. ᒫᓐᓇ ᐱᓕᕆᖃᑎᒋᔭᖅᐳᑦ 
ᑰᒑᕐᔪᖕᒥᐅᑦ ᑕᐃᓐᓇ ᐃᓐᓄᒃᑕᐅᔪᓐᓇᖁᓪᓗᒍ ᐊᒻᒪᓗ 
ᐃᒡᓗᒃᓴᖃᓐᖏᓐᓂᖓᓅᖓᖕᒪᑦ ᒫᓐᓇᐅᔪᖅ 
ᐱᑕᖃᓐᖏᓐᓂᖏᓐᓄᑦ.  
 
ᑖᒃᑯᐊ ᐱᖁᑎᑖᖑᕙᒃᑐᑦ ᐊᓯᔾᔨᖃᑦᑕᕐᓂᖏᓐᓄᑦ 
ᐋᖅᑭᒃᓯᓯᒪᒐᑦᑕ ᕿᑎᕐᒥᐅᓂᒃ ᖁᕐᓗᖅᑑᒥ. ᑕᐃᓐᓇ 
ᐊᖓᔪᖅᑳᕆᔭᐅᔪᖅ ᑕᒪᑐᒧᓐᖓ ᑐᓂᔭᐅᖃᑦᑕᕐᒪᑦ 
ᑐᒃᓯᕋᐅᑎᓂᒃ.  
 
ᑕᐃᓐᓇ ᖁᕐᓗᖅᑑᕐᒥ ᑲᒪᔨᐅᔪᖅ 
ᐱᖁᑎᑖᖑᔭᕆᐊᓕᖕᓂᒃ ᑐᓴᖅᑎᑕᐅᒃᐸᑦ, ᑖᓐᓇ 
ᕿᒥᕐᕈᔭᐅᒋᐊᕋᔭᖅᑐᑦ. ᑕᒪᒃᑯᐊ $75,000 
ᐋᖅᑭᒃᓯᓯᒪᒐᑦᑕ ᓲᕐᓗ ᐊᑐᖅᑕᐅᔪᓐᓇᕋᔭᖅᑐᖅ 
ᑕᒪᒃᑯᓄᓐᖓ ᑐᕌᖓᓂᐊᖅᑐᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓯᐅᑦᓴᒃ. ᐊᑎᕐᓂᒃ ᐱᓯᒪᔪᓐᓃᕋᒪ ᒥᓂᔅᑕᒧᑦ 
ᐅᖃᕈᒪᔪᓂᒃ. ᒪᒃᐱᒐᖅ I-2, ᐅᐊᑎᐊᕈᐊᐃ, I-3. ᒥᔅᑕ 
ᐊᕐᕚᕐᓗᒃ.  
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᑦᓯ 6, 
2008-ᖑᑎᓪᓗᒍ ᒥᓂᔅᑕ ᐅᖃᓚᐅᕐᒪᑦ 
ᖃᐅᔨᓴᖅᑎᓂᒡᒎᖅ ᑎᓕᓯᓂᐊᕋᒥᒃ, ᑖᓐᓇ ᒥᔅᑕ ᓯᐊᓪ 
ᐅᖃᐅᓯᕆᐱᓪᓚᖅᑲᐅᔭᖓ, ᑕᒪᒃᑯᐊ ᐃᒥᒐᒃᑯᕖᑦ 
ᐊᓯᖏᓪᓗ ᓴᐅᔭᐅᒃᑲᓂᐊᖅᑕᐅᑎᒃᓴᖏᓐᓄᑦ. ᑭᓯᐊᓂ 
ᐅᕙᓂ ᐊᑭᑐᔪᖅᓯᐅᑎᓂ 2010-11-ᒥ ᑭᓯᐊᓂ 
ᑮᓇᐅᔾᔭᒃᑕᐅᓯᒪᖕᒪᑦ, ᓲᖅ ᑖᓐᓇ 
ᑭᖑᕙᕆᐊᖅᓯᒪᒻᒪᖔᑦ ᑐᓴᕈᒪᔪᖓ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ 
ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ ᑖᓐᓇ 
ᐊᐱᕆᖕᒪᑦ. ᑖᓐᓇ ᐊᕐᕌᒎᓂᐊᖅᑐᒨᖓᔫᔭᖅᑐᖅ 
ᐊᓯᖏᓐᓂᒃ ᑮᓇᐅᔭᓂᒃ ᑕᒪᑐᒧᖓ ᑐᕌᖓᓂᐊᖅᑐᒥᒃ 
ᐱᓯᒪᒐᑦᑕ ᓄᓇᕗᑦᒥ ᖃᓄᖅᑑᕈᑕᐅᔪᒪᔪᓅᖓᔪᒥᒃ 
ᐱᓂᐊᕐᓂᖓᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓯᐅᑦᓴᒃ. ᒥᔅᑕ ᐊᕐᕚᕐᓗᒃ 
 
ᐊᕐᕚᕐᓗᒃ: ᖁᔭᓐᓇᒦᒃ. ᐅᕙᓂ ᓇᓗᓇᐃᔭᖅᓯᒪᔪᓂ 
ᐅᖃᖅᓯᒪᒻᒥᖕᒪᑦ ᖃᐅᔨᓴᕐᓂᐊᕐᒪᑕᒎᖅ ᒪᓕᒐᒃᓴᓂᒃ 
ᐋᖅᑭᒃᓯᔪᒪᓪᓗᑎᒃ. ᐅᓇ ᖃᐅᔨᓴᕐᓂᕆᔭᓯ 
ᒪᓕᒐᓕᐅᕐᕕᐅᑉ ᐃᓗᐊᓂ ᓴᖅᑭᓛᖅᐸ ᐊᒻᒪᓗ ᖃᖓ 
ᑖᓐᓇ ᒪᓕᒐᒃᓴᖅ ᑕᕝᕙᓂ ᓴᖅᑭᑕᐅᔪᒫᖅᐸ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ 
ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᒃᑯᐊ ᒪᓕᒐᐃᑦ, 
ᐊᑐᐊᒐᐃᑦ ᐱᓕᕆᐊᖑᕙᓪᓕᐊᖕᒪᑕ ᐊᒻᒪᓗ 
ᒪᓕᒐᓕᐅᖅᑏᑦ ᓵᖓᓄᑦ ᐃᓕᔭᐅᓂᐊᖅᑐᑦ 
ᖃᑯᒍᑭᐊᖅ ᐊᕐᕌᒍᒨᓇᔭᖅᑐᖅ. ᖁᔭᓐᓇᒦᒻᒪᕆᐊᓗᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓯᐅᑦᓴᒃ. ᐊᑎᕐᓂᒃ ᐱᓯᒪᔪᓐᓃᕋᒪ. ᐊᕙᑎᓕᕆᔨᒃᑯᑦ. 
ᓇᐃᓪᓕᒋᐊᖅᓯᒪᔪᒃᑯᑦ. ᐱᓇᓱᐊᒐᕐᓂᒃ ᐊᐅᓚᑦᓯᓂᖅ. 
ᐊᑭᑐᔫᑎᓄᑦ ᐊᑐᖅᑐᒃᓴᐃᑦ. $1,685,000. 
ᐊᖏᖅᐱᓯ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᕐᓗᒍ I-2-ᒧᑦ. 
ᓇᐃᓪᓕᒋᐊᖅᓯᒪᔫᒃᑰᖓᔪᖅ. ᐊᕙᑎᓕᕆᔨᒃᑯᑦ. 
ᓇᓗᓇᐃᔭᖅᑕᐅᓯᒪᔪᑦ  

ᐊᑐᖅᑐᒃᓴᓕᐊᑦ ᐊᑭᑐᖅᑐᒋᑦ. ᑲᑎᑦᑐᒋᑦ 
ᐊᑭᑐᔪᖅᑐᕈᑎᒃᓴᐃᑦ. $1,685,000.  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᑲᑎᒪᔩᑦ 
ᐊᖏᖅᐹᑦ ᐊᕙᑎᓕᕆᔨᒃᑯᑦ ᐱᐊᓂᒃᑕᐅᖕᒪᑕ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᑕᐃᒪᓕ 
ᒥᓂᔅᑕᐅᔪᖅ ᐊᐱᕆᔪᒪᓕᕐᒥᔭᕋ ᑭᖑᓪᓕᖅᐹᒃᑯᑦ 
ᐅᖃᐅᓯᒃᓴᖃᕐᓂᐊᕐᒪᖔᑦ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᕈᒪᔭᒃᑲ 
ᒪᓕᒐᓕᐅᖅᑎᐅᖃᑎᒃᑲ. ᑕᐃᒪᓐᓇ 
ᐊᔪᕐᓇᕐᓂᖅᓴᐅᓂᐊᕋᓱᒋᖅᑲᐅᔭᕋᓗᐊᕋ 
ᐱᐊᓂᑳᓪᓚᒃᑲᑕ. 
 
ᑖᒃᑯᐊᓗ ᐃᖅᑲᓇᐃᔭᖅᑎᒃᑲ ᖁᔭᓐᓇᒦᖅᖢᒋᑦ 
ᐸᕐᓇᐃᑦᑎᐊᖅᓯᒪᖕᒪᑕ, ᐃᓛᒃ ᑕᒡᕙᓂ 
ᐅᖃᐅᓯᕆᓂᐊᖅᑕᑦᑎᓐᓂ ᐋᖅᑭᒃᓯᑦᑎᐊᖅᓯᒪᖕᒪᑕ. 
ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
(ᑐᓵᔨᑎᒎᕈᓐᓃᖅᑐᖅ) ᐃᖅᓱᒃᑏ, ᑖᒃᑯᐊ 
ᐃᑲᔪᖅᑎᒋᖅᑲᐅᔭᖏᑦ ᐊᓂᑎᑲᐃᓐᓇᕈᓐᓇᕈᕕᒋᑦ. 
 
ᐃᒃᓯᕙᐅᑕ (ᐸᐅᓗᓯ)(ᑐᓵᔨᑎᒍᑦ): ᑲᑎᒪᓚᐅᕐᒥᑕ. 
ᑕᐃᒪ ᐊᐱᕆᔪᒪᓕᕐᒥᔭᕋ ᓯᕗᓕᖅᑎᐅᔪᖅ ᐋᕆᐊᒃ 
ᒪᑐᐃᖅᓯᔾᔪᑎᖏᓐᓂ ᐅᖃᐅᓯᔅᓴᖃᕐᒪᖔᑦ.  
 
ᒪᓕᒐᒃᓴᖅ 01 - ᐃᓚᒋᐊᕈᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2009-2010 
- ᖁᑦᑎᓐᓂᖅᐹᑦ ᑲᑎᒪᔨᖏᑦ ᐊᒻᒪᓗ 
ᒐᕙᒪᐅᖃᑎᒌᑦᑐᓕᕆᔨᒃᑯᑦ - ᑲᑎᒪᔨᕋᓛᓂᑦ 
ᐃᓱᒪᒃᓴᖅᓯᐅᖅᑕᐅᓂᖓ 

 
ᓯᕗᓪᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐅᓐᓄᓴᒃᑯᑦ  

ᒪᓕᒐᓕᐅᖅᑏᓪᓗ. ᖁᕕᐊᓱᑦᑐᖓ ᓯᕗᓪᓕᖅᐹᒥ 
ᓵᑦᑎᓐᓃᑦᑐᓐᓇᕋᒪ ᓯᕗᓕᖅᑎᐅᓪᓗᖓ ᐊᒻᒪᓗᑦᑕᐅᖅ 
ᒥᓂᔅᑕᐅᓪᓗᖓ ᒐᕙᒪᓕᕆᔨᒃᑯᓐᓄᑦ.  
 
2009-2010-ᒧᑦ ᐊᑭᑐᔫᑎᓄᑦ ᐸᕐᓇᐅᑎᑦ 
$100,000 ᓴᓂᕐᕙᖅᑕᐅᓯᒪᔪᑦ ᑭᖑᖅᑕᐅᔾᔪᑎᔅᓴᓄᑦ 
ᐊᓪᓚᕝᕕᒻᒥ ᐃᓗᓕᖏᓐᓄᑦ ᒥᓂᔅᑕᐃ 
ᐊᓪᓚᕝᕕᖏᓐᓂ. ᑕᐃᒪᓐᖓᑦ 
ᓄᓇᕘᖃᓕᓚᐅᖅᑎᓪᓗᑕ, ᐊᕐᕌᒍᑦ ᖁᓕᐅᓕᖅᑐᑦ, 
ᓄᑖᓂ ᐱᓚᐅᖅᓯᒪᓐᖏᒻᒪᑕ ᐊᓪᓚᕕᒻᒥ ᒪᑯᓂᖓ 
ᑭᖑᕕᖅᑕᐅᓚᐅᖅᓯᒪᓐᖏᒻᒪᑕ ᐊᓪᓚᕝᕖᑦ ᐃᓗᓕᖏᑦ 
ᐃᒃᓯᕙᐅᑕᖏᓪᓗ ᐊᓪᓚᕕᔅᓯᐅᑎᓂᑦ.  
 
ᑖᒃᑯᐊ ᐱᔾᔪᑎᖃᖅᑯ ᑭᖑᕝᕕᐅᔾᔪᑎᐅᒐᔭᖅᑐᓂᑦ 
ᑭᐱᓂᑦ ᓵᓂᑦ ᐊᓐᓄᕌᒃᑯᕕᓐᓂ, ᐸᐃᑉᐹᓂ 
ᑐᖅᑯᖅᑐᐃᓂ, ᐃᒃᓯᕙᐅᑕᕐᓂᑦ, ᑲᑎᒪᑎᓪᓗᒋᑦ 
ᓵᒥᐊᒻᒪᓗ ᐊᓯᖏᓐᓂᑦ ᑕᐃᒪᓐᓇᐃᑦᑐᕈᔪᓐᓂᑦ. 
ᐊᒻᒪᓗ ᑕᕝᕙᓂ ᓄᓇᓕᓐᓃᑦᑐᓂᑦ ᓂᐅᕕᕐᕕᓐᓂ 
ᓂᐅᕕᕈᒪᕙᕗᑦ ᐱᔪᓐᓇᕐᓂᕗᑦ ᒪᓕᓪᓗᒍ, 
ᐱᑕᖃᖅᐸᑕ ᑕᕝᕙᓂ ᓂᐅᕕᕐᕕᐅᔪᒥ. ᐃᖃᓗᐃᑦ 
ᐊᓯᖏᓐᓂ ᐱᔭᕆᐊᖃᕈᑦᑕ ᑎᑭᓴᐃᔭᕆᐊᖃᕈᑦᑕ 
ᐅᒥᐊᕐᔪᐊᖅᑕᖃᕐᓇᑎᓪᓗᒍ ᑖᒃᑯᐊ ᐱᓇᓱᓛᖅᑕᕗᑦ.  
 
ᐃᒃᓯᕙᐅᑖᖅ, ᑕᕝᕙ ᑖᓐᓇ ᒪᑐᐃᕈᑎᒋᔭᕋ 
ᐃᓱᓕᖅᖢᓂ ᐊᒻᒪᓗ ᖁᕕᐊᓱᓐᓂᐊᖅᐳᖓ 
ᑭᐅᑲᑕᒋᐊᔅᓴᖅ ᑖᒃᑯᐊ ᒪᓕᒐᓕᐅᖅᑎᑦ 
ᐊᐱᖅᑯᑎᖏᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ 
ᐋᕆᐊᒃ. ᑲᑎᒪᔨᑐᐃᓐᓇᐃᑦ ᑲᑎᒪᔨᕋᓛᑦ 
ᐃᔅᓯᕙᐅᑕᖓ ᐅᖃᐅᓯᔅᓴᖃᖅᑲ ᒪᑐᐃᖅᓯᒍᑎᓂᒃ? 
ᒥᔅᑕ ᓂᖏᐅᖓᓐ. 
 
ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᕕᐊᓱᒃᑐᖓ ᓇᐃᓈᖅᓯᒪᔪᓂᒃ ᒪᑐᐃᖅᓯᔾᔪᑎᓂᒃ 
ᐅᖃᓕᒫᕈᓐᓇᕋᒪ ᑭᒡᒐᖅᑐᖅᖢᒋᑦ 
ᒪᓕᒐᓕᐅᖅᑎᑐᐃᓐᓇᐃᑦ ᑲᑎᒪᔨᖏᑦ, 
ᑲᑎᒪᑐᐃᓐᓇᕈᑎᖃᓯᒋᐊᕐᓂᐊᖅᑎᓪᓗᑕ 2009-2010 
ᐊᑭᑐᔪᖅᑐᕈᑎᒃᓴᓂᒃ ᖁᑦᑎᓐᓂᖅᐹᑦ ᑲᑎᒪᔨᖏᑦ 
ᐊᒻᒪᓗ ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ. 
 
ᖁᑦᑎᓐᓂᖅᐹᑦ ᑲᑎᒪᔨᖏᑦ ᐊᒻᒪᓗ 
ᒐᕙᒪᐅᖃᑎᒌᑦᑐᓕᕆᔨᒃᑯᑦ 2009-2010 
ᐊᑭᑐᔪᖅᑐᕈᑎᒃᓴᖏᑦ ᐃᓚᓕᐅᔾᔨᓯᒪᔪᑦ $100,000-
ᓂᒃ  

ᒥᓂᔅᑕᐃᑦ ᑎᑎᕋᕐᕕᖏᓐᓂ ᐃᒡᓗᓯᐅᑏᑦ ᓱᓇᒃᑯᑖᑦ 
ᐊᓯᔾᔨᖅᑕᐅᔪᓐᓇᕐᓂᐊᕐᒪᑕ. ᒪᓕᒐᓕᐅᖅᑏᑦ 
ᖃᐅᔨᒪᔪᑦ ᐃᓛᓐᓂᓚᐅᓱᖓᖅ ᑕᒪᒃᑯᐊ 
ᐊᓯᔾᔨᖅᑕᐅᖃᑦᑕᕆᐊᖃᕐᓂᖏᓐᓂᒃ ᐊᒻᒪᓗ 
ᑕᒪᑐᒥᖓ ᐱᒋᐊᖅᑕᐅᔪᒪᔪᒥᒃ ᐃᑲᔪᖅᓱᐃᓪᓗᑎᒃ.  
 
ᐃᒃᓯᕙᐅᑖᖅ, ᑕᒪᔾᔭ ᒪᑐᐃᖅᓯᒋᐊᕈᑎᒃᑲ 2009-
2010 ᐊᑭᑐᔪᖅᑐᕈᑎᒃᓴᕆᔭᐅᔪᒪᔪᓂᒃ ᐱᔾᔪᑎᓖᑦ 
ᖁᑦᑎᓐᓂᖅᐹᑦ ᑲᑎᒪᔨᖏᑦ ᐊᒻᒪᓗ 
ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓂᖏᐅᖓᓐ. ᑕᐃᒪ 20-ᒥᓂᑦᓯᓂᒃ 
ᓄᖅᑲᑲᐃᓐᓇᕐᓂᐊᕋᑦᑕ ᒫᓐᓇ. 
 
>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ 15:01ᒥ ᐊᒻᒪ 
ᐱᒋᐊᒃᑲᓐᓂᖅᑐᑎᒃ 15:29ᒥ 
 
ᐃᒃᓯᕙᐅᑕᖅ: ᐱᒋᐊᕐᓂᐊᓕᕐᒥᒐᑦᑕ. ᖁᔭᓐᓇᒦᒃ. 
(ᑐᓵᔨᑎᒍᑦ) ᐊᕐᓇᖅ ᓯᕗᓕᖅᑎ ᐋᕆᐊᒃ, ᑕᐃᒪ 
ᐃᓚᒋᔪᒪᔭᕐᓂᒃ ᑕᑲᓄᖓ 
ᐊᐱᖅᓱᖅᑕᐅᕕᒻᒨᖃᑎᖃᕈᒪᕕᑦ? 
 
ᓯᕗᓕᖅᑎ ᐄᕙ ᐋᕆᐊᒃ: ᐄ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ ᑕᐃᒃᑯᐊ 
ᐃᓚᒋᔪᒪᔭᖏᑦ ᑕᑲᓄᖓᖁᓪᓗᒋᑦ 
ᐊᐱᖅᓱᖅᑕᐅᕕᒻᒧᑦ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᐃᖅᓱᒃᑏ, (ᑐᓵᔨᑎᒍᑦ) ᑖᒃᑯᐊ 
ᐃᓯᖅᑎᓚᐅᕐᒥᒃᑭᑦ ᐃᑲᔪᖅᑎᖏᑦ.  
 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. (ᑐᓵᔨᑎᒍᑦ) 
ᐊᕐᓇᖅ ᓯᕗᓕᖅᑏ, ᓇᓗᓇᐃᖅᓯᒪᓂᐊᕐᖓᑦ 
ᐅᖃᐅᓯᕆᓚᐅᕈᒃ ᑭᓇ ᐃᓚᒋᒻᒪᖔᖅᐱᐅᒃ.  
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᓐᓇ ᑕᓕᖅᐱᓐᓃᑦᑐᖅ ᒫᑯᓯ ᐅᐃᐸ, ᑕᑲᓄᖓ 
ᒐᕙᒪᓕᕆᔨᒃᑯᓐᓄᑦ ᐃᖅᑲᓇᐃᔭᖅᑐᖅ ᒥᓂᔅᑕᐅᑉ 
ᑐᓪᓕᐊ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) 
ᒪᓕᒐᓕᐅᖅᑏᑦ ᐅᖃᐅᓯᔅᓴᑐᐃᓐᓇᕐᓂᒃ ᐱᑕᖃᖅᑳᑦ? 
(ᑐᓵᔨᑎᒎᕈᓐᓃᖅᑐᖅ) ᐊᐱᖅᑯᓯᒃᓴᖃᓐᖏᒻᒪᑦ.  
 
(ᑐᓵᔨᑎᒍᑦ) ᒪᑉᐱᒐᕐᒥ B-3-ᒥ. ᐊᐅᓚᑦᑎᔩᑦ 
ᒐᕙᒪᐅᖃᑎᒌᑦᑐᓕᕆᔨᒃᑯᓪᓗ. ᓇᐃᓪᓕᒋᐊᖅᓯᒪᔪᖅ. 
ᑲᑎᓕᒫᖅᑐᒋᑦ ᐊᑭᑐᔪᖅᓯᐅᑏᑦ. $100,000.  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): B-2-ᒧᑦ ᐅᑎᕐᓗᓯ. 
ᐊᐅᓚᑦᑎᔩᑦ ᒐᕙᒪᐅᖃᑎᒌᑦᑐᓕᕆᔨᒃᑯᑦ. 
ᓇᓗᓇᐃᖅᓯᒪᓂᖏᑦ. ᑲᑎᑦᑐᒋᑦ ᐊᑭᑐᔪᖅᓯᐅᑏᑦ. 
$100,000.  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᐃᒪ ᑲᑎᒪᔩᑦ 
ᐊᖏᖅᑳᑦ ᑲᑎᒪᑐᐃᓐᓇᑎᓪᓗᒋᑦ ᑖᒃᑯᐊ 
ᐊᐅᓚᑦᑎᔨᒃᑯᑦ ᒐᕙᒪᐅᖃᑎᒌᑦᑐᓕᕆᔨᒃᑯᑦ 
ᐱᔭᕇᕐᖓᑕ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᕐᓇᖅ ᓯᕗᓕᖅᑏ, 
ᐅᖃᐅᓯᔅᓴᖃᒃᑲᓐᓂᕈᕕᑦ ᐅᖃᕈᓐᓇᖅᑯᑎᑦ.  
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᒃ ᑖᒃᑯᐊ ᑕᑯᓇᑦᑎᐊᕈᓐᓇᕋᑖᕋᔅᓯᐅᒃ 
ᑐᒃᓯᕌᕆᔭᕗᑦ. ᓇᓗᓇᓐᖏᑦᑐᖅ ᐱᔭᕆᐊᖃᓪᓚᕆᒻᒪᑕ 
ᐊᒻᒪᓗ ᐅᑉᐱᕆᒐᔅᓯᐅᒃ ᑖᒃᑯᐊ ᐱᔭᕆᐊᖃᖅᑕᕗᑦ  
ᖁᔭᓕᕗᖓ ᐊᒻᒪᓗ ᑖᓐᓇ ᑕᒫᓂᕋᑖᖅᑐᖅ 
ᖁᔭᒋᓪᓗᒍ ᑕᒪᔅᓯᓗ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
>>ᐸᑕᒃᑐᖅᑐᑦ 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒪᑖᒻ ᓯᕗᓕᖅᑎ.  
 
>>ᐸᑦᑕᑐᖅᑐᑦ 
 
ᐃᖅᓱᒃᑏ, ᐊᓂᑎᑦᑐᓐᓇᕈᕕᒋᑦ.  

(ᑐᓵᔨᑎᒍᑦ) ᑕᐃᒪ ᐊᐱᕆᔪᒪᓕᕐᒥᔭᕋ ᒥᓂᔅᑕ 
ᑕᐹᖅᔪᒃ ᐃᓕᖅᑯᓯᓕᕆᔨᒃᑯᓐᓂᒃ ᐅᖃᐅᓯᔅᓴᒥᓂᒃ 
ᐅᖃᕐᓂᐊᕐᖓᑦ. 
 
ᒪᓕᒐᒃᓴᖅ 01 - ᐃᓚᒋᐊᕈᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2009-2010 
- ᐃᓕᖅᑯᓯᓕᕆᔨᒃᑯᑦ - ᑲᑎᒪᔨᕋᓛᓂᑦ 
ᐃᓱᒪᒃᓴᖅᓯᐅᖅᑕᐅᓂᖓ 

 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, 
ᐃᒃᓯᕙᐅᑖᖅ ᐊᒻᒪᓗ ᑖᒃᑯᐊ ᑲᑎᒪᔨᐅᖃᑎᕗᑦ, 
ᑲᑎᒪᔨᐅᑲᐃᓐᓇᖅᑎᓪᓗᑕᐃᓛᒃ. ᑖᒃᑯᐊ 
ᓴᖅᑭᓐᓂᐊᖅᑕᒃᑲ ᐃᓕᖅᑯᓯᓕᕆᔨᒃᑯᓐᓂᑦ ᑮᓇᐅᔭᑦ 
ᐊᑭᑐᔪᖅᑑᑎᒋᔪᒪᔭᕗᑦ 2009-2010 ᐊᑐᖅᑎᓪᓗᒍ.  
 
ᑖᒃᑯᐊ ᐊᑭᑐᓪᓚᑲᐅᔭᓐᖏᑦᑐᓐ ᒐᕙᒪᒃᑯᑦ 
ᐊᑭᑐᔫᑎᓄᑦ $60,000-ᒥᒃ ᑮᓇᐅᔭᓂᑦ ᐊᑐᕈᒪᒐᑦᑕ, 
ᑖᒃᑯᐊ ᐃᓛᒃ ᓴᓇᔭᐅᒃᑲᓐᓂᕆᐊᓖᑦ ᐊᒻᒪᓗ ᓄᑖᓂᒃ 
ᑎᑎᕋᕐᕕᐅᑉ ᐃᓗᓕᒃᓴᖏᓐᓂᒃ ᖃᕆᓴᐅᔭᓂᒃ 
ᓂᐅᕕᕈᓐᓇᖁᓪᓗᑕ ᑕᒪᒃᑯᓄᖓ ᓄᓇᓕᓐᓂ, ᐃᓛᒃ 
ᐊᕕᑦᑐᕐᕕᐅᓯᒪᔪᓄᑦ ᑲᒪᓂ'ᑐᐊᒧᑦ, ᐃᒡᓗᓕᒻᒧᑦ, 
ᖁᕐᓗᖅᑐᕐᒧᑦ ᐊᒻᒪᓗ ᑕᕝᕗᖓ ᐊᖏᔪᖅᑳᖃᕐᕕᖕᒧᑦ 
ᐃᖃᓗᓐᓂ.  
 
ᐃᒃᓯᕙᐅᑖᖅ, ᑕᒪᒃᑯᐊ ᖁᔭᓐᓇᒦᕈᒪᓪᓗᒋᑦ ᑖᒃᑯᐊ 
ᓇᓗᓇᐃᕈᓐᓇᕋᑦᑎᒍ, ᐊᑭᑐᔪᖅᑑᑎᒋᔪᒪᔭᕗᑦ 2009-
2010 ᐊᒻᒪᓗ ᐊᐱᖅᑯᑎᒃᓴᖃᖅᑐᖃᑐᐊᖅᐸᑦ 
ᑭᐅᓇᓱᕈᓘᔭᕐᓂᐊᖅᐳᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᑕᐹᖅᔪᒃ. ᐃᓚᖃᕈᒪᕕᑦ ᑕᑲᓇᓂ ᐊᐱᖅᓱᖅᑕᐅᕕᖕᒥ? 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐄ, 
ᑕᐅᓄᓐᖓᖃᑎᖃᕈᒪᕗᖓ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) 
ᑲᑎᒪᑐᐃᓐᓇᖅᑐᑦ ᐊᖏᖅᐸᑦ ᑖᓐᓇ 
ᐃᓚᒋᓂᐊᖅᑕᖓᓂᒃ ᑕᑲᓄᓐᖓᖁᓪᓗᑎᒃ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᑖᒃᑯᐊ, ᐃᖅᓱᒃᑏ, (ᑐᓵᔨᑎᒍᑦ) 
ᑕᑲᓄᓐᖓᖃᑎᒋᓚᐅᕐᒥᒃᑭᑦ.  
 
ᑎᑎᕋᖅᑕᐅᓯᒪᔪᓐᓇᖁᓪᓗᒋᑦ, ᒥᓂᔅᑕ ᑕᐹᖅᔪᒃ, 
ᑖᓐᓇ ᑭᓇᐅᒻᒪᖔᖅ ᓇᓗᓇᐃᕌᓪᓚᒍᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᑲᓐᓇ ᑕᓕᖅᐱᓐᓃᑦᑐᖅ ᑐᖏᓕᕆᔭᕋ 
ᐲᐱ ᕼᐊᐃᓐᓄ ᑖᒃᑯᓇᓂ ᐃᓕᖅᑯᓯᓕᕆᔨᒃᑯᓐᓂ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) 
ᒪᓕᒐᓕᐅᖅᑎᑐᐃᓐᓇᐃᑦ ᑲᑎᒪᔨᖓ ᓂᓪᓕᕈᒪᕙ? 
ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, 
ᒥᓂᔅᑕ ᐃᑲᔪᖅᑏᓪᓗ, ᒪᐅᓐᖓᕈᓐᓇᕋᔅᓯ. 
 
ᖁᕕᐊᓱᑉᐳᖓ ᒪᑐᐃᕈᑎᓂᑦ ᐅᓂᒃᑳᕈᓐᓇᕋᒪ ᑖᒃᑯᐊ 
ᓂᕈᐊᖅᑕᐅᖃᑎᒋᓯᒪᔭᒃᑲ ᑭᒡᒐᑐᖅᑐᒋᑦ. ᑖᒃᑯᐊ 
ᑲᑎᒪᑐᐃᓐᓇᑎᓪᓗᑕ ᕿᒥᕐᕈᔭᐅᑎᓪᓗᒋᑦ ᑖᒃᑯᐊ 
ᐊᓪᓚᕝᕕᖓ ᐃᓕᖅᑯᓯᓕᕆᔨᒃᑯᑦ, ᐅᖃᐅᓯᓕᕆᔨᒃᑯᑦ, 
ᐃᓐᓇᐃᑦ ᐊᒻᒪᓗ ᒪᒃᑯᑦᑐᒃ, ᐊᑭᔪᖅᓯᐅᑏᑦ 2009-
2010-ᒧᑦ ᐊᑐᕈᒪᓂᐊᖅᑕᖏᓐᓂ.  
 
ᑖᒃᑯᐊ ᐃᖅᑲᐅᒪᒍᔅᓯ ᑖᓐᓇ ᐊᑭᑐᔪᖅᓯᐅᑎ 2009-
2010-ᒧᑦ $60,000-ᑯᓗᑐᐃᓐᓇᐅᓂᐊᕐᖓᑦ ᑖᒃᑯᐊ 
ᒥᑭᔫᑎᑦ ᐊᑭᑐᔪᖅᓯᐅᑎᐅᓂᐊᖅᑐᑎᑦ. ᑕᑯᓐᓈᖅᑐᒍ 
2007-08-ᒥᑦ, ᑖᒃᑯᐊ ᐊᓪᓚᕝᕕᖓ ᐊᑐᓚᐅᖅᑕᖓ 
ᐊᑭᑐᔪᖅᓯᐅᑏᑦ $8.3 ᒥᓕᐊᖑᓚᐅᖅᑎᓪᓗᒋᑦ 
ᐊᒻᒪᓗ $90,000 ᑐᐃᓐᓇᐅᓚᐅᖅᑎᓪᓗᒋᑦ 2008-
09. ᓂᕈᐊᖅᑕᐅᖃᑎᒋᓯᒪᔭᒃᑲ 
ᓇᓗᓇᐃᖃᑎᒋᔪᒪᔭᒃᑲ $60,000 ᑖᓐᓇ 
ᒥᑭᔪᖅᓯᐅᑎᑯᓗᑐᐃᓐᓇᕐᓄᑦ ᐊᑐᕈᓐᓇᓲᖑᒻᒪᑦ ᐃᒫᒃ 
ᖃᐅᑕᒫᖅᓯᐅᑎᐸᓗᑐᐃᓐᓇᑦᑎᐊᓄᑦ. ᑖᒃᑯᐊ 
ᐃᓱᒪᓯᒪᒐᓗᐊᖅᑯᒍᑦ ᐊᖏᓂᖅᓴᒥᑦ 
ᓴᓂᕝᕙᒃᕕᐅᖁᓪᓗᒋᑦ ᓂᕈᐊᖅᑕᐅᖃᑎᒋᓯᒪᔭᒃᑲ.  

ᐊᒻᒪᓗ ᓂᕈᐊᖅᑕᐅᖃᑎᒋᓯᒪᔭᒃᑲ 
ᓇᓗᓇᐃᖅᓯᑦᑎᐊᕈᒪᕗᑦ ᑖᒃᑯᐊ 
ᐃᓕᓴᕆᔭᐅᒃᑲᓐᓂᖁᓪᓗᒋᑦ ᐱᒻᒪᕆᒋᔭᐅᔪᑦ ᓱᓕ 
ᑖᒃᑯᐊ ᑕᑯᔭᒐᖃᕐᕕᐅᒐᔭᖅᑐᑦ ᐊᒻᒪᓗ ᑕᐃᓐᓇ 
ᐱᖅᑯᓯᓕᕆᕕᒃ ᐃᓕᖅᑯᓯᓄᑦ 
ᐃᓕᓐᓂᐊᕐᕕᑯᓘᓂᐊᖅᑐᖅ. ᑖᒃᑯᓂᖓ 
ᐊᕐᕌᒎᓂᐊᖅᑐᒥᑦ 2009-2010-ᒥᑦ 
ᐊᑭᑐᔪᖅᓯᐅᑎᓃᓐᖏᒻᒪᑕ. ᑭᓯᐊᓂᑦᑕᐅᖅ 
ᑕᑯᔪᒪᓛᖅᑕᕗᑦ ᓯᕗᓂᕆᓛᖅᑕᑎᓐᓂ 
ᕿᒥᕐᕈᔭᐅᕙᓪᓕᐊᒻᒪᑕ ᐊᕐᕌᒎᓛᖅᑐᒥ 2010-14-ᒧᑦ 
ᑖᒃᑯᐊ ᐸᕐᓇᐅᑎᓄᑦ ᓇᓗᓇᐃᖅᑕᐅᒋᐊᖃᓛᖅᑐᑦ. 
ᐊᐅᓚᔨᕗᒍᓪᓗ ᑖᒃᑯᐊ ᑲᑎᒪᕕᔾᔪᐊᕗᑦ 
ᐊᖏᖅᓯᒪᑦᑕᐅᑎᒋᒻᒪᑕ ᑖᒃᑯᓂᖓ 
ᓯᕗᓂᕆᓚᐅᖅᑕᑎᓐᓂ.  
 
ᐊᒻᒪᓗ, ᐃᒃᓯᕙᐅᑖᖅ, ᑖᓐᓇ 
ᑕᑯᔭᐅᔭᖃᕐᕕᐅᓂᐊᖅᑐᖅ ᓄᓇᕗᒻᒥ 
ᐊᖏᖅᑕᐅᓯᒪᓚᐅᕐᖓᑦ ᑐᐊᕕᕐᓇᑐᒃᑯᑦ ᐊᒻᒪᓗ 
ᑲᔪᓯᖁᔭᐅᒃᑲᓂᖅᑐᓂ ᐱᒻᒪᕆᒋᒐᑦᑎᒍ ᓄᓇᕗᒻᒧᑦ. 
ᑖᒃᑯᐊ ᐃᑦᑕᕐᓂᓴᐃᑦ ᓄᓇᕗᒻᒧᑦ 
ᐅᑎᖅᑎᑕᐅᖁᓪᓗᒋᑦ 
ᐃᓕᓐᓂᐊᕈᑕᐅᒃᑲᓐᓂᕈᓐᓇᕐᖓᑕ ᐊᒻᒪᓗ ᑖᒃᑯᐊ 
ᑎᒍᒥᐊᖅᑕᐅᒻᒪᑕ ᐊᔾᔨᒌᓐᖏᑦᑐᓄᑦ ᑎᒥᐅᔪᓄᑦ 
ᐱᓗᐊᖅᑐᒥᖃᐃ ᐊᖏᓂᖅᐹᑕᐅᔪᖅ ᓄᓇᑦᓯᐊᒥ, 
ᖃᓪᓗᓈᑎᑐᑦ ᑕᐃᔭᐅᓲᖅ Prince of Wales 
Heritage Centre-ᒥ. 
 
ᓂᕈᐊᖅᑕᐅᖃᑎᒋᓯᒪᔭᒃᑲ ᐃᓕᓴᖅᓯᓯᓐᓈᕐᒥᔪᑦ 
ᑖᒃᑯᐊ ᑕᕝᕙ ᐃᓄᐃᑦ ᓄᐊᑦᑎᓇᓱᒻᒪᑕ ᐊᒻᒪᓗ 
ᐊᔭᐅᒃᑲᓂᖅᑲᕗᑦ ᒥᓂᔅᑕᐅᔪᖅ ᑕᒪᑐᒥᖓ 
ᑲᔪᓯᒋᐊᒃᑲᓐᓂᖁᓪᓗᒍ. ᓂᕈᐊᖅᑕᐅᖃᑎᒋᓯᒪᔭᒃᑲᓪᓗ 
ᐃᑲᔪᕈᒪᑦᑎᐊᖅᑯᑦ ᖃᓄᑐᐃᓐᓇᖅ ᑖᒃᑯᐊ ᑮᓇᐅᔭᓂᑦ 
ᓄᐊᑦᑎᒐᓱᑦᑎᓪᓗᒋᑦ ᐊᒻᒪᓗ ᑖᒃᑯᐊ ᑎᒥᐅᔪᑦ 
ᐊᒡᒍᖅᓯᒪᔪᑦ ᒐᕙᒪᑐᖃᒃᑯᑦ ᐊᒻᒪᓗ ᓄᓇᕗᑦ 
ᑐᓐᖓᕕᒃᑯᑦ ᐃᑲᔪᒃᑲᓂᖅᑲᕗᑦ ᐱᓗᐊᖅᑐᒥ ᑖᒃᑯᐊ 
Inuit Heritage Trust-ᒥᑦ ᑕᐃᔭᐅᕙᑦᑐᑦ.  
 
ᐃᒃᓯᕙᐅᑖᖅ, ᑖᓐᓇ ᐱᖅᑯᓯᓕᕆᕕᒃ 
ᐃᓕᖅᑯᓯᓕᕆᓂᕐᒧᑦ ᐃᓕᓐᓂᐊᕐᕕᐅᓂᐊᖅᑐᑯᓗᒃ 
ᑕᑯᒥᓇᑦᑎᐊᖅᑯᖅ ᑖᒃᑯᓂᖓ ᐃᓄᐃᑦ 
ᐃᓕᖅᑯᓯᑐᖃᖏᓐᓂ ᐃᓕᓐᓂᐊᕕᐅᒃᑲᓂᕐᓂᐊᕐᖓᑦ 
ᐊᒻᒪᓗ ᐊᑐᖅᑕᐅᑲᓐᓂᕐᓗᓂ ᓯᕗᓂᔅᓴᑎᓐᓄᑦ. ᑖᓐᓇ 
ᑕᕝᕙ ᑕᑯᔪᒪᑦᑎᐊᓂᐊᖅᑕᕗᑦ ᓯᕗᓂᑦᑎᓐᓂ. 
ᑖᓐᓇᐃᓛᒃ ᐊᑭᑐᔪᖅᓯᐅᑏᑦ ᑖᒃᑯᓄᖓ 
ᐊᕐᕌᒎᓂᐊᖅᑐᒧᑦ ᓇᓗᓇᐃᖅᓯᖏᑦᑑᒐᓗᐊᖅ 
ᑖᔅᓱᒧᖓ ᑭᓯᐊᓂᓕ ᑐᓴᖅᓯᒪᕗᒍᑦ ᑖᒃᑯᐊ 
ᒐᕙᒪᑐᖃᒃᑯᑦ ᑕᕝᕘᓇ ᑮᓇᐅᔭᒃᑯᑦ ᓴᓂᕝᕙᐃᓯᒪᒻᒪᑕ 
Building Canada Fund-ᒥᑦ ᑕᐃᔭᐅᔪᒥᑦ ᐊᒻᒪᓗ 

ᑖᓐᓇ ᐃᖅᑯᓪᓚᐅᑕᐅᓚᐅᖅᑐᓂ ᒥᓂᔅᑕᐅᔪᒧᑦ 
ᑮᓇᐅᔭᓕᕆᓂᕐᒧᑦ ᑖᓐᓇ ᔮᓄᐊᕆ 27, 2009-ᒥ, 
ᑖᓐᓇ ᐱᖅᑯᓯᓕᕆᕕᒃ ᐃᓕᓐᓂᐊᕐᕕᐅᓂᐊᖅᑐᖅ 
ᐃᑲᔪᖅᑕᐅᒪᑦ ᓱᓕ ᒐᕙᒪᒋᔭᑦᑎᓐᓄᑦ. 
ᓂᕈᐊᖅᑕᐅᖃᑎᒋᓯᒪᔭᒃᑲ ᑕᑯᔪᒪᓂᐊᖅᑯᑦ ᑖᔅᓱᒥᖓ 
ᓯᕗᓂᑦᑎᓐᓂ.  
 
ᐃᒃᓯᕙᐅᑖᖅ, ᑖᒃᑯᐊ ᑕᕝᕙ ᐅᖃᐅᓯᒐᓛᒃᑲ 
ᓇᓗᓇᐃᑲᐃᓐᓇᕈᒪᕋᑖᖅᑕᒃᑲ ᑖᒃᑯᓄᖓ 
ᐊᑐᖅᑕᐅᔪᒪᓂᐊᖅᑐᓂᑦ ᐊᑭᑐᔪᖅᓯᐅᑎᓂᑦ 2009-
2010-ᒧᑦ ᐊᓪᓚᕝᕕᖓᓄᑦ ᐃᓕᖅᑯᓯᓕᕆᔩᑦ, 
ᐅᖃᐅᓯᓕᕆᔩᑦ, ᐃᓐᓇᐃᑦ ᐊᒻᒪᓗ ᒪᒃᑯᑦᑐᓄᑦ. 
ᐊᒻᒪᓗ ᓇᓗᓇᓐᖏᑦᑐᖅ ᑖᒃᑯᐊ 
ᓂᕈᐊᖅᑕᐅᖃᑎᒋᓯᒪᔭᒃᑲ ᐊᐱᕆᔪᒪᓂᐊᕐᒥᒻᒪᑕ 
ᐊᒻᒪᓗ ᐃᖅᑯᓪᓕᐅᑎᖃᕈᒪᓂᐊᕆᓪᓗᑎᑦ ᑖᒃᑯᓂᖓ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐅᑲᓕᖅ. 
(ᑐᓵᔨᑎᒍᑦ) ᑲᑎᒪᔩᑦ ᐅᖃᐅᓯᒃᓴᑐᐃᓐᓇᖃᖅᑲᑦ 
ᑕᒪᑐᒧᖓ? ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᒃᑯᐊᖏᓛᒃ 
ᐅᓂᒃᑳᕆᒋᐊᖃᕋᑖᕋᒃᑭᑦ ᑭᓯᐊᓂ ᓇᒻᒥᓂᖅ ᑖᒃᑯᐊ 
ᐃᑲᔪᖅᑐᕕᔾᔪᐊᕋᒃᑭᑦ ᐃᒫᒃ ᐃᓕᖅᑯᓯᑦᑎᓐᓄᑦ 
ᐊᑕᑦᑎᐊᖅᑐᑯᓗᓐᓂᑦ ᓴᖅᑮᑎᑦᑎᒐᓱᑦᑎᓪᓗᒋᑦ. 
ᖁᕕᐊᓇᓗᐊᖅᑐᖅ ᑖᓐᓇ ᐱᖅᑯᓯᓕᕆᕕᒃ 
ᐃᑲᔪᖅᑕᐅᒃᑲᓐᓂᓂᐊᖅᑐᖅ ᒐᕙᑐᖃᒃᑯᓐᓄᑦ ᐊᒻᒪᓗ 
ᑕᑯᔪᒥᓇᕐᓂᐊᖅᑐᖅ ᓯᕗᓂᑦᑎᓐᓂᑦ.  
 
ᐊᒻᒪᓗ ᑖᓐᓇ ᑕᑯᔭᒐᖃᕐᕕᐅᓂᐊᖅᑐᑦ ᓄᓇᕗᑦ 
Heritage Centre, ᑖᓐᓇ ᖃᓄᒃᑲᓐᓂᖅ 
ᐃᑲᔪᕈᒪᑦᑎᐊᖅᑐᒍᑦ, ᐃᒫᒃ ᑮᓇᐅᔭᓂᒃ 
ᓄᐊᑦᑎᓇᓱᑦᑎᓪᓗᒋᑦ ᖃᓄᑐᐃᓐᓇᖅ 
ᐃᓚᒋᔭᐅᔪᒪᑦᑎᐊᓂᐊᖅᑐᒍᑦ. ᑖᓐᓇᐃᓛᒃ 
ᐃᑲᔫᑎᖃᕕᔾᔪᐊᕈᓐᓇᕐᖓᑦ ᓄᓇᕗᓕᒫᒧᑦ ᐊᒻᒪᓗ 
ᓯᓚᑎᑦᑎᓐᓄᑦ ᐃᓕᓐᓂᐊᕈᑕᐅᒃᑲᓂᕐᓗᓂ ᖃᓄᖅ 
ᐱᐅᓯᖃᕐᒪᖔᑦᑕ ᐊᒻᒪᓗ ᐱᐅᓯᖃᓚᐅᕐᒪᖔᑦᑕ. 
ᑖᓐᓇ ᓯᕗᓂᔅᓴᑎᓐᓄᑦ 
ᐊᑑᑎᑦᑎᐊᕙᐅᓚᕆᒍᓐᓇᕐᖓᑦ ᐃᑲᔪᕐᓂᕋ 
ᑕᑯᔅᓴᐅᑎᒃᑲᓐᓂᕋᓱᑐᐃᓐᓇᖅᑕᕋ. ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐅᑲᓕᖅ. 
ᐊᐱᖅᑯᑎᐅᖅᑰᓐᖏᒃᑲᓗᐊᕐᒪᑦ. (ᑐᓵᔨᑎᒍᑦ)  

ᑲᑎᒪᔩᑦ ᐅᖃᐅᓯᒃᓴᑐᐃᓐᓇᖃᖅᑲᑦ? ᒪᑉᐱᕐᓗᒍ F-3-
ᒧᑦ. ᑲᑎᒪᔩᑦ ᐊᐱᖅᑯᑎᒃᓴᖃᖅᐸᑦ ᒪᑉᐱᒐᖅ F-3-ᒥᑦ? 
ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓇᓂᓯᔪᓐᓇᐃᓪᓕᒐᓗᐊᕋᒪ. ᑖᒃᑯᐊ ᒥᔅᑕ ᐅᑲᓕᖅ 
ᐃᓚᖏᑦ ᐅᖃᓪᓚᐱᓪᓚᕋᑖᖅᑕᕋᓗᐊᖏᑦ. 
 
ᐃᓛᒃ ᐊᐱᕆᔪᒪᔪᖓᓕ ᐃᓐᓇ 
ᑲᖏᖅᖢᒑᐱᖕᒥᐅᖅᑰᖅᑐᖅ ᓴᓇᔭᐅᓂᐊᕐᓂᖓ 
ᐸᕐᓇᒃᑕᐅᓚᐅᖅᑐᖅ ᐃᓕᓐᓂᐊᕐᕕᒃᓴᖅ 
ᐃᓄᒃᓯᐅᑎᓂᑦ, ᐱᖅᑯᓯᓕᕆᕝ. . . ᖃᓄᑭᐊᖏᓐᓇ 
ᐊᑎᖃᖅᑐᖅ; ᐱᖅᑯᓯᓕᕆᕝᕕᒃ.  
 
ᐃᓛᒃ ᒪᓕᒐᓕᐅᕐᕕᒃ ᐊᖏᓚᐅᖅᓯᒪᖕᒪᑕ $8.8 
ᒥᓕᐊᓐᓂᑦ ᑖᔅᓱᒧᖓ ᑐᕌᖓᓪᓗᑎᒃ. ᑖᓐᓇ ᑮᓇᐅᔭᖅ 
ᐊᑐᖅᑕᐅᓯᒪᓕᖅᐸ ᐊᒻᒪᓗ ᖃᓄᖅ 
ᐃᖅᑲᓇᐃᖅᐹᓪᓕᖅᓯᒪᑎᒋᓕᖅᐸᑦ ᑖᓐᓇ 
ᐱᖅᑯᓯᓕᕆᕝᕕᒃᓴᖅ (cultural school)? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᑕᐹᖅᔪᒃ.  
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑖᒃᑯᐊ ᑮᓇᐅᔭᓂᖏᓛᒃ 
ᓇᓗᓇᐃᖅᑕᐅᓯᒪᖕᒪᑦ, ᐃᓛᒃ ᒫᓐᓇᒧᓪᓕ ᑎᑭᖦᖢᒍ 
ᑖᒃᑯᓄᖓ ᑮᓇᐅᔭᖅᑑᑎᒋᓯᒪᓚᐅᓐᖑᐊᖅᑕᕗᑦ ᑖᓐᓇ 
ᐸᕐᓇᒃᑕᐅᕙᓪᓕᐊᓂᖓᓗ ᐊᒻᒪ ᖃᐅᔨᓴᖅᑕᐅᓂᖓ. 
ᒫᓐᓇᒧᑦ ᑎᑭᖦᖢᒍ ᑖᒃᑯᓄᖓ ᑮᓇᐅᔭᓂᑦ 
ᖃᐅᔨᓴᖅᑕᐅᓂᖓᓄᑦ ᐊᒻᒪᓗ ᒪᑯᓄᖓ 
ᐸᕐᓇᒃᑕᐅᓂᖓᓄᑦ, ᑖᒃᑯᓄᖓᑦᑕᐃᓐᓇᖅ 
ᑐᕌᖓᔪᓂᒃ ᑮᓇᐅᔭᓂᑦ ᐊᑐᖅᓯᒪᔪᒍᑦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑕᐹᖅᔪᒃ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᑖᓐᓇ $8.8 ᒥᓕᐊᓐ ᑕᒪᒃᑭᓕᒫᖅᖢᓂ 
ᐸᕐᓇᒍᑎᑐᐃᓐᓇᕐᓄᑦ ᐊᑐᖅᓯᒪᕗᑦ? ᑕᐃᒪᐃᓕᕚ 
ᒥᓂᔅᑕ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᑕᐹᖅᔪᒃ. 
 

ᐊᖓᔪᖅᑳᖅ ᓗᐃ ᑕᐹᖅᔪᒃ: ᑕᒪᒃᑯᐊ ᐃᒡᓗᒃᓴᖅ 
ᓲᕐᓗ ᐸᕐᓇᒃᑕᐅᕌᓂᒃᓯᒪᓂᐊᕐᒪᓪᓗ 
ᑕᐅᑦᑐᕆᓇᔭᖅᑕᖓᓗ 
ᐋᖅᑭᒃᓱᖅᑕᐅᕌᓂᒃᓯᒪᓕᖅᖢᓂ. ᐊᐃᐳᕈ 9-ᒥ ᑕᐃᒪ 
ᒪᑐᓂᐊᕐᒪᑦ ᑖᒃᑯᓄᖓ ᑳᓐᑐᕌᒐᓱᒃᑐᓄᑦ 
ᑎᑎᕋᐅᔭᖅᑕᐅᓯᒪᓂᖓ ᐱᐊᓂᒃᓯᒪᓕᖅᖢᓂᓗ 
ᑕᐃᒪᐃᑦᑑᖕᒪᑦ. ᑕᐃᒪ ᑖᓐᓇ $850,000-ᓂᒃ 
ᑮᓇᐅᔭᓂᒃ ᐊᑐᕐᓂᐊᖅᖢᑕ.  
 
ᒫᓐᓇ ᑳᓐᑐᕌᒃ ᑐᓐᓂᖅᑯᑎᒋᑕᐃᓐᓇᕐᓂᐊᓕᕋᑦᑎᒍ 
ᒪᑐᕝᕕᒃᓴᐅᑎᖓ ᑕᕝᕙᑦᑎᐊᑯᓘᓕᖅᖢᓂ, ᑖᓐᓇ 
ᒪᑐᓚᐅᓱᖓᖅᐸᑦ ᑕᐃᒃᑯᐊ ᐃᒡᓗᒃᓴᖓ 
ᑭᓱᑐᐃᓐᓇᓕᒫᖏᑦ ᑕᐃᒪ ᐊᐅᔭᕐᒧᑦ 
ᓈᒻᒪᓈᕋᓱᐊᖅᖢᑎᒍᑦ ᑎᑭᓐᓇᓱᓐᓂᐊᕐᒪᑦ ᑕᐃᑯᖓ 
ᑲᖏᖅᑐᒑᐱᖕᒧᑦ. ᑕᒪᑐᒪᓂ ᐊᖏᖅᑕᐅᓯᒪᔪᓂᒡᓕ 
ᑮᓇᐅᔭᓂᒃ ᑖᒃᑯᓄᖓ ᐊᑐᖅᖢᑕ ᑕᒪᓐᓇ 
ᑲᒪᒋᓂᐊᖅᑕᕗᑦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᓂᒃᑳᕈᓐᓇᖅᐳᖃᐃ ᐅᕙᑦᑎᓐᓄᑦ ᑖᒃᑯᐊ 
ᑐᒃᓯᕋᖅᓯᒪᔭᖏᑦ ᒐᕙᒪᑐᖃᒃᑯᓐᓂᑦ, 
ᖃᓄᐃᓕᔭᐅᖃᑦᑕᖅᑐᕈᓗᖏᓐᓇ, Building 
Canada Fund? ᑖᒃᑯᓄᖓ ᐃᑲᔫᑕᐅᓂᐊᖅᑐᓂᒃ 
ᐃᒡᓗᒃᓴᒧᑦ ᑲᖏᖅᑐᒑᐱᖕᒥ. 
ᐅᓂᒃᑳᕆᐊᕈᓐᓇᖅᐳᖃᐃ ᒐᕙᒪᑐᖃᒃᑯᓪᓕ 
ᖃᓄᐃᓕᓯᒪᒻᒪᖔᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐄ, ᑖᒃᑯᖏᓛᒃ ᒐᕙᒪᑐᖃᒃᑯᑦ 
ᓇᓗᓇᐃᖅᓯᓯᒪᓕᖅᑐᑦ ᑖᔅᓱᒥᖓ 
ᐊᑭᒋᓂᐊᖅᑕᖓᓂᒃ ᐊᑭᓕᖅᓯᓂᐊᖅᑐᑦ 75 
ᐳᓴᓐᑎᖓᓄᑦ ᑖᒃᑯᓄᖓ Building Canada 
Fund-ᒥᒃ ᑮᓇᐅᔭᓂᑦ ᐱᔪᓂᒃ, ᑭᓯᐊᓂ ᑖᒃᑯᐊ 
ᓄᓇᕗᑦ ᒐᕙᒪᒃᑯᖏᑦ ᑖᒃᑯᓂᖓ 
ᐊᒥᐊᒃᑯᖏᓐᓂᖏᓛᒃ ᐊᑭᓖᔭᕆᐊᖃᓕᒑᒻᒥᖕᒪᑕ.  
 
ᑕᐃᒪ ᐃᓱᒪᓇᖅᑐᖅ 2010-11 ᐊᕐᕌᒍ ᐊᑐᖅᑎᓪᓗᒍ 
ᑖᒃᑯᐊ ᑮᓇᐅᔭᑦ ᐊᖏᖅᑕᐅᓯᒪᔪᑦ 
ᐱᐊᓂᕝᕕᒃᓴᐅᑎᖃᖅᖢᑎᒃ. ᒪᑯᐊ ᓴᓇᔭᐅᓂᖏᓪᓗ 
ᐊᒻᒪᓗ ᑎᑭᓴᖅᑕᐅᔭᕆᐊᖃᕐᓂᖏᓪᓗ ᑭᓱᑐᐃᓐᓇᖏᑦ 
ᑕᒡᕘᓇ ᓂᕆᐅᒋᔭᕗᑦ, ᑭᓯᐊᓂ ᑖᒃᑯᓂᖓ ᑲᓇᑕᐅᑉ 
ᒐᕙᒪᒃᑯᖏᓐᓂᑦ  

 
 



ᓇᒡᒐᔾᔭᐅ, ᒫᑦᓯ 30, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  494 
 

Building Canada Fund-ᑯᓐᓂᒃ ᑖᓐᓇ 75 
ᐳᓴᓐᑎᖓ ᐊᑭᓕᖅᑕᐅᓂᐊᖅᖢᓂ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 25 
ᐳᓴᓐᑎᑐᐃᓐᓇᐅᒐᓗᐊᖅᖢᓂ ᐊᖏᔫᓕᒑᒻᒪᑦ. 
ᐅᑯᐊᓕᖃᐃ ᓄᓇᕗᑦ Trust-ᑯᓪᓘᓐᓃᑦ ᓄᓇᕗᑦ 
ᑐᓐᖓᕕᒃᑯᓪᓘᓐᓃᑦ ᐃᑲᔪᕈᓐᓇᕐᒪᖔᑕ 
ᐊᐱᕆᔭᐅᓯᒪᕙᑦ ᐱᔾᔪᑎᒋᓗᐊᖅᖢᒍ ᑖᓐᓇ 
ᐃᓄᒃᓯᐅᑕᐅᓗᓂ, ᐃᓄᐃᑦ ᐃᓕᖅᑯᓯᖏᓐᓂᑦ 
ᐃᓕᓐᓂᐊᕐᕕᒃᓴᐅᓗᓂ 
ᑕᑯᔭᖅᑐᕐᕕᐅᒃᓯᓐᓈᕐᓂᐊᖅᑐᒃᓴᐅᒻᒪᑦ, ᐃᓛᒃ 
ᖃᐅᔨᓴᕐᕕᐅᖃᑦᑕᕐᓂᐊᖅᑐᒃᓴᐅᒻᒪᑦ ᐃᓄᐃᑦ 
ᐃᓕᖅᑯᓯᕕᓂᑐᖃᖏᓐᓂᒃ 
ᑭᓱᕕᓂᑐᖃᖏᓐᓂᒡᓘᓐᓃᑦ. ᑖᓐᓇᖃᐃ 
ᐊᐱᕆᔭᐅᓯᒪᕗᑦ ᓄᓇᕗᑦ Trust-ᑯᓐᓄᓪᓘᓐᓃᑦ 
ᓄᓇᕗᑦ ᑐᓐᖓᕕᒃᑯᓪᓘᓐᓃᑦ ᐃᑲᔪᕈᓐᓇᕐᒪᖔᑕ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᒡᕗᖓᓕ ᐃᓕᓐᓂᐊᕐᕕᒃᓴᒧᓪᓕ 
ᑖᔅᓱᒧᖓ ᐱᖅᑯᓯᓕᕆᕝᕕᒃᓴᒧᑦ ᑖᒃᑯᐊ 
ᐊᐱᕆᔭᐅᓯᒪᓐᖏᑦᑐᑦ ᐃᓕᓐᓂᐊᕐᕕᒃᓴᒧᑦ. ᑭᓯᐊᓂᓕ 
ᐃᒪᓐᓇ ᐅᖃᕈᓐᓇᖅᐳᖓ ᑖᒃᑯᐊ ᐱᓕᕆᖃᑎᒋᔭᕗᑦ 
ᑕᑯᔭᒐᖃᕐᕕᒃᒧᑦ ᐃᓄᐃᑦ Heritage Trust ᐊᒻᒪᓗ 
ᑐᓐᖓᕕᒃᑯᑦ, ᑭᓯᐊᓂ ᐃᓕᓐᓂᐊᕐᕕᒃᓴᒧᑦ ᑖᒃᑯᐊ 
ᑭᑎᓐᖓᕈᑎᒋᔭᕗᑦ ᑖᓐᓇ ᓇᑉᐸᖅᑕᐅᓇᓱᐊᕐᓂᖓᓂ 
ᓄᓇᕗᑦ ᒐᕙᒪᒃᑯᖏᓐᓂ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᒃᑯᐊᓪᓕᑭᐊᖅ, ᐃᓛᒃ ᐅᖃᓚᐅᖅᓯᒪᒻᒥᖕᒪᑕ 
ᑖᒃᑯᐊᒎᖅ ᐃᓕᓐᐊᓂᐊᕐᕕᒃᓴᐅᓂᐊᕋᒥᓪᓗᑦᑕᐅᖅ 
ᐃᒡᓗᓕᒻᒥᓗ ᖃᒪᓂᑦᑐᐊᕐᒥᓗ. ᑖᒃᑯᐊᖃᐃ 
ᖃᓄᐃᓕᖓᓕᕐᒪᖔᑕ ᐅᖃᐅᑎᔪᓐᓇᓕᖅᐹᖓ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᑕᐹᖅᔪᒃ. 
 

ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ ᐃᒡᓗᓕᒡᓗ ᖃᒪᓂᑦᑐᐊᕐᓗ 
ᒫᓐᓇ ᐃᓕᓴᐃᖃᑦᑕᖅᑐᑦ ᐊᐅᓪᓚᕈᔾᔨᖃᑦᑕᖅᖢᑎᒃ 
ᑕᒪᒃᑯᓂᖓ ᒪᒃᑯᒃᑐᓂᑦ, ᑕᒪᓐᓇ 
ᐱᓕᕆᐊᖑᐃᓐᓇᖅᑐᖅ. ᑭᓯᐊᓂ ᐃᒡᓗᒥᒃ 
ᓴᖅᑭᑎᑦᑎᕕᒋᔾᔮᓐᖏᑦᑕᕗᑦ ᒫᓐᓇᑲᐅᑎᒋ ᑭᓯᐊᓂ 
ᑕᒪᒃᑯᓂᖓ ᐃᓕᓴᖅᑕᐅᔭᕆᐊᓕᓐᓂᒃ 
ᐊᐅᓪᓚᕈᔾᔨᖃᑦᑕᕐᓂᕐᒧᓪᓘᓐᓃᑦ 
ᓄᓇᓕᐊᖃᑦᑕᕐᓂᕐᒧᓪᓘᓐᓃᑦ.  
 
ᑖᔅᓱᒧᖓ ᑲᖏᖅᖢᒑᐱᖕᒦᑦᑑᑉ ᐃᓕᓐᓂᐊᕐᕕᐅᑉ 
ᐱᓕᕆᖃᑎᒋᓂᐊᖅᑕᖏᑦ ᑕᒪᒃᑯᓂᖓ 
ᐊᐅᓚᑕᐅᔭᕆᐊᓕᓐᓄᑦ ᐊᐅᓪᓚᕈᔾᔨᖃᑦᑕᕐᓂᕐᓄᑦ. 
ᑭᓯᐊᓂ ᒫᓐᓇᑲᐅᑎᒋ ᑖᒃᑯᓇᓂ ᐃᒡᓗᓕᖕᒥᓗ 
ᖃᒪᓂᑦᑐᐊᕐᒥᓗ ᐃᓕᓐᓂᐊᕐᕕᒃᓴᓪᓚᕆᖕᓂᒃ 
ᐃᓄᖕᓄᑦ ᑕᑯᒃᓴᐅᔪᓂᒃ ᓴᖅᑭᑦᑐᖃᕋᔭᕐᒪᖔᑦ 
ᐸᕐᓇᒃᓯᒪᓐᖏᓚᒍᑦ, ᐃᓕᓴᐃᑎᒃᓴᐃᓪᓗ ᐃᓕᓴᐃᔩᓪᓗ 
ᑖᒃᑯᓄᖓ ᐊᐅᓚᑕᐅᓂᐊᖅᑑᒐᓗᐊᑦ ᓄᓇᓕᖕᓂᑦ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐊᕐᕚᕐᓗᒃ  
 
ᐊᕐᕚᕐᓗᒃ: ᕕᕝᕗᐊᕆ 2008-ᖑᑎᓪᓗᒍ 
ᐅᓂᒃᑳᓕᐅᓚᐅᕐᒪᑕ ᑖᓐᓇ ᐱᖅᑯᓯᓕᕆᕝᕕᒃ ᖃᓄᖅ 
ᐸᕐᓇᒃᑕᐅᕙᓪᓕᐊᖕᒪᖔᑦ ᐅᓂᒃᑳᓕᐅᖅᓯᒪᖕᒪᑦ 
ᑕᒪᒃᑯᓂᖓ ᐃᖅᑲᓇᐃᔭᖅᑎᖃᕆᐊᖃᕐᓂᖏᓐᓂᒃ, 
ᐃᓕᓐᓂᐊᕈᑎᒃᓴᐅᓂᐊᖅᑐᓂᒃ, 
ᐊᐅᓚᔾᔪᑎᒋᓂᐊᖅᑕᖏᓐᓂᒃ, ᐊᒻᒪᓗ 
ᓇᓃᓐᓂᐊᕐᒪᖔᑦ, ᑕᒪᒃᑯᓂᖓᕈᓘᔭᖅ. ᑕᒪᓐᓇ ᓱᓕ 
ᐅᓂᒃᑳᑉ ᐃᓗᐊᓃᓚᐅᖅᑐᖅ ᓱᓕ ᑕᐃᒪᐃᑦᑑᕙ, 
ᑕᐃᒪᐃᑦᑑᔫᓐᓃᖅᐸᑦ, ᑭᓱᓂᒃ 
ᐊᓯᓐᖑᖅᓯᒪᔪᖅᑕᖃᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᑕᐃᒃᑯᐊ ᓱᓕ 
ᐱᓕᕆᐊᕆᕋᔮᕋᑦᑎᒍᑦ, ᐅᓂᒃᑳᒦᓚᐅᖅᑐᑦ 
ᐊᓯᓐᖑᖅᓯᒪᔭᖃᓐᖏᑦᑐᖅ. ᑕᒪᓐᓇ 
ᑲᔪᓯᑐᐃᓐᓇᓱᖏᓐᓇᖅᑕᕗᑦ ᐊᒻᒪᓗ 
ᐃᖏᕐᕋᓯᕙᓪᓕᐊᓕᕐᓂᖓ ᑕᒪᓐᓇ ᐅᐱᓐᓇᖅᑐᖅ, 
ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ 
ᐃᓕᓐᓂᐊᕕᒃᓴᖅ ᑲᖏᖅᖢᒑᐱᖕᒥ ᓴᓇᔭᐅᓕᖅᐸᑦ, 
ᐃᖅᑲᓇᐃᔭᖅᑎᒃᓴᖏᓐᓂᒃ ᑐᕌᒐᖓᓐᓂᓪᓘᓐᓃᑦ 
ᐃᓄᖕᓂᑦ ᐃᒪᓐᓇᐅᑎᒋᔪᓂᑦ 
ᐃᖅᑲᓇᐃᔭᖅᑐᖃᕆᐊᖃᖅᐳᑦ ᐅᕝᕙᓘᓐᓃᑦ 
ᐃᓕᓐᓂᐊᖅᑐᖃᕆᐊᖃᖅᐳᖅ ᐃᖅᑲᓇᐃᔭᖅᑎᒃᓴᓂᑦ 
ᐃᓕᓐᓂᐊᖅᑎᑕᐅᒻᒫᕐᓗᑎᑦ? 
ᐃᖅᑲᓇᐃᔭᖅᑐᖃᓚᐅᖅᐹ ᑲᖏᖅᖢᒑᐱᖕᒥᐅᓂᑦ 
ᑕᒪᓐᓇ ᐸᕐᓇᒃᑕᐅᓯᒪᕚ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᒪᒃᑯᐊ ᓇᓗᓇᐃᖅᓯᒪᓕᖅᑐᑦ 
ᑕᒪᒃᑯᓂᖓ ᐊᐅᓚᔾᔪᑎᓂᑦ ᑕᒪᓐᓇ 
ᐅᖃᐅᓯᕆᑦᑎᐊᕈᒫᖅᖢᑎᒍ 
ᖃᓄᐃᓕᖓᓕᕐᒪᖔᑦᑎᓐᓂ 
ᑐᑭᒧᐊᖅᑎᑦᑎᖃᓕᖅᖢᑎᒡᓗ ᐊᒻᒪᓗ ᑕᒪᒃᑯᐊ 
ᐸᕐᓇᒃᑎᐅᓂᐊᖅᑐᓂᑦ ᐃᓕᓴᐃᔨᒃᓴᐃᑦ ᐊᓯᖏᓐᓂᒡᓗ. 
ᑕᒪᒃᑯᐊ ᓇᓗᓇᐃᔭᓕᖅᖢᑎᒍᑦ ᑖᒃᑯᓇᓂ 
ᐊᐅᓚᔾᔪᑎᒋᓂᐊᖅᑕᖓᑦᑕ ᐃᓗᐊᓂ. ᑕᒪᒃᑯᐊ 
ᐅᓂᒃᑳᖅᓯᒪᑦᑎᐊᓛᖅᑐᑦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐊᕐᕚᕐᓗᒃ.  
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᖑᓪᓕᖅᐹᖅ. 
ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓᑦ 
ᐋᖅᑭᒃᓯᓚᐅᕐᒪᑕ $4,125,000 2010-11 ᐊᕐᕌᒍᒧᑦ 
ᑐᕌᖓᑎᓪᓗᒍ ᑖᒃᑯᐊ ᐃᒡᓗᒃᓴᓂᑦ  
ᐃᖅᑲᓇᐃᔭᖅᑏᑦ ᐃᒡᓗᒃᓴᖏᓐᓂ. 
ᐃᓕᓴᐃᔩᓪᓘᒃᑭᐊᖅ ᐃᒡᓗᒃᓴᖏᑦ.  
 
ᑖᒃᑯᐊᖃᐃ ᑕᐃᔅᓱᒪ ᐱᖅᑯᓯᓕᕆᕝᕕᒃ 
ᒪᑐᐃᖅᑕᐅᓕᖅᑎᓪᓗᒍ ᑖᒃᑯᐊ 
ᐊᖑᒻᒪᑎᓂᐊᕋᓗᐊᖅᐸᑦ ᐃᒡᓗᒃᓴᐃᑦ 
ᐃᖅᑲᓇᐃᖅᑕᐅᓯᒪᓂᐊᕋᓗᐊᖅᐳᖅᑲᐃ? ᑕᐃᓐᓇ 
ᐊᑕᐅᑎᒃᑯᖅᑲᐃ ᐱᐊᓂᖃᑎᒋᔭᐅᓂᐊᖅᐳᖅ 
ᑖᔅᓱᒧᖓ ᐃᓕᓐᓂᐊᕐᕕᒃᓴᒧᑦ ᐊᒻᒪᓗ ᑖᒃᑯᐊ 
ᐃᖅᑲᓇᐃᔭᖅᑏᑦ ᐃᒡᓗᒃᓴᖏᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᑕᐹᖅᔪᒃ.  
 

ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ. ᑖᒃᑯᐊ 
ᐃᒡᓗᓕᕆᔨᒃᑯᑦ ᓲᖃᐃᒻᒪ ᐃᒡᓗᓕᕆᔨᕐᔪᐊᒃᑯᑦ 
ᑕᒪᑐᒥᖓ ᐱᓕᕆᖃᑎᒋᒃᑲᑦᑎᒍ. 
ᐊᑕᐅᑦᑎᒃᑰᖅᑎᓐᓇᓱᒃᑕᕋᓗᐊᕗᑦ ᑖᒃᑯᓂᖓ 
ᐃᖅᑲᓇᐃᔭᖅᑏᑦ ᐃᒡᓗᒃᓴᖏᓐᓂ ᓴᓇᔨᖃᕐᓗᓂ 
ᐱᖅᑯᓯᓕᕆᕕᒃᓴᕐᓗ ᐊᑕᐅᑎᒃᑯᑦ 
ᐃᖅᑲᓂᐊᖅᑕᐅᒻᒫᕋᔭᕐᓗᑎᑦ. ᑖᒃᑯᐊ 
ᐱᓕᕆᖃᑎᒌᓐᓇᕐᓂᐊᖅᑕᕗᑦ ᐃᒡᓗᖃᖅᑎᑦᑎᔨᐅᔪᑦ 
ᐃᖅᑲᓇᐃᔭᖅᑎᓄᑦ. ᑕᒪᓐᓇ 
ᐸᕐᓇᒃᑕᐅᕙᓪᓕᐊᑎᓪᓗᒍ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) 
ᒪᓕᒐᓕᐅᖅᑏᑦ/ᑲᑎᒪᔩᑦ ᐅᖃᐅᓯᒃᓴᖃᖅᐸᑦ, 
ᐊᐱᖅᑯᓯᒃᓴᖃᖅᐸᑦ? ᐊᑎᕐᓂᑦ ᐱᓯᒪᔪᓐᓃᕋᒪ 
ᐊᐱᖅᓱᕈᒪᔪᓂᑦ.  
 
ᒫᓐᓇ ᒪᒃᐱᒐᖅ ᑖᒃᑯᐊ ᑲᒪᒋᕙᓪᓕᐊᓂᐊᓕᕋᑦᑎᒍᑦ 
ᐱᒋᐊᕈᑎᒋᓗᒍ F-3. ᐃᓕᖅᑯᓯᓕᕆᔨᒃᑯᑦ, 
ᐅᖃᐅᓯᓕᕆᔨᒃᑯᑦ, ᐃᓐᓇᑐᖃᓕᕆᔨᒃᑯᑦ, 
ᒪᒃᑯᒃᑐᓕᕆᔨᒃᑯᓪᓗ. ᐊᐅᓚᑦᑎᔨᖏᓐᓄᑦ. 
ᐊᑭᑐᔫᑎᓄᑦ ᐊᑐᖅᑐᒃᓴᑦ. $60,000.  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᒐᖅ F-2-ᒧᑦ 
ᐅᑎᕐᓗᑕ. ᐃᓕᖅᑯᓯᓕᕆᔨᒃᑯᑦ, ᐅᖃᐅᓯᓕᕆᔨᒃᑯᑦ, 
ᐃᓐᓇᑐᖃᓕᕆᔨᒃᑯᑦ ᒪᒃᑯᒃᑐᓕᕆᔨᒃᑯᓪᓗ. 
ᓇᓗᓇᐃᖅᓯᒪᓂᖏᑦ ᐊᑭᑐᔫᑎᓄᑦ ᐊᑐᖅᑐᒃᓴᑦ. 
ᑲᑎᑦᑐᒋᑦ ᐊᑭᑐᔪᖅᑐᕈᑎᒃᓴᐃᑦ. $60,000.  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᐹᑦ 
ᑖᒃᑯᐊ ᐃᓕᖅᑯᓯᓕᕆᔨᒃᑯᑦ ᐱᐊᓂᖕᒪᑕ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᑕᐹᖅᔪᒃ, 
ᐅᖃᐅᓯᒃᓴᖃᕈᕕᑦ ᑭᖑᓪᓕᖅᐹᒃᑯᑦ?  
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐄ, 
ᖁᔭᓐᓇᒦᕈᒪᑐᐃᓐᓇᖅᖢᑎᑦ ᑖᒃᑯᐊ  

ᓂᕈᐊᖅᑕᐅᖃᑎᒋᓯᒪᔭᒃᑲᐃᓛᒃ. ᑖᒃᑯᐊ 
ᐅᖃᐅᑎᒃᓴᕆᔭᐅᖅᑲᐅᔪᑦ ᑖᔅᓱᒧᖓ 
ᐊᑭᑐᔫᑎᑦᑎᓐᓄᑦ ᓴᖅᑭᓚᐅᖅᑎᓐᓇᒋᑦ, ᑖᓐᓇ 
ᐃᒃᐱᒋᑦᑎᐊᖅᑕᕗᑦ.  
 
ᑖᓐᓇ ᑕᑯᔭᒐᖃᕐᕕᒃᓴᖅ ᐱᓗᐊᓐᖑᐊᖅᑐᒥᒃ ᐃᒃᑯᐊᓗ 
ᐃᓕᓐᓂᐊᕐᕕᒃᑖᕐᓂᐊᖅᑐᑦ ᑭᖑᕙᕆᐊᖅᑕᐅᓯᒪᔪᑦ 
ᐋᓐᓂᐊᕕᒃᑖᕐᓂᐊᖅᑐᓪᓗ ᑭᖑᕙᕆᐊᖅᑕᐅᓯᒪᔪᑦ. 
ᑖᓐᓇᑦᑕᐅᖅ ᐱᖅᑯᓯᓕᕆᕝᕕᒃᓴᖅ ᑮᓇᐅᔭᖓᓂᑦ 
ᐊᒧᓯᕝᕕᕈᓘᓚᐅᖅᓯᒪᓂᖓᓂ ᑭᖑᕙᖅᑑᔮᕐᒥᒐᑦᑕ. 
ᑕᐃᒃᑯᐊ ᐃᒃᐱᒍᓱᖕᓂᖏᑦᑕᐅᖅ 
ᐃᒃᐱᒋᖃᓯᐅᑎᑦᑎᐊᖅᑕᒃᑲ ᐃᓚᖏᑦ. 
 
ᑕᐃᒃᑯᐊ ᑐᓴᖅᑲᐅᔭᒃᑲ ᑮᓇᐅᔭᒥᑦ 
ᒪᓂᒻᒪᕆᐊᒃᑲᓐᓂᖁᔨᖕᒪᑕ ᑕᑯᔭᒐᖃᕐᕕᒃᓴᒧᑦ. ᑖᓐᓇ 
ᐊᒃᓱᕉᑎᒋᒋᐊᒃᑲᓐᓂᕋᓱᖕᓂᐊᖅᐸᕗᑦ ᐃᓕᔅᓯᓐᓄᑦ 
ᖄᖏᖅᑕᐅᓇᓱᓛᖅᐳᒍᓇᐃᑦ ᑮᓇᐅᔭᑦ 
ᓇᓗᓇᐃᖅᓯᔪᖃᓕᖅᐸᑦ? ᖁᔭᓐᓇᒦᖔᓯᑦ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑕᐹᖅᔪᒃ. 
ᐃᖅᑲᓇᐃᔭᖅᑎᖏᓪᓗ ᖁᔭᓐᓇᒦᖅᑕᕗᑦ. ᐃᖅᓱᒃᑏ, 
ᐊᓂᑎᑦᑐᓐᓇᕈᕕᒋᑦ.  
 
ᐃᒃᓯᕙᐅᑕᖅ (ᐅᑲᓕᖅ): ᐅᓐᓄᓴᒃᑯᑦ. ᑕᐃᒪ 
ᑖᔅᓱᒧᖓ ᐊᐱᕆᔪᒪᓕᕐᒥᔪᖓ ᒥᔅᑕ ᓯᐅᑦᓴᒃᒧᑦ ᑖᓐᓇ 
ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᒥᓂᔅᑕᐅᔪᖅ 
ᐅᓂᒃᑳᕋᔅᓴᖃᕐᒪᖔᖅ. ᒥᓂᔅᑕ ᓯᐅᑦᓴᒃ. 
 
ᒪᓕᒐᒃᓴᖅ 01 - ᐃᓚᒋᐊᕈᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2009-2010 
- ᐃᖅᑲᓇᐃᔭᖅᑐᓕᕆᔨᒃᑯᑦ - ᑲᑎᒪᔨᕋᓛᓂᑦ 
ᐃᓱᒪᒃᓴᖅᓯᐅᖅᑕᐅᓂᖓ 

 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑉᓗᒃᑯᑦ, ᐃᒃᓯᕙᐅᑖᖅ 
ᒪᓕᒐᓕᐅᖅᑏᓪᓗ. ᖁᕕᐊᓱᒃᑐᖓ ᓴᖅᑭᑎᑦᑎᔪᓐᓇᕋᒪ 
2009-2010-ᒧᑦ ᐊᑭᑐᔫᑎᓄᑦ 
ᐊᑐᖅᑐᒃᓴᓕᐊᖑᔪᒪᔪᓄᑦ 
ᓴᓇᔭᒃᓴᖅᑖᖅᑐᓕᕆᔨᒃᑯᓐᓂᑦ.  
 
ᑖᓐᓇ $40,000 ᐊᑐᖅᑕᐅᓂᐊᖅᑐᖅ ᑲᖏᖅᖠᓂᐅᑉ 
ᑎᑎᕋᕐᕕᐊᓂ ᓴᓂᕋᖏᑦ ᑕᒪᒃᑯᐊ 
ᑐᓴᖅᓴᐅᓐᖏᓐᓂᖅᓴᐅᔪᓐᓇᖅᓯᖁᓪᓗᒋᑦ ᐊᓯᖏᓐᓄᑦ 
ᐃᒡᓗᑖᕐᓂᖅ.  
 

ᐃᒃᓯᕙᐅᑖᖅ, ᐃᖅᑲᓇᐃᔭᖅᑐᓕᕆᓂᐅᑉ ᒥᒃᓵᓄᑦ 
ᐊᐅᓚᑦᓯᓂᕐᒧᑦ ᓄᓇᕗᑦ ᒐᕙᒪᒃᑯᖏᑦᑕ 
ᐱᓕᕆᕝᕕᖏᑦ ᐊᒻᒪᓗ ᐱᒡᒍᔾᔨᔨᖏᑦ ᑭᕙᓪᓕᕐᒥ 
ᐃᑲᔪᖅᑕᐅᑦᓯᐊᕈᓐᓇᖁᓪᓗᒋᑦ ᒪᓕᒐᓕᐅᖅᑎᓄᑦ 
ᐃᑲᔪᖅᑐᖅᑕᐅᔭᕆᐊᖃᖅᐳᒍᑦ ᐊᖏᖅᑕᐅᓂᖏᓐᓄᑦ 
ᐊᑭᑐᔫᑎᓄᑦ ᐊᑐᖅᑐᒃᓴᓕᐊᖑᓂᐊᖅᑐᓄᑦ 2009-
2010-ᒥ.  
 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐊᐱᖅᑯᑎᖃᖅᐸᑕ 
ᑭᐅᕙᓪᓕᐊᔪᓐᓇᕐᓂᐊᖅᑕᒃᑲ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. ᐅᕙᒍᑦ 
ᓵᖓᓅᖃᑎᖃᕈᒪᕖᑦ ᓇᓕᐊᓐᓂᑐᐃᓐᓇᖅ? 
  
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ.  
 
ᐃᒃᓯᕙᐅᑕᖅ: ᐃᖅᓱᒃᑏ, ᑕᐃᒃᑯᐊ 
ᐃᓚᒋᔪᒪᔭᑯᓗᖏᑦ ᐃᖅᑲᓇᐃᔭᖅᑎᖏᑦ 
ᐃᓯᖅᑎᒍᓐᓇᕈᕕᒋᑦ ᑖᒃᑯᐊ ᐅᓐᓄᒃ 
ᓵᖓᓃᖃᑕᐅᒍᓐᓇᓂᐊᕐᖓᑕ 
ᐅᓂᒃᑳᕆᐊᖅᑐᖅᓯᒪᑎᓪᓗᒋᑦ, ᐊᑏ, 
ᐃᖅᑲᓇᐃᔭᖅᑏᖏᑦ. 
 
ᑖᒃᑯᐊ ᑕᒫᓃᖃᑎᒋᓂᐊᖅᑕᑎᑦ ᓇᓗᓇᐃᕈᓐᓇᕈᕕᒋᑦ 
ᑭᒃᑰᒻᒪᖔᑕ ᑖᒃᑯᐊ ᐊᑎᖏᑦ 
ᐃᓕᓴᕆᔭᐅᔭᕆᐊᖃᕐᓂᐊᕐᒥᒻᒪᑕ, ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᒃᑲᓐᓂᕈᓐᓇᖅᐱᐅᒃ  
ᑐᓴᖅᑲᐅᓐᖏᓐᓇᒃᑭᑦ, ᐊᐃᑦᑖᖑᒐᓗᐊᖅ. 
 
ᐃᒃᓯᕙᐅᑕᖅ: ᐄ, ᒥᓂᔅᑕ ᓯᐅᑦᓴᒃ. ᑖᒃᑯᐊ 
ᑕᒫᓃᖃᑎᒋᓂᐊᖅᑕᑎᑦ ᓇᓗᓇᐃᕈᕕᒋᑦ 
ᐃᓕᓴᕆᔭᐅᒋᐊᖃᕐᒥᒻᒪᑕ ᑭᒃᑰᒻᒪᖔᑕ. ᒥᓂᔅᑕ 
ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑕᓕᖅᐱᒐᓃᑦᑐᖅ 
ᐊᓗᑭ ᕉᔭᔅ, ᒥᓂᔅᑕᐅᓪᓗᖓ ᑐᖏᓕᕆᔭᕋ. ᒪᓕᓐᑕ 
ᔭᐃᓐᓯᓗ ᑖᓐᓇ ᐃᑲᔪᖅᑎᒋᔭᖅᐳᑦ. 
ᖁᔭᓐᓇᒦᒻᒪᕆᐊᓗᒃ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᐊᒻᒪᓗ ᑖᒃᑯᐊ 
ᑐᓐᖓᓱᑦᑎᐊᕆᔅᓯ. ᑖᒃᑯᐊ ᓂᕈᐊᖅᑕᐅᖃᑎᒋᓯᒪᔭᒃᑲ 
ᐅᓂᒃᑳᕋᔅᓴᖃᖅᑳᑦ? ᐸᐅᓗᓯᐅᖃᑏᒃ, ᐅᓂᒃᑳᕈᒪᕖᑦ? 
 
ᐸᐅᓗᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᕕᐊᓱᒃᑐᖓ ᓇᐃᓈᖅᓯᒪᔪᓂᒃ ᒪᑐᐃᖅᓯᔾᔪᑎᓂᒃ 
ᐅᖃᓕᒫᕈᓐᓇᕋᒪ ᑭᒡᒐᖅᑐᖅᖢᒋᑦ 
ᒪᓕᒐᓕᐅᖅᑎᑐᐃᓐᓇᐃᑦ ᑲᑎᒪᔨᖏᑦ, 
ᑲᑎᒪᑐᐃᓐᓇᕈᑎᖃᓯᒋᐊᕐᓂᐊᖅᑎᓪᓗᑕ 2009-2010 
ᐊᑭᑐᔪᖅᑐᕈᑎᒃᓴᓂᒃ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ. 
 
ᐃᖅᑲᓇᐃᔭᖅᑐᓕᕆᔨᒃᑯᑦ 2009-2010 
ᐊᑭᑐᔪᖅᑐᕈᑎᒃᓴᖏᑦ ᐃᓚᓕᐅᔾᔨᓯᒪᔪᑦ $40,000-
ᓂᒃ ᓴᓇᔭᐅᒃᑲᓐᓂᕈᓐᓇᕐᓂᐊᕐᒪᑦ ᑲᖏᖅᖠᓂᕐᒥ 
ᐊᕕᒃᑐᖅᓯᒪᔪᖁᑖᓂ ᑎᑎᕋᕐᕕᒃ. ᒪᓕᒐᓕᐅᖅᑏᑦ 
ᖃᐅᔨᒪᔪᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ 
ᓈᒻᒪᒃᑐᓂᒃ ᐃᓂᒃᖠᐅᓐᖏᑦᑐᓂᒡᓗ 
ᑎᑎᕋᕐᕕᖃᕆᐊᖃᕐᓂᖏᓐᓂᒃ. ᒪᓕᒐᓕᐅᖅᑏᑦ 
ᑕᒪᑐᒥᖓ ᐱᓕᕆᐊᖑᔪᒪᔪᒥᒃ ᐃᑲᔪᖅᓱᖅᑐᑦ. 
 
ᐃᒃᓯᕙᐅᑖᖅ, ᑕᒪᔾᔭ ᒪᑐᐃᖅᓯᒋᐊᕈᑎᒃᑲ 2009-
2010 ᐊᑭᑐᔪᖅᑐᕈᑎᒃᓴᕆᔭᐅᔪᒪᔪᓂᒃ ᐱᔾᔪᑎᓖᑦ 
ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐸᐅᓗᓯᐅᖃᑏᒃ. 
ᓇᓕᖅᓯᑐᐃᓐᓇᖅ ᓂᓪᓕᕈᒪᕕᓰ ᑖᒃᑯᓄᖓ? 
ᐃᓵᔅᓯᒪᔪᖃᓐᖏᒻᒪᑦ.  
 
ᑖᒃᑯᓄᖓ ᑕᕝᕙ ᒪᑉᐱᖅᑐᒐᒃᑰᕈᒪᓕᕐᖓᑕ. ᑖᒃᑯᐊ 
ᐱᒋᐊᕐᓗᑎᒍᖃᐃ ᐊᑭᑐᔪᖅᓯᐅᑏᑦ ᓇᓚᐅᑦᑖᖅᓯᒪᔪᑦ. 
ᒪᑉᐱᒐᖅ D-3. ᐃᖅᑲᓇᐃᔭᖅᑐᓕᕆᔨᒃᑯᓃᓐᖔᖅᑐᑦ 
ᐊᐅᓚᑦᑎᔨᒃᑯᖏᓐᓂᑦ. ᑖᒃᑯᐊ ᑲᑎᑦᑐᒋᑦ 
ᐊᑭᑐᔪᖅᓯᐅᑏᑦ. $40,000. ᖃᓄᐃᒋᔭᐅᕙᑦ, 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ: ᐃᒫᖃᐃ $40,000? ᐊᑭᖃᓐᖏᑦᑐᖅ. 
 
>>ᐃᓪᓚᖅᑐᑦ 
 
ᑕᕝᕗᖓ D-2-ᒧᑦ. ᑖᒃᑯᐊ ᑲᑎᑦᑐᒋᑦ ᐊᑭᑐᔪᖅᓯᐅᑏᑦ 
ᐃᖅᑲᓇᐃᔭᖅᑐᓕᕆᔨᒃᑯᓐᓃᓐᖔᖅᑐᑦ. $40,000. 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᓂᕈᐊᖅᑕᐅᖃᑎᒋᓯᒪᔭᒃᑲ, 
ᑖᒃᑯᐊ ᑕᕝᕙ ᐊᖏᖅᑭᓯᐅᒃ ᐃᖅᑲᓇᐃᔭᖅᑐᓕᕆᔨᒃᑯᑦ 
ᐱᔭᕇᕐᒪᑕ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᒪᐃᓕᒍᓐᓇᕋᓗᐊᖅᑐᓯ, 
“$40,000.”  
 
>>ᐃᓪᓚᖅᑐᑦ 
 
ᒥᓂᔅᑕ, ᓂᓪᓕᑲᐃᓐᓇᕈᒪᕖᑦ? 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒻᒪᕆᐊᓗᒃ, ᐃᒃᓯᕙᐅᑖᖅ. ᐄ, 
ᑐᒃᓯᕋᒃᑲᓐᓂᕈᑉᑕᓕᖃᐃ.  
 
>>ᐃᓪᓚᖅᑐᑦ 
 
ᖁᔭᓐᓇᒦᑦᑎᐊᖅ ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ 
ᑖᒃᑯᐊᓗ ᐃᖅᑲᓇᐃᔭᖅᑎᒃᑲ ᖁᔭᓐᓇᒦᖅᖢᒋᑦ. ᑖᓐᓇ 
ᑲᑎᒪᑐᐃᓐᓇᖅᑎᒡᓗᒋᑦ ᑲᒪᒋᔭᐅᑎᓪᓗᒍ. 
ᖁᔭᓐᓇᒦᒻᒪᕆᐊᓗᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐊᒻᒪᓗ 
ᐃᖅᑲᓇᐃᔭᖅᑎᑎᑦ. ᖁᔭᓐᓇᒦᒃ ᖃᐃᔪᓐᓇᕋᔅᓯ. 
ᑖᒃᑯᐊ,  

ᐃᖅᓱᒃᑏ, ᑕᓯᐅᑲᐃᓐᓇᕈᓐᓇᓕᕐᒥᒍᕕᒋᑦ.  
 
ᑖᒃᑯᓄᖓ ᑕᐃᒪ ᓄᑖᓄᑦ ᐱᓕᕆᕝᕕᒻᒧᑦ 
ᐸᕐᓇᒍᓐᓇᖅᓯᓂᐊᓕᕐᒥᒐᑦᑕ ᑖᒃᑯᐊ ᑕᕝᕙ ᐅᕙᒍᑦ 
ᓵᖓᓅᕐᓂᐊᓕᕐᒥᔪᑦ. ᑖᓐᓇ ᐅᖃᖅᑎᑦᑎᒋᔭᕗᑦ ᑕᒫᓂ 
ᐊᑐᐃᓐᓇᐅᕙᓪᓚᐃᒻᒪᑦ. ᑕᕝᕗᖓ ᐅᕙᒍᑦ 
ᓵᖓᓅᕈᓐᓇᓯᑉᐸᑦ, ᐅᖃᖅᑎᑦᑎᔩ, 
ᐅᓂᒃᑳᕆᐊᖅᑐᑲᐃᓐᓇᕈᒪᒍᕕᑦ 
ᑕᒪᐅᓐᖓᕈᓐᓇᓯᒻᒥᔪᑎᑦ. ᐃᑲᔪᖅᑕᐅᔪᓐᓇᖅᑲᑦ 
ᐃᓯᖅᑎᑕᐅᓗᓂ.  
 
ᐅᖃᖅᑎᑦᑎᔩ, ᒪᑐᐃᕈᑎᔅᓴᓂᒃ ᐅᓂᒃᑳᕋᔅᓴᖃᕈᕕᑦ 
ᐃᓕᓐᓄᑦ ᑐᓂᓕᖅᑲᕋ. 
 
ᒪᓕᒐᒃᓴᖅ 01 - ᐃᓚᒋᐊᕈᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2009-2010 
- ᒪᓕᒐᓕᐅᕐᕕᒃ - ᑲᑎᒪᔨᕋᓛᓂᑦ 
ᐃᓱᒪᒃᓴᖅᓯᐅᖅᑕᐅᓂᖓ 

 
ᐅᖃᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓂᓕ 
ᖁᕕᐊᓱᑉᐳᖓ ᑖᒃᑯᓂᖓ ᓴᖅᑭᑦᑎᔭᕆᐊᒃᓴᖅ 
ᐊᑐᖅᑐᒃᓴᐅᓂᐊᖅᑐᓂᒃ 2009-2010-ᒧᑦ 
ᐊᑭᑐᔫᑎᓂᒃ ᑕᕝᕙᓂ ᐊᒡᓚᕝᕕᖓᓂ 
ᒪᓕᒐᓕᐅᕐᕕᐅᑉ.  
 
ᖃᐅᔨᓂᐊᕋᔅᓯ ᑕᐃᒪ ᓂᕈᐊᖅᑕᐅᓯᒪᖃᑎᒃᑲ, ᑖᒃᑯᐊ 
2009-2010-ᒥ ᐊᑭᑐᔫᑎᑦ, ᐊᖏᔫᑎᓂᓛᒃ 
ᐊᒡᓚᕝᕕᑦᑎᓐᓄᑦ ᒪᓕᒐᓕᐅᕐᕕᐅᑉ ᐊᒡᓚᕝᕕᖓ 
ᑕᕝᕗᖓ 1 ᐳᓴᓐᑎᒋᓗᐊᕌᕐᔪᑐᐃᓐᓇᖅᑕᖓᓄᑦ 
ᒐᕙᒪᒃᑯᑦ ᐊᑐᕋᔅᓴᖏᑦᑕ ᐊᑐᕐᓂᐊᕐᒪᑕ ᑖᒃᑯᐊ ᑖᓐᓇ 
ᐊᒡᓚᕝᕕᒃᐳᑦ. ᑕᒫᓂ ᐸᓐᓇᒃᓯᒪᔭᑦᑎᓐᓂ 
ᐊᕐᕌᒍᒋᓂᐊᖅᑕᑦᑎᓐᓂ. ᑖᓐᓇ 
ᐊᑭᑐᔫᑎᖅᓯᐅᑎᒃᓴᕗᑦ ᒫᓐᓇ  ᑕᐃᒪᒻᒪᔅᓱᓕ 
ᑕᐃᒪᐃᖏᓐᓇᖅᐸᒃᑲᒥ ᓈᖕᒪᑐᐃᓐᓇᖅᑐᓂᓗ, 
ᓈᖕᒪᑐᐃᓐᓇᕋᓱᑦᑐᓂᓗ ᐊᒻᒪᑦᑕᐅᖅ ᑕᒪᒃᑯᓂᖓ 
ᐊᑐᕆᐊᖃᖅᑕᖏᓐᓄᑦ ᐊᑐᕈᓐᓇᔅᓯᐊᕋᓱᑦᑐᓂᒃ 
ᑐᕌᒐᖃᕆᓪᓗᓂ.  
 
(ᑐᓵᔨᑎᒍᑦ) ᐃᒃᓯᕙᐅᑖᖅ, ᑖᒃᑯᐊ ᒪᓕᒐᓕᐅᖅᑏᑦ 
ᐊᑭᑐᔫᑎᓄᑦ 2009-2010-ᒧᑦ ᑖᒃᑯᐊ 
ᐃᓚᒋᐊᕈᑎᓯᒪᔪᑦ ᑕᒪᒃᑯᓄᓐᖓ ᓯᕗᓂᒃᓴᒧᑦ ᓄᑖᒥᒃ 
ᒪᓕᒐᓕᐅᕐᕕᒃᑖᕋᔭᕐᓂᕐᒧᑦ ᑎᑎᕋᐅᑎᒃᓴᓂᒃ 
ᐸᕐᓇᐃᓂᕐᒧᓪᓘᖓᔪᒥᒃ ᐋᖅᑭᑦᓯᓯᒪᔪᑦ. 
 
ᑖᓐᓇᓗ ᓯᕗᓪᓕᖅᐸᐅᑎᑕᐅᓇᔭᕐᓂᖓ ᐅᑭᐅᒥᒃ 
ᖃᐃᕙᓪᓕᐊᔪᒥ: 
 

• ᓯᕗᓪᓕᖅᐸᐅᑎᑕᐅᓇᔭᕐᓂᖓᓄᑦ 
ᐸᕐᓇᒃᑕᐅᓯᒪᓪᓗᓂ ᑕᒪᒃᑯᐊᓪᓗ 
ᓯᕗᓪᓕᖅᐸᐅᑎᑦᑐᒪᒻᒥᔭᖅᐳᑦ 
ᐱᕈᖅᑎᑦᑎᔪᒪᓪᓗᑕ ᐱᖁᑎᓂᒃ 
ᓴᓚᐅᓱᕝᕕᕋᓗᖕᓂᒃ, ᐊᒡᓕᕋᐅᔭᕐᓂᒃ 
ᑖᒃᑯᓇᓐᖓᑦ ᒪᓕᒐᓕᐅᖅᑏᑦ 
ᑎᑎᕋᕐᕕᖏᓐᓂ. 

 
• ᐱᕚᓪᓕᑎᑦᑎᔪᒪᓂᕐᓄᑦ 

ᐋᖅᓯᒋᐊᖅᑎᑦᑎᔪᒪᓂᖅ ᑐᓵᔾᔪᑎᓄᑦ 
ᑖᒃᑯᓄᖓᓗ ᑲᑎᒪᔾᔪᑎᓂᒃ 
ᑲᒪᖃᑦᑕᖅᑐᓄᑦ. 

 
ᑖᒃᑯᐊ ᑕᕝᕙ ᐅᖃᐅᓯᕆᔪᒪᖅᑲᐅᔭᒃᑲ 
ᒪᓕᒐᓕᐅᖅᑎᓄᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᓇᓪᓕᐊᓐᓂᑐᐃᓐᓇᖅ ᐃᖅᑲᓇᐃᔭᖅᑎᒥᒃ 
ᐃᑲᔪᖅᑎᖃᕈᒪᓂᐊᖅᑮᑦ?  
 
ᐅᖃᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 
ᐃᑲᔪᖅᑎᖃᕈᒪᓂᐊᖅᑐᖓ. 
 
ᐃᒃᓯᕙᐅᑕᖅ: ᑲᑎᒪᔨᐅᖃᑎᒃᑲ ᐊᖏᖅᑭᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᐊᑏ, ᐃᖅᓱᒃᑏ, ᐃᓯᖅᑎᒍᓐᓇᕈᕕᒋᑦ 
ᐃᖅᑲᓇᐃᔭᖅᑎᖏᑦ ᐅᕙᒍᑦ ᓵᖓᓄᑦ.  
 
ᖁᔭᓐᓇᒦᒃ. ᐊᒻᒪᓗ ᑖᒃᑯᐊ ᖃᐅᔨᒪᔭᕋᓗᐊᕗᑦ 
ᑭᓯᐊᓂᑦᑕᐅᖅ ᑎᑎᕋᖅᑕᐅᒋᐊᖃᕐᖓᑕ ᐊᑎᖏᑦ, 
ᐅᖃᖅᑎᑦᑎᔩ, ᓇᓗᓇᐃᑲᐃᓐᓇᕈᒪᓐᓇᕈᕕᒋᑦ. 
 
ᐅᖃᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 
ᑕᓕᖅᐱᓐᓃᑦᑐᖅ ᔮᓐ ᑯᐊᒃ, ᐊᒡᓚᑦᑎᐅᓪᓗᓂ 
ᑕᕝᕙᓂ ᒪᓕᒐᓕᐅᕐᕕᖕᒥ, ᐊᒻᒪᑦᑕᐅᖅ 
ᓴᐅᒥᑦᑎᐊᓐᓃᑦᑐᖅ ᑖᓐᓇ ᓯᑏᕝ ᐳᓚᒃ, ᐊᐅᓚᑦᑎᔨ 
ᑕᒪᒃᑯᓄᖓ ᐊᐅᓚᑕᕐᔪᐊᖏᓐᓄᑦ ᑖᑦᓱᒪ 
ᒪᓕᒐᓕᐅᕐᕕᐅᑉ. ᖁᔭᓐᓇᒦᒃ.  

ᐃᒃᓯᕙᐅᑕᖅ: ᖁᔭᓐᓇᒦᒃ. ᑐᓐᖓᓱᒋᔅᓯ, ᑯᐊᒃ ᐊᒻᒪ 
ᐳᓚᒃ, ᑖᒃᑯᐊ ᑕᕝᕙ ᐃᖅᑲᓇᐃᔭᖅᑎᑎᑦ. 
ᓇᓕᖅᓯᑐᐃᓐᓇᖅ ᓂᓪᓕᑲᐃᓐᓇᕈᒪᕕᓰ ᑖᒃᑯᓄᖓ 
ᐅᓂᒃᑳᕆᔭᐅᕋᑖᖅᑐᓄᑦ? ᐃᓵᑦᑐᖃᓐᖏᒻᒪᑦ.  
 
ᑖᒃᑯᐊ ᑕᕝᕙ ᐊᑐᒐᕗᑦ ᑕᑯᓐᓈᖅᑐᒋᑦ, ᕿᒥᕐᕈᓗᒋᑦ 
ᒪᑉᐱᖅᐸᓪᓕᐊᒋᐊᖃᕐᓂᐊᓕᕐᒥᒐᑦᑎᒍ ᐊᑭᑐᔪᖅᓯᐅᑏᑦ 
ᓇᓚᐅᑦᑖᖅᓯᒪᔪᑦ. ᑕᕝᕗᖓ A-3-ᒨᕆᔅᓯ ᑖᒃᑯᓄᖓ. 
ᑖᒃᑯᐊ ᑲᑎᒪᕕᔾᔪᐊᑦᑕ ᐊᑭᑐᔪᖅᓯᐅᑎᖏᑦ 
ᓇᓚᐅᑦᑖᖅᓯᒪᔪᑦ ᐊᑐᖅᑕᐅᔪᒪᓂᐊᖅᑐᑦ ᑮᓇᐅᔭᐃᑦ 
ᑲᑎᓪᓗᒋᑦ. $1,370,000. ᐊᖏᖅᑭᓯᐅᒃ? 
ᐃᓐᓇᑦᑕᐅᖅ ᐃᓵᒐᓱᒃᑲᓗᐊᕐᒥᒻᒪᑦ ᐊᕙᓃᑦᑐᖅ 
ᐃᓕᓴᕆᔪᒪᓐᖏᑕᕋᓗᐊᕋ ᑭᓯᐊᓂ ᐃᓵᒻᒪᑦ. ᒥᓂᔅᑕ 
ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᐅᓇ 
ᐊᐱᖅᑯᑎᒋᔪᒪᖅᑲᐅᔭᕋ, ᐃᒃᓯᕙᐅᑖᖅ, ᐅᑭᐅᑦ ᓯᑕᒪᑦ 
ᑕᓪᓕᒪᓪᓘᓐᓃᑦ ᐱᓗᐊᖅᑐᒥᑦ ᓈᒑᖓᑕ ᓲᕐᓗ 
ᐃᓚᖏᑦ ᑕᒪᒃᑯᐊ 
ᓂᕈᐊᖅᑕᐅᓚᐅᖅᓯᒪᓐᖏᑦᑐᓪᓘᓐᓃᑦ 
ᒪᓕᒐᓕᐅᖅᑎᓐᖑᕌᖓᑕ ᑕᐃᒃᑯᐊ 
ᖃᕆᑕᐅᔭᒐᓚᖕᓂᓪᓗ ᓱᓇᖏᑦ 
ᓄᑕᐅᓐᖏᑦᑐᕈᓗᐊᓘᖃᑦᑕᕐᒪᑕ ᐊᒻᒪ ᑕᐃᑯᖓ 
ᐊᐃᐳᕈ 1-ᖑᖅᐸᑦ ᑭᓯᐊᓂ 
ᐅᑕᖅᑭᒋᐊᖃᓚᖓᓪᓗᓂ.  
 
ᑖᒃᑯᐊ ᓲᑭᐊᖅ every four years election-ᖓ 
ᐃᓱᓕᓐᓂᐊᖅᑲᑦ, allowance-ᖃᖅᑎᑕᐅᑦᑕᓐᖏᓚᑦ 
ᖃᕆᑕᐅᔭᓄᑦ ᓄᑖᓄᓪᓘᓐᓃᑦ ᑕᐃᑯᖓ 
ᐅᑕᖅᑭᓂᐊᓐᖏᓪᓗᓂ ᐊᐃᐳᕈ 1, ᑖᓐᓇ  
ᐃᓱᒪᒋᔭᐅᓯᒪᓐᖏᓚᖃᐃ? ᐃᓚᖏᑦ 
ᖃᐅᔨᖃᑦᑕᖅᓯᒪᓕᖅᖢᒋᑦ budget-ᖏᓪᓗ 
ᒪᓕᒐᓕᐅᖅᑎᐅᓚᐅᖅᑐᒥᓂᐅᑉ ᓄᖑᓕᖅᖢᑎᒃ 
ᓱᓇᑖᕐᓂᖅ ᐊᔪᓕᖅᖢᓂ.  
 
Every four or five years ᑖᓐᓇ ᑕᐃᒃᑯᓄᖓ 
ᐃᓱᒪᒋᔭᐅᓯᒪᖕᒪᖔᑦ ᐅᕝᕙᓘᓐᓃᑦ 
ᐊᑕᐅᓯᐊᑐᐃᓐᓇᕐᓗᒍ ᐃᑲᔫᑎᖃᕋᔭᖅᑲᑕ 
ᐃᓱᓕᑎᓪᓗᒋᑦ. ᑕᒪᒃᑯᐊ 
ᓄᑖᓐᖑᖅᓵᓕᒍᓐᓇᕐᓂᖅᓴᐅᒐᔭᖅᑑᔮᖃᑦᑕᕐᒪᑕ 
ᐃᓛᓐᓂᑦ ᒫᓐᓇ ᓲᕐᓗ ᐃᓚᖏᑦ ᑕᐃᒃᑯᐊ 
ᐅᑕᖅᑭᒋᐊᖃᖃᑦᑕᕐᒪᑕ ᐱᖓᓲᔪᖅᑐᑦ ᑕᖅᑭᑦ 
ᐊᓂᒍᖅᐸᑦ ᑭᓯᐊᓂ ᐊᐃᐳᕈ 1 ᑎᑭᑉᐸᑦ. ᑖᓐᓇ 
ᐊᐱᖅᑯᑎᒋᖅᑲᐅᔭᕋ ᐃᓱᒪᒋᔭᐅᓯᒪᑦᑕᕐᒪᖔᑦ. 
ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑰᓕ. 
ᐊᐱᖅᓱᕈᒪᓪᓕᖅᑐᕈᓘᓐᓂᕋᒥᑦᑕᐅᖃᐃ 
ᐊᐱᕆᓚᕿᕗᖅ. ᐅᖃᖅᑎᑦᑎᔩ, ᑭᐅᓇᓱᒍᒪᕕᐅᒃ?  
 
ᐅᖃᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, 
ᒥᔅᑕ ᑰᓕ. ᒫᓐᓇ ᑕᐃᒪ 
ᖃᕆᓴᐅᔭᖅᑖᖅᑐᐃᓐᓇᑦᑎᐊᖑᑲᐅᑎᒋᔪᓐᓇᖅᓯᓚᐅᖅ
ᑐᑦ. ᑖᓐᓇ ᑕᐃᒪᐃᑦᑐᓕᕆᓐᖏᒻᒪᑦ 
ᐅᑕᖅᑭᔭᕆᐊᖃᖃᑦᑕᓐᖏᑦᑐᑦ, ᓂᕈᐊᖅᑕᐅᔭᕌᖓᒥᒃ 
ᐱᔪᓐᓇᖅᓯᖃᑦᑕᖅᑐᑦ ᑖᓐᓇ ᐊᑐᓚᐅᕐᒪᑦ. 
ᐱᓯᒪᔪᐃᓐᓇᐅᓐᖏᒃᑯᔅᓯ ᑕᐃᒪ ᓯᑏᕝ ᓯᒥᑦ 
ᖃᐅᔨᒃᑲᕈᓐᓇᖅᑕᓯ ᑖᓐᓇ ᐊᑐᕇᖅᓯᒪᔪᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᑭᐅᔭᐅᒻᒪᑦ. ᑖᒃᑯᓄᖓ ᓱᓕ 
ᐊᐱᖅᑯᓯᔅᓴᐃᑦ? ᑲᑎᑦᑐᒋᑦ ᑖᒃᑯᐊ ᐊᑭᑐᔪᖅᓯᐅᑏᑦ 
ᐊᕐᕌᒎᓂᐊᖅᑐᒧᑦ. $1,370,000. ᐊᖏᖅᑭᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᐊᖏᖅᑕᐅᒻᒪᑕ. ᑕᕝᕗᖓ 
ᐅᑎᓕᕐᒥᒍᑦᑕ A-7-ᒨᓕᕐᒥᒍᑦᑕ. ᑖᒃᑯᐊᑦᑕᐅᖅ 
ᐊᓚᕝᕖᑦ ᐊᒡᒍᖅᓯᒪᔪᓂᑦ ᑕᕝᕗᖓ ᑲᑎᒪᕕᑦᑎᓐᓄᑦ 
ᐅᓂᒃᑳᕆᐊᖅᑐᐸᑦᑐᓄᑦ. ᑲᑎᑦᑐᒋᑦ ᐊᑭᑐᔪᖅᓯᐅᑏᑦ. 
$30,000. ᐊᖏᖅᑭᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᐊᖏᖅᑕᐅᒻᒪᑕ ᑕᕝᕙ 
ᑲᑎᑕᐃᓐᓇᕆᓪᓗᒋᑦ A-2-ᒧᑦ ᐅᑎᕈᓐᓇᕈᔅᓯ. ᑖᒃᑯᐊ  
ᐊᑭᑐᔪᖅᓯᐅᑏᑦ ᑲᑎᒪᕕᑦᑎᓐᓂ ᐋᖅᑭᓱᖅᑕᐅᓯᒪᔪᑦ. 
ᑲᑎᑦᑐᒋᑦ. $1.4 ᒥᓕᐊᓐ. ᐊᖏᖅᑭᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑕᐃᒪ ᑕᕝᕙ ᐊᖏᖅᑭᓰ 
ᑖᒃᑯᐊ ᐊᓪᓚᕝᕕᖓᑦ ᑲᑎᒪᕕᑦᑕ ᐱᔭᕇᕐᖓᑕ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓂᕈᐊᖅᑕᐅᖃᑎᒋᓯᒪᔭᒃᑲ, 
ᑖᒃᑯᐊ ᐱᔭᕇᕐᖓᑕ. ᐅᖃᖅᑎᑦᑎᔩ, 
ᐅᓂᒃᑳᑲᐃᓐᓇᕈᒪᒋᕖᑦ?  

ᐅᖃᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ 
ᒪᓕᒐᓕᐅᖅᑎᐅᖃᑎᒃᑲ ᐊᒻᒪᑦᑕᐅᖅ ᑖᒃᑯᐊ 
ᐃᖅᑲᓇᐃᔭᖅᑎᓕᒫᑦᑎᐊᕗᑦ, ᖁᔭᓐᓇᒦᒃ, ᑕᑉᐹᓂ 
ᖁᓪᓕᖅᐹᒦᑦᑐᑦ ᐱᖓᔪᐊᓐᓃᑦᑐᑦ ᓇᑎᐅᑉ ᑖᒃᑯᐊᓗ 
ᓴᓂᑦᑎᐊᓐᓃᕋᑖᖅᑐᑦ.  
 
ᐊᒻᒪᑦᑕᐅᖅ ᖁᔭᓐᓇᒦᒃ ᑭᖑᓕᖅᐹᑦᑎᐊᖑᓗᖓ 
ᑕᒫᓃᑦᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᔭᕇᖅᑐᖓ. 
 
>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᖅᓱᒃᑏ, 
ᑖᒃᑯᐊ ᐃᑲᔪᕈᓐᓇᕈᕕᒋᑦ ᐊᓂᕙᓪᓕᐊᑎᓪᓗᒋᑦ.  
 
ᐄ, ᑖᒃᑯᐊ ᑕᕝᕙ ᐱᔭᕇᕐᖓᑕ ᑖᒃᑯᐊ 
ᐊᑭᑐᔪᖅᓯᐅᑏᑦ ᐊᕐᕌᒍᓂᐊᖅᑐᒥ ᑖᒃᑯᐊ ᒪᓕᒐᔅᓴᑦ 
ᕿᒥᕐᕈᕙᓪᓕᐊᒍᓐᓇᓯᒻᒥᒐᑦᑎᒍ. ᑖᓐᓇ ᒪᓕᒐᔅᓴᖅ 1, 
ᖃᑯᖅᑕᐃᑦ ᒪᓕᒐᔅᓴᓂᑦ ᑕᐃᒃᑯᐊ 
ᐸᐃᑉᐹᒃᑯᕕᖕᓃᑦᑐᑦ ᑕᑯᒋᐊᕈᓐᓇᕈᔅᓯᐅᒃ, 
ᐊᑭᑐᔪᖅᓯᐅᑏᑦ.  
ᑖᓐᓇ ᒪᓕᒐᔅᓴᖅ 1, 2009-2010-ᒥ 
ᐊᑭᑐᔪᖅᓯᐅᑎᐅᓂᐊᖅᑐᖅ (ᐊᑭᑐᔪᖅᓯᐅᑏᑦ 
ᐊᑐᕐᓂᐊᖅᑐᑦ) ᒪᓕᒐᔅᓴᖅ. ᑎᑎᕋᖅᓯᒪᓂᖓ 1. 
ᐊᖏᖅᑭᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
                                                 
ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 2. ᐊᖏᖅᑭᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᑖᓐᓇᓗ ᐋᖅᑭᑦᓱᐃᔾᔪᑕᐅᓯᒪᔪᑦ 3-
ᒨᑲᐃᓐᓇᕈᑦᑕ ᒪᑉᐱᒐᖅ 3-ᒦᑦᑐᖅ, 
ᐋᖅᑭᑦᓱᐃᔾᔪᑕᐅᓯᒪᔪᑦ ᒪᑉᐱᒐᖅ 3-ᒦᑦᑐᖅ, 
ᒪᒥᐊᓇᖅ. ᑖᒃᑯᐊ ᐊᑭᑐᔪᖅᓯᐅᑏᑦ ᑲᑎᑦᑐᒋᑦ 
ᓄᖑᕝᕕᔅᓴᓖᑦ ᒫᑦᓯ 31, 2010-ᒥ. ᓂᕈᐊᕐᓂᖅ 2-
ᖑᓪᓗᑎᒃ. ᑲᑎᑦᑐᒋᑦ. $120,766,000. 
ᐊᖏᖅᑭᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᑖᒃᑯᐊᓗ ᑲᑎᑕᐃᓐᓇᕆᓗᒋᑦ 
ᐊᑭᑐᔪᖅᓯᐅᑏᑦ. $120,766,000. ᐊᖏᖅᑭᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ: ᑕᕝᕗᖓ ᐅᑎᓕᕐᒥᒍᑦᑕ 
ᑎᑎᕋᖅᓯᒪᓂᖓ 3. ᐊᖏᖅᑭᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 4. ᐊᖏᖅᑭᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 5. ᐊᖏᖅᑭᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᑕᐃᒪ ᐊᖏᖅᑭᓯ ᑖᓐᓇ ᒪᓕᒐᔅᓴᖅ 1 
ᑲᔪᓯᒍᓐᓇᖁᓪᓗᒍ ᑲᑎᒪᒌᕈᑦᑕ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᐊᖏᖅᑭᓯᓘ ᑖᓐᓇ ᐊᑐᒐᖅ 62(2), 
ᑖᓐᓇ ᒪᓕᒐᔅᓴᖅ 1 ᑲᔪᓯᑦᑕᐅᑎᒋᖁᓪᓗᒍ ᑕᕝᕗᖓ 
ᑲᑎᒪᕕᑦᑎᓐᓄᑦ ᐱᖓᔪᐊᓐᓂᒃ 
ᐅᖃᓕᒫᖅᑕᐅᔪᓐᓇᓂᐊᕐᖓ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᐊᖏᖅᑐᐃᓇᐅᒻᒪᑕ. ᑕᕝᕙ 
ᑲᑎᒪᔾᔪᑎᕗᑦ ᐅᓪᓗᒥ ᐅᑎᕈᓐᓇᖅᓯᕗᒍᖅᑲᐃ 
ᑲᑎᒪᓪᓚᕆᓐᓂᕐᒧᑦ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑕᐃᒪ ᐅᖃᖅᑎᑦᑎᔨ 
ᒪᐅᓐᖓᕆᐊᖃᕐᓂᐊᕐᖓᑦ ᐅᑕᖅᑭᑲᐃᓐᓇᕈᑦᑕᖃᐃ 
5-ᒥᓂᑦᓯᓂᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᑲᑎᒪᔾᔪᑎᑦᑎᓐᓄᑦ ᐅᑎᕐᓗᑕ. 
ᓇᐃᓴᐅᑎᖓ 20. ᐅᓂᒃᑳᖏᑦ 
ᑲᑎᒪᑐᐃᓐᓇᕋᑖᖅᑎᓪᓗᒋᑦ ᑲᑎᒪᔩᑦ. ᒥᔅᑕ ᐅᑲᓕᖅ. 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ 
ᑲᑎᒪᔨᖁᑎᑎᑦ ᕿᒥᕐᕈᕙᓪᓕᐊᕋᑖᕐᖓᑕ ᒪᓕᒐᔅᓴᒥᒃ 
ᓇᒻᒪᖓ 1 ᐊᒻᒪᓗ ᐅᓂᒃᑳᕈᓐᓇᓯᓪᓗᑕ ᑖᓐᓇ 
ᒪᓕᒐᔅᓴᖅ 1 ᑲᔪᓯᑦᑕᐅᑎᒋᒍᓐᓇᓯᓪᓗᓂ 
ᐱᖓᔪᐊᓐᓂᒃ ᐅᖃᓕᒫᖅᑕᐅᓗᓂ 
ᐅᖃᓕᒫᖅᑕᐅᒍᓐᓇᖅᓯᔪᖅ. ᐊᒻᒪᓗ, ᐅᖃᖅᑎᑦᑎᔩ, 
ᓅᑦᑎᒋᐊᖅᑯᖓ ᑖᒃᑯᐊ 
ᑲᑎᒪᔾᔪᑎᑐᐃᓐᓇᕆᕋᑖᖅᑕᕗᑦ ᐊᖏᖅᑕᐅᖁᓪᓗᒋᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. 
ᐱᖁᔨᕗᖔᕈᒻᒥᒃ ᓴᖅᑭᔮᖅᑐᖃᕐᒪᑦ. ᐊᐃᑉᐱᖅᑕᐅᕚ? 
ᐊᓐᓄᕌᖃᑎᒐ, ᒥᔅᑕ ᑕᐹᖅᔪᒃ. ᖁᔭᓐᓇᒦᒃ. ᑖᔅᓱᒥᖓ 
ᐱᖁᔨᕗᖔᕈᒻᒥᒃ ᓈᒻᒪᒃᓴᖅᑐᑦ ᐃᓵᒡᓕᑦ. 
ᓈᒻᒪᒃᓴᓐᖏᑦᑐᕐᓕᑭᐊᑦ. ᐱᖁᔨᕗᖔᕈᑦ ᑲᔪᓯᔪᖅ.  
 
21. ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ 
ᐱᖁᔭᒃᓴᐃᑦ. ᒥᔅᑕ ᐲᑕᓴᓐ. 
 
ᒪᓕᒐᒃᓴᖅ 01 - ᐃᓚᒋᐊᕈᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2009-2010 
- ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 

 
ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂᒃ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᖓ  
ᒪᓕᒐᓕᐅᖅᑎᒧᑦ ᑲᖏᖅᖠᓂᐅᑉ ᓂᒋᖓᓄᑦ 
ᑎᒋᕋᕐᔪᐊᒧᓪᓗ, ᒪᓕᒐᒃᓴᖅ 1, ᐃᓚᒋᐊᕈᑦ 
(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2009-2010, 
ᐱᖓᔪᐊᓐᓂᒃ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, 
ᐅᖃᖅᑏ. 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖁᔨᕗᖔᕈᑦ 
ᓈᒻᒪᒻᒪᑦ. ᓂᕈᐊᕈᒪᔪᖃᓕᕐᖓᑦ. ᓈᒻᒪᔅᓴᖅᑐᑦ. 
ᓈᒻᒪᓴᓐᖏᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ. 
ᐱᖁᔨᕗᖔᕈᑦ ᓈᒻᒪᑦᑐᖅ. ᐱᖁᔭᔅᓴᖅ 1 
ᐊᖏᖅᑕᐅᑐᐃᓐᓇᕆᐊᖃᓕᖅᑐᖅ.  
 

ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 
ᒥᔅᑕ ᐲᑕᓴᓐ. 
 

ᒪᓕᒐᒃᓴᖅ 02 - ᐃᓚᒋᐊᕈᑕᐅᓚᐅᑲᒃᑐᖅ 
ᒪᓕᒐᖅ, ᐊᐃᐳᕈ 1-ᒥᒃ ᔪᓚᐃ 31-ᒧᑦ, 
2009 - ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐱᒋᐊᖅᓯᕗᖓ, ᐊᐃᑉᐱᖅᑕᐅᓪᓗᖓ 
ᒪᓕᒐᓕᐅᖅᑎᒧᑦ ᑲᖏᖅᖠᓂᐅᑉ ᓂᒋᐊᓄᑦ 
ᑎᑭᕋᕐᔪᐊᒧᓪᓗ, ᒪᓕᒐᒃᓴᖅ 2, ᑮᓇᐅᔭᐃᑦ 
ᐊᑐᖅᑕᐅᑲᐃᓐᓇᓂᐊᖅᑐᑦ ᐊᐃᐳᕈ 1-ᒥᒃ ᔪᓚᐃ 31-
ᒧᑦ, 2009, ᐱᖓᔪᐊᓐᓂᒃ ᐅᖃᓕᒫᖅᑕᐅᖁᓪᓗᒍ. 
ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᖅ ᑖᓐᓇ 
ᓈᒻᒪᒻᒪᑦ. ᑖᔅᓱᒥᖓ ᐱᖁᔨᕗᖔᕈᒻᒥᑦ ᓈᒻᒪᒃᓴᖅᑐᑦ. 
ᓈᒻᒪᒃᓴᓐᖏᑦᑐᓪᓕᑭᐊᖅ. ᐱᖁᔨᕗᖔᕈᑦ ᑲᔪᓯᔪᖅ. 
ᐊᒻᒪ ᑖᓐᓇ ᐱᖁᔭᒃᓴᖅ ᓈᓴᐅᑎᓕᒃ 2-ᒥᑦ 
ᐱᖁᔭᒃᓴᓐᖑᖅᑎᑕᐅᔪᓐᓇᖅᓯᓪᓗᓂ. 
 

>>ᐸᑦᑕᑐᖅᑐᑦ 
 

ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. 
ᒥᔅᑕ ᐲᑕᓴᓐ. 
 

ᒪᓕᒐᒃᓴᖅ 03 - ᐃᓚᒋᐊᕈᑦ 
(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᓕᒃ 
3, 2008-2009 - ᐱᖓᔪᐊᓐᓂᒃ 
ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐱᖁᔨᕗᖓ, ᐊᐃᑉᐱᖅᑕᐅᓪᓗᖓ 
ᒪᓕᒐᓕᐅᖅᑎᒧᑦ ᑲᖏᖅᖠᓂᐅᑉ ᓂᒋᐊᓄᑦ 
ᑎᑭᕋᕐᔪᐊᒧᓪᓗ, ᒪᓕᒐᒃᓴᖅ 3, ᐃᓚᒋᐊᕈᑕᐅᔪᑦ  
ᑮᓇᐅᔭᑦ (ᐊᑭᑐᔪᖅᑐᕈᑎᓄᑦ) ᒪᓕᒐᖅ, ᓈᓴᐅᑎᖓ 
3, 2008-2009, ᐱᖓᔪᐊᓐᓂᒃ 
ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᑖᓐᓇ 
ᐱᖁᔨᕗᖔᕈᑦ ᓈᒻᒪᖕᒪᑦ. ᓂᕈᐊᕈᒪᔪᖃᓕᕐᒪᑦ. 
ᑖᔅᓱᒥᖓ ᐱᖁᔨᕗᖔᕈᒻᒥᑦ ᓈᒻᒪᒃᓴᖅᑐᑦ ᐃᓵᒡᓕᑦ. 
ᓈᒻᒪᒃᓴᓐᖏᑦᑐᓪᓕᑭᐊᑦ. ᐱᖁᔨᕗᖔᕈᑦ ᑲᔪᓯᔪᖅ 
ᐊᒻᒪ ᑖᓐᓇ ᐱᖁᔭᒃᓴᖅ ᓈᓴᐅᑎᓕᒃ 3-ᒥᑦ 
ᐱᖁᔭᒃᓴᓐᖑᕈᓐᓇᖅᓯᓪᓗᓂ. 
 
>>ᐸᑦᑕᑐᖅᑐᑦ 
 
ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. 
ᒥᔅᑕ ᐲᑕᓴᓐ. 

 
 



ᓇᒡᒐᔾᔭᐅ, ᒫᑦᓯ 30, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  502 
 

 
ᒪᓕᒐᒃᓴᖅ 04 - ᐃᓚᒋᐊᕈᑦ (ᐊᐅᓚᔾᔪᑏᑦ 

ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᓈᓴᐅᑎᓕᒃ 
3, 2008-2009 - ᐱᖓᔪᐊᓐᓂᒃ 
ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐱᖁᔨᕗᖓ, ᐊᐃᑉᐱᖅᑕᐅᓪᓗᖓ 
ᒪᓕᒐᓕᐅᖅᑎᒧᑦ ᑲᖏᖅᖠᓂᐅᑉ ᓂᒋᐊᓄᑦ 
ᑎᑭᕋᕐᔪᐊᕐᒧᓪᓗ, ᒪᓕᒐᒃᓴᖅ 4, ᐃᓚᒋᐊᕈᑎᐅᔪᖅ 
(ᐊᐅᓚᓂᖏᓐᓄᑦ ᒪᑭᒪᓂᖏᓐᓄᓪᓗ) ᒪᓕᒐᕐᒧᑦ, 
ᓇᒻᒪ 3, 2008-2009, ᐱᖓᔪᐊᓐᓂᒃ 
ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑎᑕᖃᕐᒪᑦ. 
ᑖᓐᓇᓗ ᓈᒻᒪᒃᑐᓂ ᐱᖁᔨᕗᖔᕈᑦ. 
ᓂᕈᐊᕈᒪᔪᖃᓕᖅᑐᓂᓗ. ᓈᒻᒪᒃᓴᖅᑐᑦ 
ᐱᖁᔨᕗᖔᕈᒻᒥᑦ ᐃᓵᒡᓕᑦ. ᓈᒻᒪᒃᓴᓐᖏᑦᑐᑦ. 
ᐱᖁᔨᕗᖔᕈᑦ ᑲᔪᓯᔪᖅ. ᐊᒻᒪᓗ ᑖᓐᓇ ᐱᖁᔭᒃᓴᖅ 
ᓈᓴᐅᑎᓕᒃ 4-ᒥᑦ ᐱᖁᔭᓐᖑᕈᓐᓇᖅᓯᓪᓗᓂ.  
 
ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. 
ᐱᑕᖃᓐᖏᒻᒪᑦ, ᑕᐃᒪ ᑲᔪᓯᓚᐅᓐᖏᓐᓂᑦᑎᓐᓂᑦ 
ᑖᓐᓇ ᐊᒡᓚᒃᑎ ᐊᐱᕆᕙᕋ ᑖᓐᓇ ᓄᓇᕗᑦ 
ᑲᒥᓯᓇᖓ ᑲᑎᒪᕕᒧᑦ ᐃᓯᕈᓐᓇᖅᓯᖕᒪᖔᑦ ᑖᒃᑯᓂᖓ 
ᐱᖁᔭᒃᓴᓂᒃ ᐊᖏᕆᐊᖅᑐᖁᓗᓂ. ᑎᑎᕋᖅᑏ. 
 

ᐊᖏᖅᑕᐅᓂᖏᑦ ᒪᓕᒐᒃᓴᐃᑦ 
 
ᒪᓕᒐᒃᓴᖅ 01 - ᐃᓚᒋᐊᕈᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2009-2010 
- ᐊᖏᖅᑕᐅᓂᖓ 

 
ᒪᓕᒐᒃᓴᖅ 02 - ᐃᓚᒋᐊᕈᑕᐅᓚᐅᑲᒃᑐᖅ 

ᒪᓕᒐᖅ, ᐊᐃᐳᕈ 1-ᒥᒃ ᔪᓚᐃ 31-ᒧᑦ, 
2009 - ᐊᖏᖅᑕᐅᓂᖓ 

 
ᒪᓕᒐᒃᓴᖅ 03 - ᐃᓚᒋᐊᕈᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᓕᒃ 
3, 2008-2009 - ᐊᖏᖅᑕᐅᓂᖓ 

 
ᒪᓕᒐᒃᓴᖅ 04 - ᐃᓚᒋᐊᕈᑦ (ᐊᐅᓚᔾᔪᑏᑦ 

ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᓈᓴᐅᑎᓕᒃ 
3, 2008-2009 - ᐊᖏᖅᑕᐅᓂᖓ 

 

ᑲᒥᓯᓇ ᐋᓐ ᒥᑭᔾᔪᒃ-Hᐋᓐᓴᓐ: ᐃᔅᓯᕚᓕᕐᒥᑕ.  
 
ᑕᒪᓐᓇ ᑲᒥᓯᓇᐅᓂᕋ ᐊᑐᕐᓗᒍ ᐅᑯᐊ ᐊᖏᖅᑕᒃᑲ 
ᐱᖁᔭᑦᓴᐃᑦ:  
 

• ᐱᖁᔭᑦᓴᖅ 1, ᑲᑎᖅᓱᐃᓂᖅ (ᐊᑭᑐᔫᑎᓄᑦ 
ᑮᓇᐅᔭᓂᑦ) ᒪᓕᒐᖅ, 2009-2010; 

 
• ᐱᖁᔭᑦᓴᖅ 2, ᐊᑐᖅᑕᐅᓂᐊᖅᑐᑦ 

ᐊᑐᖅᑕᐅᑲᐃᓐᓇᓂᐊᖅᑐᑦ, ᐊᐃᐳᕈ 1- 
ᔪᓚᐃ 31, 2009; 

 
• ᐱᖁᔭᑦᓴᖅ 3, ᐃᓚᒋᐊᖅᑕᐅᓂᖓ ᑖᒃᑯᐊ 

(ᐊᑭᑐᔫᑏᑦ) ᐱᖁᔭᖅ, ᓈᓴᐅᑎᓕᒃ 3, 
2008-2009;  

 
• ᐱᖁᔭᑦᓴᖅ 4, ᐃᓚᒋᐊᖅᑕᐅᒍᑎᓄᑦ 

(ᐊᐅᓚᒍᑎᓄᑦ ᐊᒻᒪᓗᑦᑕᐅᖅ 
ᐋᖅᑭᑦᓯᒪᔭᐅᒋᐊᓕᓐᓄᑦ) ᐱᖁᔭᖅ, 
ᓈᓴᐅᑎᓕᒃ 3, 2008-2009. 

 
ᐊᒻᒪᓗᑦᑕᐅᖅ ᑖᓐᓇ ᑲᑎᒪᓂᓯ ᒫᓐᓇ ᒪᑐᕙᕋ, 
ᓯᕗᓪᓕᖅᐹᖓᑦ ᐱᖓᔪᐊᓐᓂᒃ 
ᐱᖁᔭᓕᐅᖅᑐᖃᓕᖅᑎᓪᓗᒍ. ᐊᒻᒪᓗᑦᑕᐅᖅ 
ᒪᓕᒐᓕᐅᖅᑎᐅᔪᓯ ᑕᐃᒫᒃ ᑲᑎᒪᒃᑲᓐᓂᓛᖅᑯᓯ 
ᑕᕝᕙᓂ ᐱᖁᔭᓕᐅᕐᕕᒻᒥ 1:00-ᒦᓐᖔᓕᖅᑎᓪᓗᒍ 
ᐱᖓᑦᓯᕐᒥ, ᐊᐃᐳᕈ 1, 2009. ᑖᓐᓇ 
ᒪᑐᐃᓛᓕᕐᒥᒻᒪᑦ ᐊᐃᑉᐸᕆᔭᖓ ᐱᖓᔪᐊᓐᓂᒃ 
ᐱᖁᔭᓕᐅᕐᕕᒻᒥ. ᖁᔭᓐᓇᒦᒃ.  
 
ᖃᐅᔨᒪᓂᐊᖅᑯᓯᓗ ᑎᒎᑎᔾᔮ8ᖏᑲᐃᓐᓇᕋᔅᓯ 
ᐋᓐᓂᐊᔪᐊᓘᒐᒪ.  
 
ᐅᖃᖅᑎ: ᑲᑎᒪᔾᔪᑎᑦᑎᓐᓄᑦ ᐅᑎᕐᓗᑕ. ᓈᓴᐅᑎᖓ 
22. (ᑐᓵᔨᑎᒍᑦ) ᑎᑎᕋᖅᑎ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᒥᔅᑕ ᑯᐊᒃ): ᖁᔭᓐᓇᒦᒃ, ᐅᖃᖅᑏ. 
ᑲᑎᒪᔾᔪᑎᔅᓴᐃᑦ ᐊᐃᐳᕈ 1-ᒧᑦ, ᐊᐃᑉᐸᖓᓂᒃ 
ᑲᑎᒪᑎᓪᓗᒋᑦ ᐱᖓᔪᐊᓐᓂᒃ ᒪᓕᒐᓕᐅᖅᑏᑦ: 
 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ 

ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ.  

ᐅᖃᖅᑎ: ᖁᔭᓐᓇᒦᒃ. ᐅᖃᖅᑲᐅᒻᒪᑦ ᑕᐃᓐᓇ 
ᑲᑎᒪᓂᐅᓛᖅᑐᖅ ᒪᑐᐃᓛᖅᑐᑦ ᑭᓯᐊᓂ 1:30-ᐸᑦ, 
ᐊᐃᐳᕈ 1, 2009. ᑖᓐᓇ ᐊᐃᑉᐸᖓᓂᒃ 
ᑲᑎᒪᒋᐊᕐᓂᐅᓛᓕᖅᑐᖅ ᑖᒃᑯᐊ ᐱᖓᔪᒋᓕᖅᑕᖓᑕ  
ᓂᕈᐊᖅᑕᐅᓯᒪᔪᐃᑦ ᑕᒫᓂ ᓄᓇᕗᒻᒥ. ᖁᔭᓐᓇᒦᒃ.  
 
ᐃᖅᓱᒃᑎ. 
 
>>ᐸᑦᑕᑐᖅᑐᑦ 

>>ᑲᑎᒪᓂᖅ ᓄᖅᑲᖅᑐᖅ 16:24ᒥ



 

 
 

 
 


